
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᓄᕕᐱᕆ 4, 2022 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓄᕕᐱᕆ 4, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ.  

 

>>ᑲᑎᒪᓯᒋᐊᖅᑐᑦ 8:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᕐᓂᐊᓕᓵᖅᑎᓪᓗᑕ ᒥᔅ ᖁᐊᓴ ᒪᑐᐃᖅᓯᔾᔪᒻᒥᒃ 

ᑐᒃᓯᐊᕐᓗᑎᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ... ᐅᐊᐃᓐᓈ. ᒥᓂᔅᑕ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 109 - 6(2): ᒥᓂᔅᑕ ᑲᑎᒪᖃᑕᐅᙱᑦᑐᖅ ᐃᓗᐊᓃᙱᑦᑐᖅ ᐃᒡᓗᕐᔪᐊᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᐃᔪᒪᓪᓗᖓ 

ᒥᓂᔅᑕ ᒍᕋᐃᒡ ᓯᒪᐃᓚᒃ ᑕᒫᓃᔾᔮᖏᒻᒪᑦ ᐋᓐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 110 - 6(2): ᓄᑖᖅ ᐊᑯᑭᑦᑐᖅ-ᓄᓇᕗᑦ ᐊᑎᓕᐅᖅᑕᖓᑦ ᑐᑭᓯᐅᒪᖃᑎᒌᖕᓂᕐᒧᑦ 

(ᐊᕿᐊᕈᖅ, ᐸ) 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᐅᖃᖅᑎᑦᑎᔨ, ᐅᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑕᐃᑦ 

ᓈᓚᒃᑐᑦ. ᐅᓪᓛᖑᕗᖅ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᓄᑖᓂᒃ 

ᐊᖏᕈᓯᐅᖅᓯᒪᓕᕐᒪᑕ ᐊᑯᑭᑦᑐᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐋᒡᒍᓯᖑᓚᐅᖅᑐᒥ ᑲᑎᒪᖃᑎᒋᓚᐅᖅᐸᕋ ᐊᖏᔪᖅᑳᕐᔪᐊᖓ ᒥᓂᔅᑐ ᒥᐅᑎ ᐃᒋᑎ ᓅᒃᒥ, ᐊᑯᑭᑦᑐᓂ 

ᐊᑎᓕᐅᖃᑎᒋᓚᐅᕋᒃᑯᑦ ᑐᑭᓯᐅᒪᖃᑎᒌᓐᓂᕐᒧᑦ ᑐᕌᖓᔪᒥᒃ ᑖᒃᑯᓄᖓ ᒪᕐᕉᖕᓄᒃ ᒐᕙᒪᒃᑯᓐᓄᑦ.  

 

ᓄᓇᕗᒻᒥᐅᑦ ᐊᑯᑭᑦᑐᕐᒥᐅᓪᓗ ᖃᔅᓯᑦ ᑕᐅᓴᑲᓪᓚᐃᑦ ᐊᕐᕌᒍᓄᑦ ᑲᑎᓐᖓᖃᑦᑕᖅᓯᒪᖕᒪᑕ. ᐱᐅᓯᕆᓚᐅᖅᑕᒥᔾᔪᑦ 

ᐱᖅᑯᓯᑐᖃᕐᒥᑎᒍᑦ ᐃᓅᖃᑎᒌᖕᓂᕐᒧᓪᓗ ᐊᒻᒪᓗ ᐃᖅᑲᓇᐃᔭᖃᑎᒌᖏᓐᓇᖅᖢᑎᒃ.   

 

ᑖᓐᓇ ᓯᕗᓪᓕᖅᐹᖅ ᐊᖏᕈᑦ ᐊᑎᓕᐅᖅᑕᐅᓚᐅᖅᓯᒪᔪᖅ 2000-ᒥ ᐊᒻᒪᓗ ᑐᕌᒐᕗᑦ ᑖᒃᑯᓂᖓ ᓱᓕ ᐊᑐᕐᓂᐊᖅᑐᖅ. 

ᐅᖃᖅᑎ ᑖᒃᑯᐊ ᓄᑖᑦ ᐊᖏᕈᑎ ᓴᙱᑎᑦᑎᒃᑲᓐᓂᖅᐳᑦ ᐃᖅᑲᓇᐃᔭᖃᑎᒌᖕᓂᐊᕐᓂᕗᑦ ᐱᔾᔪᑎᒋᓪᓗᒍ.  

 

ᐅᖃᖅᑎ, ᑖᓐᓇ ᐊᖏᕈᑦ ᐊᑐᖅᖢᒍ ᐊᑯᑭᑦᑐᕐᒥᐅᑦ ᒐᕙᒪᖏᑦ ᓄᓇᕗᒻᒥᐅᓪᓗ ᒐᕙᒪᖏᑦ 

ᑲᑐᔾᔨᖃᑎᒌᖕᓂᒃᑰᖃᑎᖃᕐᓂᐊᖅᐳᑦ ᐱᓗᐊᕐᓗᒋᑦ ᐃᓕᖅᑯᓯᓕᕆᓂᖅ, ᐱᓐᖑᐊᖅᑐᓕᕆᓂᖅ, ᐃᓕᓐᓂᐊᕐᓂᓕᕆᓂᖅ, 

ᐃᖏᕐᕋᔭᖕᓂᖅ, ᐳᓚᕋᕐᓂᕐᒧᓪᓗ ᐊᒻᒪᓗ ᑐᓚᒃᑕᕐᕖᑦ, ᐃᖃᓗᒐᓱᖕᓂᖅ ᐊᒻᒪᓗ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᖅ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 111 - 6(2): ᓄᕙᖕᓇᕐᔪᐊᖅ ᐊᒻᒪᑦᑕᐅᖅ ᓄᕙᑐᐃᓐᓇᐅᑎᓄᑦ ᑲᐴᑎᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᓪᓛᒃᑯᑦ ᐱᖁᔭᓕᐅᖅᑎᐅᖃᑎᒃᑳ.  

 

ᐅᖃᖅᑎᑦᓯᔨ, ᓄᕙᖕᓇᐅᔪᓐᓃᖅᐸᑦ ᓄᕙᖕᓇᖅᑐᖃᕋᔪᒍᓐᓃᖅᐸᑦ ᑕᖅᑮᑦ ᐊᑐᓕᖅᑎᓪᓗᑎᒍᑦ ᒫᓐᓇ ᓄᓇᕗᒻᒥᐅᑦ 

ᐃᖅᑲᐃᑎᑦᓱᐊᖅᐸᒃᑲ ᐊᔭᐅᖅᑐᖅᐸᒃᑲ ᐃᖕᒥᓂᒃ ᒥᐊᓂᕆᑦᓯᐊᖁᑉᓗᒋᑦ. ᓄᕙᖕᓇᐅᒐᔪᒃᑐᓂᒃ ᐋᓐᓂᐊᓕᖁᓇᒋᑦ.  

 

(ᑐᓵᔨᑎᒍᑦ) ᑕᒪᑐᒪᓂ ᐊᕐᕌᒍᒥ ᓴᐳᒻᒥᐅᓯᖅᓯᒪᔭᕆᐊᖃᒃᑲᓐᓂᖅᐳᒍᑦ ᐅᓗᕆᐊᓇᖅᑐᖅᑕᖃᖅᑎᓪᓗᒍ ᓄᕙᖕᓇᕐᔪᐊᕐᒥ. 

ᐊᒻᒪᓗ ᓄᑖᑦ ᑕᒪᑐᒪᓂ ᐋᓐᓂᐊᓕᕐᓂᐊᕐᑎᓪᓗᒋᑦ ᑲᐱᔭᐅᓯᒪᓗᓂ ᑕᐃᒪ ᐋᓐᓂᐊᖏᓐᓂᖅᓴᐅᓐᓇᖅᑐᖅ 

ᐅᓂᒃᓯᒪᓐᖏᓐᓂᖅᓴᐅᓗᑎᒃ ᐃᓅᔪᓐᓃᖅᑐᓪᓗ ᐅᓄᓐᖏᓐᓂᖅᓴᐅᓗᑎᒃ.  

 

ᓄᓇᕗᒻᒥᐅᑕᐃᑦ 6-ᓂᒃ ᑕᖅᑭᖃᕋᓗᐊᕈᕕᑦ 106-ᓂᓘᓐᓃᑦ ᐊᕐᕌᒍᖃᕈᕕᑦ ᑲᐱᔭᐅᔪᓐᓇᖅᑐᑎᑦ 

ᐊᑦᑕᕐᓇᓐᖏᓐᓂᖅᓴᐅᔪᒦᑦᑐᒪᒍᕕᑦ.   

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᐋᕐᓗ ᒪᐃᓐ (ᑐᓵᔨᑎᒍᑦ): ᑕᒪᒃᑯᓄᖓ ᑲᐳᖅᑕᐅᒍᕕᑦ, ᑕᐃᒪ ᐊᐃᑦᑐᐃᖏᓐᓂᖅᓴᐅᓂᐊᖅᑐᒍᑦ 

ᓄᓇᑦᑎᓐᓂᒃ ᐊᒻᒪᓗ ᐊᒃᓱᕈᓐᖏᓐᓂᖅᓴᐅᓗᑎᒃ ᐋᓐᓂᐊᖃᕐᓇᖏᑦᑐᓕᕆᔩᑦ. ᑕᒪᒃᑯᐊ ᓴᐳᒻᒥᐅᓯᖅᓯᒪᑐᐃᓐᓇᖏᑦᑐᑦ 

ᑕᐃᒃᑯᐊ ᖁᕕᐊᓱᒡᕕᐅᓚᐅᖅᑐᒥᒡᓗ ᐊᑐᓚᐅᖅᑕᕗᑦ ᐃᓄᑑᖃᑦᑕᕆᐊᖃᕐᓂᖅ ᐊᑐᓐᖏᓐᓂᖅᓴᐅᓗᑎᒃᑯᑦ.  

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᓯᔩ, ᐅᑭᐅᖅ ᑎᑭᓕᕐᒪᑦᑎᒍᑦ, ᐅᑭᐅᒧᑦ ᑎᑭᑕᐅᓕᕋᑉᑕ ᓄᓇᕗᒻᒥᐅᑦ 

ᖃᐅᔨᒋᐊᖅᑕᕐᓂᐊᖅᐳᑦ ᑲᐱᔭᐅᕼᐃᒪᓂᖏᑦ ᐊᖑᒪᑦᓯᐊᕋᓗᐊᕐᒪᖔᑕ ᓄᑖᓐᖑᖅᑎᖅᕼᐃᒪᑦᓯᐊᕋᓗᐊᕐᒪᖔᑕ. 

ᐋ’ᓂᐊ’ᕕᖕᒧᑦ ᐅᕝᕙᓘᓐᓃᑦ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᕝᕕᐊᓄᑦ ᐅᖃᓗᒃᑕᕐᓂᐊᖅᐳᑦ ᓄᓇᕗᒻᒥᐅᑦ 

ᑲᐱᔭᐅᕝᕕᒃᕼᐊᕐᒥᒃ ᐋᖅᑭᒃᕼᐅᐃᕼᐅᐊᕌᖓᑕ.  

 

ᐅᑉᓗᒥ ᒪᓕᒐᓕᐅᖅᑎᓗᒃᑖᑦ ᐊᒻᒪᓗ ᒥᓂᔅᑑᖃᑎᒃᑲ ᖃᐃᖁᕙᑉᕼᐃ ᑲᐱᔭᐅᔪᓪᓗᐊᕐᓂᐊᕋᑉᕼᐃ ᐅᕙᓂ 

ᒪᓕᒐᓕᐅᕐᕕᐅᑉ ᐃᑎᕆᐊᕐᕕᖓᓂᒃ. ᕼᐃᕗᓕᖅᑎᐅᒐᑉᑕ ᖃᐅᔨᒪᒐᑉᑕ ᑖᑉᑯᓂᖓᓪᓗ ᐊᑐᐃᓐᓇᖅᑕᖃᕐᓂᐊᕐᒪᑦ 

ᓄᕙᖕᓇᕐᔪᐊᕐᒧᑦ ᐊ’ᓂᐊᓕᕇᒃᑯᑕᐅᔪᓂᒃ ᑲᐴᑎᓂᒃ ᐊᒻᒪ ᓄᕙᖕᓂᑐᐃᓐᓇᕐᒧᑦ “ᕗᓘᒧᑦ” ᑲᐴᑕᐅᔪᓂᒃ 

ᐊ’ᓂᐊᓕᕇᒃᑯᑕᐅᔪᓃᓛᒃ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 112 - 6(2): ᐊᑐᕇᖅᓯᒪᔪᖅ ᑭᓂᖅᑐᖅ ᖃᐅᔨᓵᖑᔪᖅ ᐱᓕᕆᐊᖅ: ᐊᕐᕕᐊᑦ, 

ᐃᖃᓗᒃᑑᑦᑎᐊ ᐊᒻᒪ ᒥᑦᑎᒪᑕᓕᒃ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒥ ᓇᖏᖅᓯᕗᖓ ᑐᓴᐅᒪᑎᑦᑐᒪᓪᓗᒋᑦ ᑖᓐᓇ ᐃᓪᓗᖅᔪᐊᖅ ᑖᒃᑯᐊ 

ᐊᕙᑎᓕᕆᔨᒃᑯᑦ ᐱᒋᐊᖅᑎᑦᑎᓕᓚᐅᖅᐳᑦ ᐅᐊᕈᑏᑦ ᐊᑐᖅᑕᐅᖃᑦᑕᖅᓯᒪᔪᓂᒃ ᖃᓄᖅ ᑖᒃᑯᐊ ᓄᓇᓕᓐᓂ ᑕᒡᕙᓂ 

ᐊᐅᓪᓚᖅᑎᒍᓐᓇᕋᑦᑎᒍᒃᑭᐊᖅ ᑕᕝᕙᓂ ᓄᓇᕘᓕᒫᒥ ᑭᓯᐊᓂ ᒫᓐᓇᐅᔪᖅ ᑖᒃᑯᐊ ᐊᑕᐅᓯᕐᒥᒃ ᓄᓇᓕᓐᓂᒃ ᑖᒃᑯᐊ 

ᐊᕕᑦᑐᖅᓯᒪᔪᓂ ᐱᒋᐊᖅᑳᖅᓯᒪᒐᑦᑕ ᑖᒃᑯᐊ ᐱᖓᓲᓪᓗᑎᒃ ᓄᓇᓖᑦ ᐊᕐᕕᐊᑦ, ᐃᖃᓗᑦᑑᑦᑎᐊᖅ ᐊᒻᒪᓗ ᒥᑦᑎᒪᑕᓕᒃ.  

3 

 

(ᑐᓵᔨᑎᒍᑦ) ᑖᒃᑯᐊ ᐆᒃᑑᑏᑦ ᐋᖅᑭᒃᑕᐅᓚᐅᖅᐳᑦ ᐱᓕᒻᒪᒃᓴᐃᓂᖅ ᐃᓕᓐᓂᐊᖅᑎᑦᑎᓂᕐᓗ ᑕᒪᒃᑯᐊ 

ᐊᑐᖅᑕᐅᓂᐊᕐᒪᑕ ᒪᑯᐊ ᐅᖅᓱᐊᓗᖃᐅᑎᖃᕐᕖᑦ ᐊᑐᕈᓐᓃᖅᑐᖅ ᑲᑎᖅᓱᖅᑕᐅᖁᓪᓗᒋᑦ ᓄᓇᓕᖕᓂ.  

 

ᐅᖃᖅᑎ, ᐱᓕᕆᕕᒃᑯᑦ ᖃᐅᔨᒪᔪᑦ ᑕᒪᓐᓇ ᐃᓱᒫᓘᑎᒋᔭᐅᓪᓚᕆᖕᒪᑦ ᐊᒃᑕᕐᕕᖕᒦᑦᑐᑦ ᐊᒻᒪᓗ ᑕᒪᒃᑯᐊ 

ᐅᖅᓱᐊᓗᕕᓃᑦ ᐅᓗᕆᐊᓇᕐᓂᖅᐹᖑᓪᓗᑎᒃ ᓄᓇᕘᒥᑦ. ᑐᖅᑯᖅᑕᐅᓯᒪᑦᑎᐊᖏᑉᐸᑕ ᑲᒪᒋᔭᐅᑦᑎᐊᖏᑉᐸᑕᓗ 

ᐊᒃᓱᕈᕐᓇᖅᑑᒃᑲᓐᓂᕈᓐᓇᖅᑐᖅ ᓄᓇᕗᒻᒥᐅᓄᑦ ᑕᐃᒪ ᑕᒪᒃᑯᐊ ᖃᑦᑕᐅᔭᐃᑦ ᐊᑕᐅᓯᕐᒨᖅᑕᐅᔪᒪᔪᑦ ᑯᕕᓂᐊᓐᖏᒻᒪᑕ 

ᓱᕈᐃᓂᐊᓐᖏᒪᑕᓗ.  

 

ᐅᖃᖅᑏ, ᑕᒪᒃᑯᐊ ᑐᖅᑯᖅᑕᐅᓇᔭᖅᑐᖅ ᑲᑎᖅᓱᖅᑕᐅᓗᑎᒃ ᐊᒻᒪᓗ ᐃᒋᑕᐅᑦᑎᐊᕐᓗᑎᒃ ᑲᒪᒋᔭᐅᑦᑎᐊᕐᓗᑎᒃ. 

ᑕᒪᓐᓇ ᐆᑦᑑᑦ ᓯᕗᕐᖓᓂᒃ ᖃᐅᔨᓴᖅᑕᐅᔭᕆᐊᖃᕐᓂᐊᖅᑐᑦ ᐊᒻᒪᓗ ᓈᓴᖅᑕᐅᓗᑎᒃ ᑕᒪᒃᑯᐊ ᐊᑐᖅᑕᐅᔪᓐᓃᖅᑐᖅ 

ᐅᖅᓱᐊᓗᖃᐅᑎᖃᕐᕕᕕᓃᑦ ᐱᖓᓱᓂᒃ ᓄᓇᓕᖕᒥ.  

 

ᐅᖃᖅᑏ, ᒫᓐᓇ ᑕᒪᓐᓇ ᐊᖑᒻᒪᑎᑦᑎᐊᖅᑐᖅ ᐊᒻᒪᓗ ᖃᐅᔨᓴᖅᑕᐅᓯᒪᓕᖅᖢᑎᒃ ᑕᐃᒃᑯᐊ ᐱᖓᓱᑦ ᐊᕐᕕᐊᓂ 

ᑕᒫᓂ 64,000 ᓖᑕᑦ-ᖃᕐᓗᑏᑦ ᐊᑐᕈᓐᓃᖅᑐᑦ ᐃᓚᖃᖅᖢᑎᒃ 187 ᖃᑦᑕᐅᔭᑦ ᐊᒻᒪᓗ ᐊᕙᑏᑦ 

ᐅᖅᓱᐊᓗᖃᐅᑎᖃᕐᕖᑦ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᓯᒪᓕᖅᑐᑦ. ᒥᑦᑎᒪᑕᓕᖕᒥ, ᐃᖃᓗᑦᑑᑦᑎᐊᕐᒥᓪᓗ 

ᑕᒪᑐᒪᓂ ᐊᕐᕌᒍᒥ ᖃᐅᔨᓴᐃᕌᓂᖕᓂᐊᖅᑐᒍᑦ ᐊᒻᒪᓗ ᐊᐅᓪᓚᖅᑎᑕᐅᓗᑎᒃ 2023-ᖑᓕᖅᐸᑦ.  

 

ᐅᖃᖅᑎ, ᐃᖅᑲᓇᐃᔭᖃᑎᒌᓐᓇᖅᑕᕗᑦ ᓄᓇᓖᑦ ᑕᒪᒃᑯᐊ ᑭᓐᖒᒪᔭᐅᔪᑦ ᑐᑭᓯᓂᐊᕋᑦᑎᒃᑯᑦ ᐊᒻᒪᓗ 

ᐊᒃᑐᐃᖏᓐᓂᖅᓴᐅᓗᑎᒃ ᐅᖅᓱᐊᓗᖃᐅᑎᕕᓃᑦ. ᑕᒪᓐᓇ ᓇᐅᑦᑎᖅᓱᖅᑕᐅᖏᓐᓇᕐᓂᐊᖅᑐᖅ ᐊᐅᓚᑕᐅᓗᓂ 

ᐱᔭᕇᖅᑕᐅᓇᓱᓐᓂᖓᓄᑦ 2023. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 113 - 6(2): ᐱᓕᕆᕝᕕᐊᑕ ᐃᓄᓕᕆᔨᒃᑯᑦ ᖁᓕᓄᑦ ᐊᕐᕌᒍᓄᑦ ᐊᓂᒍᐃᓂᕆᔮ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐳᓛᕆᐊᖅᓯᒪᔪᑦ ᑐᓐᖓᓱᒋᑦᓯ.  

 

ᐅᖃᖅᑎᑦᑎᔨ, ᐅᐱᒍᓱᑉᐳᖓ ᑐᓴᖅᑎᑦᑐᓐᓇᕋᔅᓯ ᐃᓄᓕᕆᔨᒃᑯᑦ ᖁᕕᐊᓲᑎᖃᕐᓂᖏᓐᓂᒃ ᐅᑭᐅᓄᑦ ᖁᓕᓄᑦ 

ᐱᓕᕆᔨᐅᖃᑕᐅᓕᕐᒪᑕ ᑕᒪᑐᒪᓂ ᐊᕐᕌᒍᒥ. ᖁᔭᓕᔪᒪᓗᐊᖅᑐᖓ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᓕᒫᑦᑎᐊᖏᓐᓂᒃ 

ᐱᓗᐊᖅᑐᒥᒃ ᐃᖅᑲᓇᐃᔭᖅᑏᑦ ᐅᐸᑦᑕᐅᖃᑦᑕᐸᑦᑐᑦ ᖃᐅᑕᒫᑦ ᐊᓯᔾᔩᓲᖑᒻᒪᑕ ᓄᓇᕘᒥᐅᑉ ᐃᓅᓯᖏᓐᓂᒃ.  

 

ᐅᐱᒋᔪᒪᓗᐊᕐᒥᔭᒃᑲ ᐃᓅᓪᓗᑎᒃ ᐃᖅᑲᓇᐃᔭᖅᑎᕗᑦ ᐃᑲᔪᖅᑐᐃᓲᑦ ᐃᓚᒌᓂᒃ ᓄᓇᖅᑲᑎᒌᓄᑦ ᐱᕚᓪᓕᑎᑎᑦᓲᓂᒃ 

ᐱᓕᕆᐊᓖᑦ ᒪᓕᑦᑐᒋ. ᐃᓄᓕᕆᔨᒃᑯᑦ ᒫᓐᓇ 100-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᑐᑦ. 61-ᐳᓴᓐ 

ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᓕᒫᓂᒃ ᖃᑦᓯᑲᓪᓚᐃᓪᓗ ᐃᓄᐃᑦ ᓯᕗᓕᖅᑎᐅᓪᓗᑎᒃ ᐃᓄᓕᕆᔨᒃᑯᓐᓂᒃ 

ᐊᓯᖏᓪᓗ ᐃᖅᑲᓇᐃᔮᖃᓲᖑᓕᖅᑐᑎᒃ ᐃᓄᓕᕆᔨᒃᑯᑦ. ᑕᒪᑦᓯᐊᕐᓗ ᐅᐱᒋᔭᐃᓐᓇᕆᕙᒃᑲ. 

 

(ᑐᓵᔨᑎᒍᑦ) ᐅᖃᖅᑎᓯᔨ, ᑖᒃᑯᐊ ᐃᓄᓕᕆᔨᒃᑯᑦ ᐱᔭᒃᓴᖏᑦ ᐅᓄᖅᑑᕗᑦ ᐊᒻᒪᓗ ᐱᔨᑦᑎᕈᑎᓂᒃ ᐊᑐᒡᓚᕆᑦᑐᓂᒃ 

ᓴᖅᑭᔮᖅᑎᑦᑎᕗᖅ ᐃᑲᔪᖅᓱᖅᓱᑎᓪᓗ ᓄᓇᕗᒻᒥᐅᓂᒃ ᐃᓄᐃᑦ ᐅᒃᐱᕆᔭᖏᑦ ᑐᓐᖓᕕᒋᓪᓗᒋᑦ.  

 

ᑕᒪᓐᓇ ᑕᐃᒃᑯᐊ ᖁᓕᑦ ᐊᕐᕌᒍᑦ ᐊᑐᖅᑎᓪᓗᒋᑦ ᐊᑐᓗᐊᖅᑕᐃᓕᒪᔪᓕᕆᔩᑦ ᑖᒃᑯᐊ ᑲᒪᒋᔭᖃᖅᐳᑦ ᕿᒫᕕᖕᓂᑦ, 

ᓄᑖᓂᒡᓗ ᒪᑐᐃᖅᓯᕙᓪᓕᐊᓪᓗᑎᒃ.  

 

ᑖᒃᑯᐊ ᓂᖃᐃᓲᑎᓕᕆᓂᕐᒥᒃ ᑲᒪᒋᔭᓖᑦ ᓄᓇᕗᒻᒥᐅᓄᑦ ᑭᓐᖒᒪᔭᐅᔪᓂᒃ ᑕᒪᒃᑯᓂᖓ ᓴᖅᑭᔮᖅᑎᑦᑎᖃᑦᑕᖅᐳᑦ 

ᐃᓄᐃᓐᓇᐅᓪᓗᑎᒡᓗ ᒪᕐᕈᐃᓂᒃ ᐅᖃᐅᓰᖕᓂᒃ ᐱᔨᑦᑎᕈᓐᓇᖅᖢᑎᒃ ᐃᓄᖕᓄᑦ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ ᐱᔨᑦᑎᕈᑎᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒡᓗ ᐊᑐᐃᓐᓇᕈᐃᓯᒪᕗᑦ. 

ᓴᐳᒻᒥᐅᓯᖅᓯᔨᐅᓪᓗᑎᒃ ᐱᓕᕆᐊᓐᖑᖅᑎᑕᐅᓯᒪᔪᓂᒡᓗ ᐊᑐᐃᓐᓇᕈᐃᓯᒪᕗᑦ. ᓴᐳᒻᒥᐅᓯᖅᓯᔨᐅᓪᓗᑎᒃ ᓱᕈᓯᕐᓂᒃ 

ᐊᒻᒪᓗ ᐃᓚᔮᕇᓂᒃ ᐊᑦᑕᕐᓇᓐᖏᑦᑐᒦᑎᑦᑎᓪᓗᑎᒃ ᐃᓅᓯᖃᑦᑎᐊᖁᓪᓗᒋᑦ.  

 

ᐃᖅᑲᓇᐃᔭᖅᑐᓕᕆᔩᑦ ᐊᑕᐅᓯᐅᓐᖏᑦᑐᓂᒃ ᓄᑖᓂᒃ ᓴᖅᑭᑦᑎᕗᑦ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕈᑏᑦ ᐃᖅᑲᓇᐃᔮᒧᑦ 

ᐅᐸᓗᖓᐃᔭᕐᓂᖅ ᐱᓕᒻᒪᒃᓴᕐᓂᕐᓗ ᐊᒻᒪᓗ ᓄᑖᑦ ᐃᓕᓐᓂᐊᖅᓯᓐᓈᖅ ᐃᖅᑲᓇᐃᔭᖅᑐᑦ 

ᓇᓗᓇᐃᒃᑯᑎᖅᑕᐅᓯᒪᓂᖏᓐᓄᑦ ᒪᓕᒐᕐᔪᐊᑦ ᐊᒻᒪᓗ ᐱᖃᑕᐅᒋᔅᓯ ᐋᖅᑭᒃᑕᐅᓯᒪᔪᖅ ᑎᒥᒥᒍᑦ ᐊᔪᕈᑎᓕᖕᓂᒃ 

ᐊᒻᒪᓗ ᐃᖅᑲᓇᐃᔮᕆᔭᕗᑦ ᑖᒃᑯᐊ ᐃᓄᐃᑦ ᑎᒥᖁᑎᖏᑦ ᐅᔭᕋᖕᓂᐊᖅᑎᓪᓗ ᐊᑐᖅᖢᒋᑦ.  

 

ᖁᓕᑦ ᓱᓕ ᐊᕐᕌᒍᑦ ᓂᕆᐅᒋᕙᕗᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥᑦ ᐃᒡᓗᓕᕆᔨᖅᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 114 - 6(2): ᓇᔪᖅᑐᓂᒃ ᐃᓚᐅᑎᑦᑎᓂᕐᒧᑦ ᑕᑯᒃᓴᐅᑎᑕᑦ ᖃᐅᔨᓴᕈᑎ ᐱᔭᒃᓴᖅ - 

ᑲᖏᖅᖠᓂᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ, ᐅᖃᖅᑎᑦᓯᔩ ᑲᖏᖅᖠᓂᕐᒥᐅᖃᑎᒃᑲᓗ. 

 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓯᕗᓪᓕᕐᒥᒃ ᐊᑐᖅᑐᐊᖅᑐᑦ ᑕᒪᒃᑯᐊ 

ᖃᐅᔨᓴᐅᑕᐅᓂᐊᖅᑐᑦ ᑲᖏᖅᖠᓂᕐᒥᒃ ᑲᑎᒪᔾᔪᑎᒋᔭᐅᓚᐅᕐᒪᑦ ᐊᒃᑑᕙ 17-ᒥᑦ 21ᒧᑦ.  

 

ᐅᖃᖅᑏ, ᐊᒻᒪᓗ ᐅᐱᕐᖔᖑᑎᓪᓗᒍ ᑐᓴᖅᑎᑦᑎᓚᐅᖅᓯᒪᔪᖓ ᑕᒪᓐᓇ ᓴᖅᑭᓚᕐᓂᐊᕐᓂᖏᓐᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑖᖅᑐᖅᑎᑕᐅᓂᐊᕐᓂᖏᓐᓂᒃ ᐊᒻᒪᓗ ᑐᓴᖅᑎᑦᑎᓚᐅᖅᓯᒪᖕᒥᔪᖓ ᖃᓄᖅ ᑕᒪᓐᓇ ᐆᒃᑑᑎᒋᔭᐅᔪᖅ 

ᑲᔪᓯᑦᑎᐊᕐᒪᖔᑦ.  

 

ᐅᖃᖅᑎ, ᖁᕕᐊᓱᒃᑐᖓ ᑕᒪᓐᓇ ᓴᖅᑭᑎᑕᐅᔪᖅ ᓄᓇᕗᒻᒥᐅᓄᑦ. ᐃᓕᓴᖅᓯᓂᒃᑯᑦ ᑖᒃᑯᐊ ᓄᓇᕗᒻᒥᑦ ᑲᑎᒪᔩᑦ, 

ᐃᓕᓴᖅᓯᓂᖅ ᑖᓐᓇ ᓴᖅᑭᑕᐅᓚᐅᖅᐳᖅ ᐃᑲᔪᖅᑕᐅᓪᓗᑕ ᖃᓪᓗᓈᑦ ᓄᓇᖓᓐᓂᑦ ᑮᓇᐅᔭᓕᐅᕋᓱᐊᓐᖏᑦᑐᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᖏᑦ ᐃᓕᓴᐃᔨᐅᖃᑦᑕᕐᓂᖏᓐᓂᒃ ᐊᒻᒪᓗ ᐃᒡᓗᓕᕆᓂᖅ ᓄᓇᕗᒻᒥᑦ.  

 

ᐅᖃᖅᑏ, 13 ᐃᓚᐅᓚᐅᖅᑐᑦ ᐊᒻᒪᓗ ᐃᓕᓚᐅᖅᖢᑎᒃ ᑕᒪᓐᓇ ᐱᖅᔪᐊᖑᓂᖓᓂᑦ ᐊᒻᒪᓗ ᐊᒃᑐᐃᓂᖓᓂᒃ 

ᐃᓚᔮᕇᓂᒃ ᓄᓇᓕᓕᒫᓂᒡᓗ. ᑖᒃᑯᐊ 13-ᖑᔪᑦ ᐃᓚᐅᓚᐅᖅᑐᑦ ᐱᔭᕐᓂᖏᑦᑐᓂᑦ ᑕᒪᒃᑯᓂᖓ 

ᐅᖃᐅᓯᖃᖃᑦᑕᓚᐅᖅᑐᑦ ᐊᒻᒪ ᐅᖃᐅᓯᖃᖃᑦᑕᓚᐅᕐᒥᔪᖅ ᖃᓄᖅ ᐱᔭᕐᓂᖏᑦᑎᒋᔪᒥᒃ ᐊᑐᖃᑦᑕᕐᒪᖔᑦ 

ᐃᒡᓗᓕᕆᔨᕐᔪᐊᑦ ᑲᑎᒻᒪᔨᖏᓐᓂᒃ ᑕᐃᔅᓱᒪᓂ ᐅᓐᓄᓴᐅᓕᖅᑎᓪᓗᒍ ᑕᒡᕘᓈᕈᓐᓇᓚᐅᖅᓯᒪᖕᒪᑕ.  

 

ᑕᒪᔾᔭᐅᕗᑦ ᓲᕐᓗᖃᐃ ᐅᑕᖅᑭᔪᑦ ᐅᓄᕐᓂᖏᑦ ᐊᑭᓕᖅᓱᐃᓂᖅ ᑕᖅᑭᑕᒫᖅᓯᐅᑎᓂᒃ ᐊᑭᒡᓕᒋᐊᕈᑏᑦ ᐊᒻᒪᓗ 

ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓄᖓ ᐊᑐᖅᑐᐊᑐᓂᒃ.  

 

ᐅᖃᖅᑏ, ᑲᔪᓯᑦᑎᐊᓚᐅᖅᑐᖅ ᑕᒪᓐᓇ ᑲᖏᖅᖠᓂᕐᒥᑦ ᐊᒻᒪᓗ ᐃᒡᓗᓕᕆᔨᖅᔪᐊᒃᑯᑦ ᑕᒪᒃᑯᓂᖓ ᐆᒃᑑᑎᓂᒃ 

ᐊᑐᕐᓂᐊᖅᑐᑦ ᐃᖃᓗᖕᓂ ᐊᒻᒪᓗ ᐃᖃᓗᑦᑑᑦᑎᐊᕐᒥ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐᒋᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 115 - 6(2): ᓄᑖᑦ ᑕᒪᐃᓐᓂᒃ ᐃᓚᐅᑎᑦᑎᓇᓱᒃᑐᑦ ᐃᓕᓐᓂᐊᕈᑎᒃᓴᖅ 

ᐅᖃᓕᒫᒐᓕᐊᑦ ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᖏᓐᓄᑦ 2022-23 (ᑯᕌᔅ) 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ ᐅᕙᓃᑦᑐᓕᒫᑦᑎᐊᓪᓗ.  

 

ᐅᖃᖅᑎ, ᖁᕕᐊᓱᒃᐳᖓ ᑐᓴᖅᑎᑦᑎᒍᓐᓇᕋᒪ ᓄᑖᓂᒃ ᐱᔭᒃᓴᓂᒃ ᓴᖅᑭᖅᑐᖃᕐᓂᐊᓕᕐᒥᒻᒪᑦ ᐃᓕᓴᕕᒻᒥᒃ 

ᐱᓕᕆᔾᔪᑎᓂᒃ ᐃᑲᔪᖅᓰᒍᑎᐅᓂᐊᖅᑐᓂᒃ ᐃᓕᓐᓂᐊᕈᑎᓕᒫᖏᓐᓄᑦ ᐃᓕᓐᓂᐊᖅᑏᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐱᖓᓱᓂᒃ ᐃᓚᐅᑎᑦᑎᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᓂᑦ ᓴᖅᑭᖅᓯᓯᒪᔪᑦ. ᓯᕗᓪᓕᖅᐹᖅ 

ᐃᑲᔪᖅᓰᒍᑎᐅᔪᖅ ᓱᕈᓯᕐᓂᒃ ᐃᓱᒪᒃᑯᑦ ᐊᔪᕈᑎᓕᓐᓂᒃ ᐊᐃᑉᐹᓗ ᐃᑲᔪᖅᓰᒍᑕᐅᒐᓱᑦᑐᓂᒃ 

ᐅᐃᒪᓗᐊᕐᓂᐅᓴᖃᑦᑕᖅᑐᓄᑦ ᓈᓚᐃᓐᓇᕈᓐᓇᖃᑦᑕᖏᑦᑐᓄᑦ ᐃᓕᓴᕕᐅᑉ ᐃᓗᐊᓂ ᐊᒻᒪᓗ ᐱᖓᔪᐊᑦ 

ᐃᑲᔪᖅᓰᒍᑎᐅᒐᓱᒃᑐᖅ ᐃᓱᒪᒃᑯᑦᑕᐅᖅ ᐊᔅᓱᕈᕈᑎᖃᖅᑐᓄᑦ ᑐᑭᓯᑦᑕᐅᑎᒋᔭᓐᖏᑦᑐᓄᑦ. 

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᓂᖃᑦᑎᐊᖅᑐᑦ ᑭᒃᑯᓕᒫᓂᒃ ᐃᓚᐅᑎᑦᑎᓂᕐᒥᒃ ᐃᓕᓴᕕᒻᒥ, ᑕᐃᒫᓪᓗ 

ᐅᑯᐊ ᐃᑲᔪᖅᓰᒍᑎᒃᑲᓐᓂᕐᓂᐊᓕᕋᑦᑎᒍ ᐃᓕᑦᑎᐊᕈᓐᓇᕐᓂᐊᕐᖓᑕ ᐱᖃᑕᐅᑦᑎᐊᕈᓐᓇᕐᓗᑎᓪᓗ. ᑐᕌᒐᕆᔭᕗᑦ 

ᑎᑭᐅᑎᓗᒋᑦ ᐃᓕᓐᓂᐊᖅᑎᓕᒫᑦᑎᐊᖅ ᐊᔾᔨᒌᙱᑦᑐᓂᒃ ᐃᑲᔪᖅᑕᐅᑲᓐᓂᕆᐊᖃᕐᓂᓖᑦ, 

ᐃᑲᔪᖅᓱᑕᐅᒃᑲᓐᓂᖃᑦᑕᕐᓂᐊᕐᖓᑕ ᐱᐅᓂᖅᐹᒃᑯᑦ ᐊᐅᓚᒐᓱᓐᓂᒃᑯᑦ.  

 

ᐅᖃᖅᑏᑦ, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᓂᖃᑦᑎᐊᖅᑐᑦ ᐃᓗᐃᑦᑐᓂᒃ ᐃᑲᔪᖅᓰᔪᓂᒃ 

ᐃᓕᓐᓂᐊᕐᓂᓕᕆᔨᖃᕆᐊᔅᓴᖅ ᐊᒻᒪ ᓱᒋᐊᑦᑕᐅᑎᒋᔪᓐᓇᖅᑐᓂᒃ ᓱᒋᐊᕆᐊᖃᓕᕋᐃᑉᐸᑕ. ᐊᒻᒪᑦᑕᐅᖅ 

ᐱᕙᓪᓕᐊᑎᑦᑐᑎᒍ ᑕᒪᒃᑯᐊ ᐃᓕᓐᓂᐊᕈᑎᕈᓘᔭᐃᑦ ᐱᐅᓯᕚᓪᓕᖅᑎᕋᓱᐊᖅᑲᕗᑦ ᐃᓕᐅᖅᑲᐃᑲᓐᓂᕋᓱᐊᖅᑐᑕᓗ 

ᐃᓕᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 116 - 6(2): ᖃᐅᔨᓴᖅᑎᑦ ᐅᒥᐊᖅ ᓄᓕᐊᔪᒃ ᐊᐅᔭᖓᓄᑦ 2022 ᐱᓕᕆᐊᖏᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑕᕝᕗᖓ ᓇᖏᖅᓯᒍᓐᓇᕋᒪ 

ᖃᓄᐃᓕᐅᖅᑕᐅᔪᕕᓂᕐᓂᒃ ᐅᓂᒃᑳᕐᕕᒋᔪᓪᓗᓯ ᑖᓐᓇ ᖃᐅᔨᓴᖃᑦᑕᖅᑐᖅ ᓄᓕᐊᔪᒥᒃ ᐊᑎᖃᖅᑐᑦ, ᐅᒥᐊᕐᔪᖅ. 

ᑕᕝᕙᓂ ᐱᔭᕇᖅᓯᔪᐊᓐᓅᒻᒥᒻᒪᑦ ᐊᕐᕌᒍᒥᒃ ᑕᕝᕙᓂ ᓄᓇᕘᑦ ᐃᒪᖁᑖᓂ ᐱᓕᕆᑎᓪᓗᒍ ᑕᒪᒃᑯᐊ ᓂᕐᔪᑏᑦ 

ᓂᐅᖅᑯᑎᒋᔭᐅᔪᓐᓇᖅᑐᓄᑦ ᖃᐅᔨᓴᖃᑦᑕᖅᑎᓪᓗᒍ. 

 

ᑕᕝᕙᓂ ᐊᕐᕌᒎᔪᒥᒃ ᓄᓕᐊᔪᒃ ᐃᑲᔪᖅᑐᓚᐅᖅᐳᖅ ᖃᐅᔨᓴᖅᓱᓂ ᑕᕝᕙᓂ ᐃᒪᐅᑉ ᓯᓚᑖᓂ ᑭᖑᑉᐸᓐᓂᒃ 

ᖃᐅᔨᓇᓱᒃᓱᓂ, ᐊᒻᒪᓗ ᑕᑉᐱᑯᖓ ᐊᐅᓱᐊᑦᑐᕐᒨᖅᓱᓂ ᑖᓐᓇ ᐃᖅᑲᖓᓂᒃ ᓄᓇᙳᐊᓕᐅᕆᐊᖅᑐᖅᓯᒪᓪᓗᓂ ᐊᒻᒪᓗ 

ᑖᒃᑯᐊ ᐱᔭᕇᖅᓱᓂᔾᔪᒃ ᐃᒫᒃ ᓄᓇᖅᐸᓯᕐᒦᓐᓂᖅᓴᖅ ᐃᒪᕐᓂ ᐃᖃᓗᒐᓱᖃᑦᑕᖅᓱᑎᒃ ᒥᑦᑎᒪᑕᓕᒻᒥᑦ, ᐸᓐᓂᖅᑑᖅ, 

ᐊᒻᒪᓗ ᐃᖃᓗᓐᓂ. ᑖᓐᓇ ᖃᐅᔨᓴᖃᑦᑕᐸᓪᓕᐊᑎᓪᓗᒍ ᐊᒃᓱᐊᓗᒃ ᐱᒻᒪᕆᐅᒋᔭᐅᒻᒪᑦ ᑕᒪᓐᓇᓗ ᐃᒪᑦᑎᓐᓂᒃ 

ᐅᓗᕆᐊᓇᖏᑦᑐᒃᑰᕐᓂᖅᓴᐅᖃᑦᑕᕐᓗᑕ ᑖᒃᑯᐊ ᓄᓇᖑᐊᑎᒍᑦ. ᐊᒻᒪᓗ ᑖᒃᑯᐊ ᑐᑭᓯᓇᑦᑎᐊᖅᑐᓂᒃ 

ᑐᓂᓯᖃᑦᑕᖅᓱᑎᒃ ᑖᒃᑯᓄᖓ ᑕᒪᒃᑯᓂᖓ ᐱᓕᕆᑎᑦᑎᕙᓪᓕᐊᓕᕐᓂᐊᖅᑐᓂᒃ ᐃᖃᓗᒐᓱᓐᓂᐅᑉ ᒥᒃᓵᓅᖓᔪᓂᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᐱᒍᓱᒻᒪᕆᑉᐳᖓ ᑐᓴᖅᑎᑦᑎᕗᖓ ᓄᓇᕗᒻᒥᐅᓂᒃ ᓄᓇᕗᒻᒥᐅᑕᐃᑦ 

ᐊᒥᓱᒻᒪᕆᑯᓗᐃᑦ ᐱᖃᑕᐅᒍᓐᓇᓚᐅᕐᖓᑕ ᐊᕐᕌᓂ ᐊᓂᒍᖅᓯᒪᔪᓂᒃ. ᐱᓕᕆᕕᒐᓗ ᑕᐃᒫᒃ 

ᓴᖅᑭᔮᖅᑎᑎᑦᑎᐊᕋᓱᑉᐳᖅ ᐃᖅᑲᓇᐃᔭᕐᕕᓴᓪᓚᕆᐊᓘᓪᓗᓂ ᓇᓖᕌᕋᔅᓴᐅᒻᒪᑦ ᓄᓇᕗᒻᒥᐅᓄᑦ ᐱᔭᐅᒍᒪᑉᐸᑦ. 

ᐊᒥᓱᐊᓗᓐᓂ ᑎᒍᔭᔅᓴᖅᑕᖃᖅᑐᑦ ᓄᓇᕗᒻᒥᐅᓄᑦ, ᐱᐅᓪᓚᕆᑦᑐᓂᒃ ᓱᕈᓘᔭᕐᓇᖅᑐᓂᒃ ᐃᖅᑲᓇᐃᔮᖃᕈᓐᓇᖅᑐᐃᑦ 

ᖃᐅᔨᓴᕐᕕᑎᓐᓂ ᐅᒥᐊᕐᔪᐊᕐᓂᒃ. ᖃᐅᔨᒋᐊᖃᑦᑕᕆᔅᓯ ᐃᖃᓗᓕᕆᔨᒃᑯᑎᓐᓄᑦ ᐊᒻᒪ ᓇᑦᑎᓕᕆᔨᒃᑯᑎᓐᓄᑦ 

ᐱᓕᒻᒪᔅᓴᖅᑕᐅᒍᒪᒍᔅᓯ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᓐᓇ ᐅᑲᐅᓈᕐᓂᖓᓂᒃ ᑐᓵᑎᓪᓗᒋᑦ ᑭᒃᑯᓕᒫᑦ ᖁᔭᓕᒍᒪᕙᕋ ᑳᑉᑕ ᕙᓇᑦ, ᑖᓐᓇ ᖁᓕᓂᒃ 

ᐊᕐᕌᒎᓗᐊᖅᑐᓂᒃ ᑕᕝᕙᓂ ᓄᓕᐊᔪᒥ ᐊᑦᑕᓇᖅᑐᒦᑎᑦᑎᒐᓂ ᑳᑉᑕᖑᖃᑦᑕᖅᓯᒪᒻᒪᑦ ᐊᖓᔪᖅᑳᖑᖃᑦᑕᖅᓯᒪᒻᒪᑦ. 

ᑖᔅᓱᒪ ᐊᖏᖅᓯᒪᓂᖓ ᓄᓕᐊᔪᕐᒥ ᑳᑉᑕᐅᓪᓗᓂ ᓇᓗᓇᐃᖅᓯᑎᐊᖅᑯᖅ ᐊᐅᓚᑦᑎᐊᕈᓐᓇᖅᑎᑎᓯᒪᒻᒪᑦ ᐅᓪᓗᒥᒧ 

ᓄᓕᐊᔪᒻᒥ. ᒫᓐᓇ ᐅᖃᕈᒪᕗᖓ ᓄᓇᕗᒻᒥᑦ ᐅᖃᕐᓗᖓ, ᖁᔭᓐᓇᒦᖅᐸᕋ, ᖁᔭᓐᓇᒦᖅᐸᕗᑦ ᓄᓇᕗᒻᒥᐅᑕᐅᓪᓗᑕ 

ᑳᑉᑕᓐᓂ ᕙᓇᑦ, ᐱᔨᑦᑎᕋᕐᓂᕆᓚᐅᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑑᑉ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 140 - 6(2): ᓴᓂᕋᔭᐅᑉ ᖁᑦᑎᖕᓂᖅᓴᒧᑦ ᐊᓂᒍᐃᔪᖁᑎᖏᑦ (ᖃᐃᕐᓂᖅ)  

 

ᖃᐃᕐᓂᖅ: ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᓪᓛᒃᑯᑦ ᐊᒥᑦᑐᕐᒥᐅᑦ, ᒪᓕᒐᓕᐅᖅᑏᑦ. ᑕᕝᕗᖓᖅᓯᒪᔪᑎᒍ 

ᑐᙵᓱᒋᑦᑎ.  

 

ᐅᓪᓛᖑᔪᖅ ᓂᑯᔾᔪᑎᖃᖅᐳᖓ ᐅᖃᖅᑎᑦᓯᔩ, ᐅᓐᓄᒃ ᑕᐃᒪ ᖃᐅᒻᒪᖅᑯᑎᕗᑦ ᐋᖅᑭᑦᑕᐅᕈᓘᔭᓚᐅᕐᒪᑦ. 

ᐃᓕᓐᓂᐊᖅᑐᐃᑦ ᑕᑉᐱᑲᓂ ᓴᓂᕋᔭᖕᒥ ᐃᓱᓕᑦᑎᓚᐅᕐᒪᑕ ᐃᓕᓐᓂᐊᕐᕕᒻᒥᑦ ᐃᓱᓕᑦᑎᓚᐅᖅᑐᑦ ᐅᑯᐊᖑᕗᑦ: 

 

 ᒪᐃᒃ ᓄᑲᖅᑎ ᒪᓕᑭ 

 ᕼᐃᐅᕆ ᒋᐸᓐᔅ 

 ᑭᐅᓪᕕᓐ ᒋᐸᓐᔅ 

 ᓯᑏᕙᓐ ᒋᐸᓐᔅ 

 ᔫᔩᓐ ᒋᐸᓐᔅ 

 ᑎᒫᓂᑲ ᕼᐊᓗᕆ 

 ᐊᐃᕆᔅ ᖃᓈᑦᑎᐊᖅ 

 ᕉᔅ ᐱᑯᔭᒃ 

 ᑲᐃᓕ ᓇᐅᓪᓚᖅ 

 ᐄᕕ ᓇᑐᒃ 

 ᑳᓯᑎ ᐃᕙᓛᖅ 

 ᐃᓕᔅ ᖃᐃᕐᓂᖅ  

 ᖄᕕ ᐅᓖᔭᕐᓈᑦ 

 ᒫᑦ ᒧᐊᒐᓐ 

 ᕼᐊᐃᓕ ᐊᕐᓇᕐᔪᐊᖅ 

 ᓖᐋᓐ ᐊᕐᕚᕐᓗᒃ 

 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᐃᓱᓕᑦᑎᐊᔪᐊᓐᓅᓚᐅᕐᒪᑕ ᑕᑉᐱᑲᓂ ᐊᕐᓇᕐᔪᐊᖅ ᐃᓕᓐᓂᐊᕐᕕᖓᓂ ᓴᓂᕋᔭᖕᒥ. 

 

ᐊᒻᒪ ᓱᓕ ᐃᒡᓗᓕᖕᒧᑦ ᓵᓪᓗᖓ, ᐅᖃᐅᓯᐅᕌᓂᓚᐅᖅᓯᒪᔫᖓᓗᐊᖅ ᐅᐱᒋᑦᑎᐊᕋᒃᑭᑦ ᑕᒪᒃᑯ ᒪᒃᑯᒃᑐᐃᑦ 

ᐃᓱᓕᑦᑎᖃᑦᑕᖅᑐᑯᓗᐃᑦ. ᐅᑯᐊᖑᔪᐃᑦ: 

 

 ᑖᒪᔅ ᓄᑲᖅᑎ ᐊᓗᕈᑦ 

 ᕌᓐᑕ ᓲ ᖃᒪᓂᖅ 

 ᑑᓂ ᑕᐹᕐᔪᖅ  

 ᓴᓂᐊᔪᖅ ᖃᒪᓂᖅ 

 ᕼᐊᓐᑐ ᐆᖔᓛᖅ 

 ᓯᑕᐃᓯ ᖃᒧᒃᑳᖅ 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᑭᓕᐅᕆᓐᔅ ᐅᔭᕋᒃ, ᐊᒻᒪᓗ 

 ᑲᐃᓕᓐ ᐅᓛᔪᕈᓗᒃ 

 

ᑖᒃᑯᐊ ᐅᐱᒋᑦᑎᐊᕈᒪᓪᓗᒋᑦ ᓂᑯᕕᔾᔪᑎᒋᔭᒃᑲ ᒪᒃᑯᒃᑐᑯᓗᐃᑦ ᐃᓕᓐᓂᐊᕐᓂᖓᓂᒃ ᐃᓱᓕᑦᑎᖕᒪᑕ. ᓱᓕ ᐊᑏ 

ᐃᓕᓐᓂᐊᕆᐊᑦᑎᐊᒃᑲᓐᓂᖃᑦᑕᕆᑦᑎ ᖃᓄᑐᐃᓐᓇᖅ ᐃᓕᓐᓂᐊᕐᓂᖅ ᐃᓱᓕᖃᑦᑕᖏᒻᒪᑦ. ᑲᔪᖏᖅᓱᖅᑎᐊᖅᐸᔅᓯ 

ᑲᔪᓯᑦᑎᐊᖃᑦᑕᕆᑦᑎ ᐊᒻᒪ ᐃᓱᓕᑦᑎᑦᑎᐊᖃᑦᑕᕆᑦᑎ ᐊᒻᒪ ᐃᓕᓐᓂᐊᑎᓯᒍ ᓱᓕ ᑲᔪᓯᑦᑎᐊᕌᓐᓄᖃᑦᑕᕆᑦᑎ. 

ᖁᔭᓐᓇᒦ, ᐱᔭᕇᖅᑎᕋᑖᕋᕕᖓ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᐱᒋᔭᐅᕗᐃᑦ ᑖᒃᑯᐊ ᐱᔭᕇᖅᑐᒥᓃᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 141 - 6(2): ᐃᓕᓴᖅᓯᓂᖅ ᒪᕐᕉᖕᓂᒃ ᓂᕈᐊᖅᑕᐅᕝᕕᓐᓃᑦᑑᖕᓂᒃ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᓕᑕᖅᓯᔪᒪᑉᓗᖓ ᐊᒻᒪ ᐅᐱᒋᔪᒪᑉᓗᒋᑦ 

ᒪᕐᕉᒃ ᐃᓅᒃ ᐱᖃᑖ ᑲᖏᖅᖠᓂᕐᒥᐅᑕ, ᐱᖃᑖ ᐃᒡᓗᓕᒑᕐᔪᒻᒥᐅᑕᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒃᑯᐊ ᑲᖏᖅᓯᓂᕐᒥᒃ ᖃᑦᑎᕆᔨᖏᑦ ᑳᑉᑕᓐ ᔪᐊᔾ ᐊᖅᓴᕐᔪᐊᖅ 

ᖁᕐᕙᕆᐊᖅᑕᐅᓯᒪᓕᕐᖓᑦ ᓯᕗᓪᓕᐹᑦᑎᐊᖑᓪᓗᓂ ᖃᑦᑎᕆᔩᑦ ᐊᖏᔪᖅᑳᖓᓄᑦ ᑐᖏᓕᕆᔭᐅᓂᐊᕐᖓᑦ ᑖᓐᓇ ᔪᐊᔾ 

ᐊᖅᓴᕐᔪᐊᖅ.  

ᐊᐃᑉᐹᑦᑕᐅᖅ ᐃᓕᓴᕆᒍᒪᔭᕋ ᕕᑭ ᑕᓄᔭᖅ, ᕕᒃᑐᖅ ᓴᒻᒧᖅᑐᖅ ᐃᓕᓴᕕᖓᓃᑦᑐᖅ, ᐃᒡᓗᓕᒑᕐᔪᒻᒥ. ᑖᓐᓇ 

ᐊᐅᓚᑦᑎᔨᐅᖃᑕᐅᔪᓄᑦ ᐱᖃᑕᐅᓂᐊᓕᕐᖓᑦ ᐃᓕᓴᕕᒻᒥ, ᐊᖏᔪᖅᑳᖓᓄᑦ ᑐᖏᓕᕆᔭᐅᓗᓂ. ᐅᐱᒋᕙᒋᑦ ᕕᑭ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 142 - 6(2): ᖃᔪᖅᑐᕐᕕᒃ ᓂᕆᔭᖅᑐᕐᕕᐅᓲᖅ ᓂᕿᓕᕆᕝᕕᖓ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ. ᐊᒻᒪᓗ ᐅᕙᓂ 

ᐳᓛᕆᐊᖅᓯᒪᔪᑯᓗᐃᑦ.  

 

ᐅᓪᓗᒥ ᑕᐃᓯᒍᒪᓂᐊᕋᒪ ᐱᓕᕆᑦᑎᐊᕐᓂᐊᓗᒋᓯᒪᔭᖏᓐᓂᒃ ᖃᔪᖅᑐᕐᕕᒃ ᓂᕆᔭᖅᑐᕐᕕᐅᒃ ᑕᕝᕙᓂ. ᐊᒻᒪᓗ 

ᑲᑎᒪᔨᖏᑦᑕᐅᖅ ᑮᓇᐅᔾᔭᔅᓴᒐᑎᓪᓗᒍ ᐃᑲᔪᖅᑎᒋᓲᖏᑦ.  

 

ᖃᔪᖅᑐᕐᕕᖑᓇ ᐅᖃᖅᑏ, ᐊᕗᖔᓗᒃ ᐱᕙᓪᓕᐊᓯᒪᓕᕐᖓᑦ ᑕᐃᒪᖓ ᖃᔪᖅᑐᕐᕕᐅᑐᐃᓐᓇᓚᐅᖅᓯᒪᓪᓗᓂ 1990-

ᖑᑎᓪᓗᒍ. ᐅᓪᓗᒥ ᖃᔪᖅᑐᕐᕕᒃ 400-ᖑᓗᐊᖅᑐᓂᒃ ᐆᓇᖅᑐᓂᒃ ᓂᕆᑎᑦᑎᖃᑦᑕᓕᖅᑐᖅ, ᒪᒪᖅᑐᐊᓗᓐᓂᒃ 

ᐊᕿᐊᑦᑐᓇᑦᑎᐊᖅᑐᓂᒃ. ᑖᒃᑯᐊᓗ ᓂᕿᖏᑦ ᐃᓄᔅᓯᐅᑎᖃᒐᔪᓕᕐᒥᔪᑦ ᐃᖃᓗᒥᓂᕐᓂᒃ, ᓇᑦᑎᒥᓂᕐᓂᒃ, ᐊᒻᒪ 

ᒪᑦᑖᓂᒃ ᐊᒻᒪ ᑐᑦᑐᒥᓂᕐᓂᓪᓗ. ᖃᔪᖅᑐᕐᕕᒃ ᓂᕿᓕᕆᑐᐃᓐᓇᖃᑦᑕᕈᓐᓃᖅᑐᖅ ᓄᓇᓕᓐᓂᑦᑕᐅᖅ 

ᐃᑲᔪᖅᑎᐅᖃᑕᐅᓕᖅᑐᖅ.  

 

2018-ᖑᑎᓪᓗᒍ ᖃᔪᖅᑐᕐᕕᐅᒃ ᓂᕿᓂᒃ ᓂᕆᔭᖅᑐᕐᕕᖓ ᐱᓕᒻᒪᓴᕐᕕᒻᒥᒃ ᐃᖅᑲᓇᐃᔭᕆᐅᖅᓴᓂᕐᒥᒃ 

ᓴᖅᑭᑎᑦᑎᓕᓚᐅᖅᓯᒪᒻᒥᒻᒪ. ᑖᓐᓇ 8-ᓄᑦ ᐱᓇᓱᐊᕈᓯᕐᓄᑦ ᐃᓕᓐᓂᐊᕐᕕᐅᔪᑦ ᑮᓇᐅᔾᔭᔅᓴᓪᓗᑎᒃ ᓂᕿᓂᒃ 

ᐊᐅᓚᑦᑎᑎᐊᕐᓂᕐᒥᒃ ᐊᑦᑕᓇᖅᑐᒨᖅᑎᑎᖏᓪᓗᑎᒃ, ᐃᖅᑲᓇᐃᔭᕆᐅᖅᓴᕐᓗᑎᒃ ᐃᖅᑲᓇᐃᔭᕈᓐᓇᖅᓯᓛᕐᖓᑕ 

ᐃᖅᑲᓇᐃᔮᖅᑖᖅᑲᑕ. ᐅᓪᓗᒥᒧᑦ 40-ᓗᐊᒻᒪᕆᐅᑦᑐᐃᑦ ᐃᖃᓗᒻᒥᐅᑕᐃᑦ ᐱᖃᑕᐅᓯᒪᓕᖅᑯᑦ ᑖᔅᓱᒧᖓ, 

ᐊᔪᕈᓐᓃᖅᓴᖅᑕᐅᓯᒪᓪᓗᑎᒃ ᐃᖅᑲᓇᐃᔭᖅᓯᒪᓪᓗᑎᒃ.  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᓐᓂ ᐃᒥᕐᓗᒃᑐᐊᓘᑎᓪᓗᒋᑦ ᖃᔪᖅᑐᕐᕕᒃ ᐊᖁᑎᒥᒃ ᐃᖅᑲᓇᐃᔭᖅᑎᑦᑎᔪᔪᖅ ᐸᔪᑦᑎᑦᑎᖃᑦᑕᑐᑎᒃ ᐃᒥᕐᒥᒃ 

ᐃᖃᓗᒻᒥᐅᑕᒐᓛᓗᓐᓄᑦ ᓇᒻᒥᓂᖅ ᐊᐅᔅᓯᖃᑦᑕᕈᓐᓇᔪᖏᑦᑐᓄᑦ ᐃᒥᕐᒥᒃ. ᐊᒻᒪᓗ ᓂᕆᑎᑦᑏᓐᓇᖃᑦᑕᕆᓪᓗᓂ 

ᑕᐃᒃᑯᐊ ᓂᖅᑎᐅᕈᑎᔅᓴᐅᒍᓐᓃᓚᐅᖅᓯᒪᒻᒪᓂᓛᒃ ᑯᕕᔫᕐᒦᑦᑐᖅ ᐃᒥᖅ. 

 

ᖃᔪᖅᑐᕐᕕᒻᒥᑦᑕᐅᖅ ᓱᕈᓯᕐᓄᑦ ᓂᖅᑎᐅᕆᐅᖅᓴᑎᑦᑎᓂᕐᒥᑦ ᐱᓕᕆᑎᑦᑎᖃᑦᑕᕐᒥᔪᑦ, ᓂᕿᓕᐅᕐᓂᕐᒥᒃ 

ᓂᕿᓕᕆᓂᕐᒥᒃ ᐊᒻᒪ ᓂᕿᑦᑎᐊᕙᓕᕆᓂᕐᒥᒃ. ᐊᒻᒪ ᐃᓕᓴᑎᑕᐅᓪᓗᑎᒃ ᓂᕆᔭᖏᑦ ᖃᓄᖅ ᐊᑦᑕᐃᖃᑦᑕᕐᒪᖔᑦᑕ 

ᑎᒥᖏᓐᓂ, ᓄᓇᓕᖏᓐᓂᓪᓗ. 

 

ᐅᖃᖅᑏ, ᖃᔪᖅᑐᕐᕕᖑᓇ ᐊᔅᓱᕕᔾᔪᐊᕌᓗᒃ ᐱᓕᕆᓯᒪᒻᒪᑦ ᐊᒻᒪ ᐊᖏᖅᑕᐅᒍᒪᖓᓗᐊᖅᑐᖓ 

ᐱᔭᕇᕈᓐᓇᖅᑎᑕᐅᓂᐊᕋᒪ ᐅᖃᐅᓯᔅᓴᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔪᖅ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐱᔭᕇᕈᓐᓇᕐᓂᐊᕐᓗᓂ. 

ᐋᒡᒑᖅᑕᐅᕚ? ᐋᒡᒐᖅᑐᖃᙱᒻᒪᑦ, ᑲᔪᓯᒋᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑏᓪᓗ.  

 

ᖃᔪᖅᑐᕐᕕᐅᔪᖅᑕᐅᖅ “ᓂᕿᒧ ᓈᒻᒪᒋᔭᑦ-ᒥᒃ” ᐊᑎᓕᒻᒥᑦᑕᐅᖅ ᓂᖅᑎᐅᕆᐊᖅᓴᓂᕐᒥᒃ ᐊᐅᓚᑦᑎᖃᑦᑕᕐᒥᒻᒪᑕ 

ᓱᕈᓯᓛᑦ, ᓱᕈᓰᑦ. ᐃᓕᓴᖃᑦᑕᕈᓐᓇᕐᓂᐊᕐᖓᑕ ᓂᕿᑦᑎᐊᕙᓕᕆᓂᕐᒥᒃ ᐊᒻᒪ ᓂᖅᑎᐅᖃᑎᒌᓐᓂᕐᒥᒃ. 

ᐅᓐᓄᑯᓪᓗᑦᑕᐅᖅ ᐃᓐᓇᐃᑦ ᓂᖅᑎᐅᕆᐊᖅᓴᑎᑕᐅᖃᑦᑕᕐᒥᐅᔪᐃᑦ ᓂᕿᑦᑎᐊᕙᓐᓂᒃ ᓂᕆᓂᐊᖅᑕᖏᓐᓂᒃ. 

 

ᐊᐅᔭᐅᕋᑖᖅᑐᒥ, ᖃᔪᖅᑐᕐᕕᒃ ᓯᕗᓪᓕᐹᑦᑎᐊᒥᒃ ᐊᐅᓪᓚᖅᓯᒪᑎᑦᑎᑲᐃᓐᓇᔪᔪᑦ ᓯᓂᑦᑕᕆᐊᖅᑎᑎᓪᓗᑎᒃ ᒪᒃᑯᑦᑐᓂᒃ 

ᐊᖑᓇᓱᑦᑎᓄᑦ ᑲᒪᒋᔭᐅᓪᓗᒃ. ᐱᓇᓱᐊᕈᓯᓕᒫᖅ ᓯᓚᒥ ᓂᖅᑎᐅᖃᑦᑕᖅᑐᑎᒃ ᐊᖑᓇᓱᑦᑕᒥᓂᕐᒥᒃ 

ᓂᕆᖃᑦᑕᖅᑐᑎᓪᓗᒍ, ᐊᖑᓇᓱᖃᑎᒌᖃᑦᑕᖅᑐᑎᓪᓗ.  

 

ᒪᒥᐊᓇᖅ, ᑕᐃᒃᑯᐊ ᐃᑲᔪᖅᑎᖏᑦ ᐃᑲᔪᓲᑦ ᐱᔨᑦᑎᕋᐅᑎᓂᒃ ᐃᑲᔪᖅᓰᒍᑎᓂᒃ ᕿᓂᖅᑐᑎᒃ, 

ᐃᓱᒪᓕᕆᔨᒃᑯᓂᓪᓘᓐᓃᑦ ᓂᖃᐃᓲᑎᔅᓴᓕᕆᓂᕐᒥᓪᓘᓃᑦ ᐊᒻᒪ ᐃᖅᑲᓇᐃᔭᓚᐅᖅᓯᒪᓂᕐᒥᒃ ᓇᓗᓇᖅᓯᓂᕐᒥᒃ. 

ᐃᑲᔪᖅᓰᖃᑎᒌᖃᑦᑕᖅᑐᐃᑦᑕᐅᖅ ᑖᒃᑯᐊ ᐊᕐᓇᐃᑦ ᐊᐅᓪᓚᖅᓯᒪᖃᑎᒌᑉᐸᑭᓪᓗᑎᑦᑕᐅᖅ, ᐊᒥᓱᐊᓗᓐᓂᖑᑯᐊ 

ᐃᓕᓐᓂᐊᖅᑎᑕᐅᖃᑦᑕᓕᖅᑐᐃᑦ ᑮᓇᐅᔭᓕᕆᓂᕐᒥᓪᓗ ᑲᒪᓂᐊᕐᒥᔪᐃᑦ ᓅᕖᕝᕙᒥ.  

 

ᒫᓐᓇᕈᓗᖅ ᑖᓐᓇ ᓴᖅᑭᖅᑕᐅᔪᔪᖅ ᖃᔪᖅᑐᕕᒃᑯᓐᓄᑦ, ᐱᕈᖅᑐᕕᓂᕐᓂᒃ ᐊᒻᒪ ᐃᓄᓕᖅᑕᐃᑦ ᐃᑦᑎᕐᕕᐅᔭᑲᓪᓚᐃᑦ 

ᓂᕿᖃᕐᕕᒃ, ᑖᒃᑯᐊ ᐱᕈᖅᑐᕕᓃᑦ ᐃᑦᑎᕐᕕᐅᔭᑲᓪᓚᒦᑦᑐᐃᑦ ᓄᑖᕐᒥᓂᑦᑎᐊᑯᓗᓐᓂ ᐱᕈᖅᑐᕕᓂᕐᓂᒃ 

ᐊᑐᐃᓐᓇᐅᑎᑦᑎᖃᑦᑕᖅᑐᐃᑦ. ᐱᓇᓱᐊᕈᓰᑦ ᒪᕐᕉᒃ ᓈᒐᐃᒻᒪᑕ ᓂᐅᕕᖃᑦᑕᖅᑐᐃᑦ ᓄᓇᕗᒻᒥ ᐊᖑᓇᓱᑦᑎᓐᓂᒃ 

ᐃᓄᔅᓯᐅᑎᓂᒃ. ᑖᒃᑯᐊᓗᑦᑕᐅᖅ ᐃᓕᔅᓯ ᐊᑭᓕᕈᓐᓇᖅᑕᖏᓐᓄᑦ ᐊᑭᖃᖅᑎᑕᐅᓪᓗᑎᒃ ᐱᔭᔅᓴᐅᖃᑦᑕᖅᑐᑦ, 

ᓂᕿᑦᑎᐊᕙᓪᓚᕆᐊᓗᐃᑦ ᖃᓄᑐᐃᓐᓇᖅ ᑮᓇᐅᔭᖃᕋᓗᐊᖅᑲᑕ ᑮᓇᐅᔭᖃᖏᑉᐸᑕᓘᓐᓃᑦ. 

 

ᑕᐃᑲᓂ ᑮᓇᐅᔾᔭᔅᓴᓇᖓ ᐃᑲᔪᖅᑎᐅᖃᑦᑕᖅᓯᒪᒐᒪ ᐊᕐᕌᒍᒐᓚᑲᓪᓚᓐᓂᒃ ᖃᔪᖅᑐᕐᕕᒻᒥ, 

ᑕᑯᖃᑦᑕᖅᓯᒪᓪᓗᖓᓗᑦᑕᐅᖅ ᑖᒃᑯᐊ ᐃᑲᔪᖅᑎᐊᖅᓯᒪᓂᐊᓗᖏᓐᓂᒃ ᐊᖏᖅᓯᒪᓂᖏᓐᓂᓪᓗ. ᐱᒻᒪᕆᐊᓘᓱᒋᒐᒃᑯ 

ᐃᑲᔪᖅᓰᒍᑦᑎᒍ ᖃᓄᑐᐃᓐᓇᑦᑎᐊᖅ ᐃᑲᔪᕈᓐᓇᕈᑦᑎᒍᑦ. 

 

ᑕᒪᓐᓇ ᑳᖃᑦᑕᕐᓂᖅ ᐱᒻᒪᕆᐊᓘᒻᒪᑦ ᐃᓱᒫᓗᓇᖅᑐᓂ ᑲᑐᔾᔨᓗᑎᒍ ᐋᖅᑭᒍᑎᖓᓂᒃ ᓇᓂᓯᒋᐊᖃᓗᐊᕋᑦᑕ. ᐊᒻᒪ 

ᖁᔭᓕᓪᓚᕆᓐᓂᕋᕐᓗᖓ ᐅᖃᒃᑲᓐᓂᕈᒪᕗᖓ ᑕᐃᒃᑯᓄᖓᓕᒫᑦᑎᐊᖅ ᐃᓛᒃ, ᖃᔪᖅᑐᕐᕕᒃ 

ᐃᑲᔪᕐᓂᕆᓯᒪᔭᓕᒫᑦᑎᐊᖏᓐᓄᑦ. ᖃᔪᖅᑐᕕᒻᒥᓗ ᐃᑲᔪᖅᓯᒪᔪᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 143 - 6(2): ᓇᓪᓕᐅᓐᓂᖅᓯᐅᕐᓂᖓ ᐱᓕᔅ ᑲᓇᔪᖅ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐅᓪᓛᑦᑎᐊᕙᒃᑯᑦ. ᐅᓪᓛᖑᔪᖅ ᐃᓅᓕᕐᕕᒃᓯᐅᑦᑎᐊᖁᔨᑐᐃᓐᓇᖅᑐᖓ 

ᕕᓕᔅ ᑲᓇᔪᖅ. ᐃᑲᔪᖅᑎᐊᓗᒋᖃᑦᑕᕋᒃᑯᑦ ᑕᒫᓂ ᐃᖃᓗᖕᓃᓕᕌᖓᒪ. ᐅᓪᓗᒥ ᐅᓪᓗᖃᑦᑎᐊᖁᕙᕋ, 

ᖃᓄᐃᙱᑦᑎᐊᕐᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᖏᑦ. ᐊᕐᕕᐊᑦ−ᐅᐊᓐᓇᖓᓄᑦ ᐊᒻᒪ ᑎᑭᕋᕐᔪᐊᕐᒧᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 6(2): ᑎᑭᕋᕐᔪᐊᑉ ᐃᓕᓐᓂᐊᕐᕕᐊᑕ ᖁᑦᑎᖕᓂᖅᓴᐅᑉ ᐊᓂᒍᐃᔪᖏᑦ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᑰᕈᐊᖅᖢᒋᑦ ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᓯᔩ, ᐋᒡᒌᓯ ᑕᖅᑭᖓᓂ, ᐋᒡᒌᓯ 27-ᖑᑎᖦᖢᒍ ᐃᓕᓐᓂᐊᕌᓂᖕᓇᐅᔪᒥᒃ ᐃᓕᑕᖅᓯᓂᖅᑕᖃᓚᐅᕐᒪᑦ 

ᑎᑭᕋᕐᔪᐊᕐᒥᒃ. ᑖᕗᖓᑦᑑᓗᐊᓚᐅᕋᒪ ᖁᕕᐊᓱᒃᑐᖓ ᐊᒻᒪ ᑎᑭᕋᕐᔪᐊᕐᒥᐅᑦ ᑐᙵᓇᐃᓐᓇᐅᔭᕐᒪᑕ ᒪ’ᓈᖅᐸᒃᑲ. ᐅᑯᐊ 

ᐃᓕᓐᓂᐊᕌᓂᓚᐅᖅᑐᑦ ᒪᒃᑯᒃᑐᑦ ᐃᓕᑕᕆᓱᐊᖅᖢᒋᑦ ᖁᕕᐊᓱᖃᑎᒋᓱᐊᖅᖢᒋᑦ. ᐅᑯᐊᖑᔪᑦ: 

 

 ᕼᐋᓐᓄᓕ ᐃᓄᐊᐱᒃ 

 ᕕᓕᑉ ᐃᒡᕕᒃᓴᖅ 

 ᐴᓯ ᓄᑲᖅᑎᖅ ᖃᑉᓗᓈᖅ 

 ᑕᐃᓯ ᕿᑎᖅᖠᖅ 

 ᕗᕌᓐᑕᓐ ᓂᐱᓴᖅ 

 ᐊᑏᓇ ᐸᓂᑲ 

 

ᑖᒃᑯᐊ ᒪᒃᑯᒃᑐᑦ ᐅᖃᖃᑎᒋᔫᓪᓗᐊᓚᐅᖅᖢᒋᑦ ᐃᓕᓐᓂᐊᕌᓂᓐᓇᐅᓚᐅᖅᑐᒥ ᓯᕗᓂᒃᓴᒥᒃ ᐊᑐᕐᓂᐊᒐᐃᑦ,  

ᐃᓕᓐᓂᐊᕈᑎᒋᒃᑲᓂᕐᓂᐊᒐᐃᑦ ᐅᕝᕙᓘᓐᓃᑦ ᐱᓕᕆᐊᒃᕼᐊᖅᑖᓂᕐᒧᑦ ᐊᑐᕐᓂᐊᖅᑕᖏᑦ ᖁᕕᐊᓇᖅᑐᑑᓂᐊᕐᒪᑕ. 

ᑖᒃᑯᐊᑦᑕᐅᖃᐃ ᒪᒃᑯᒃᑐᑦ ᑕᑯᒥᐊᖅᖢᒋᑦ ᑕᑎᖃᑎᒋᖦᖢᒋᓪᓗ ᕼᐃᓚᑐᔪᐃᔾᔫᒐᒥ ᐊᒻᒪ ᐃᓕᓐᓂᐊᕌᓂᓐᓂᑰᓕᕋᒥ 

ᕼᐃᕗᓂᒃᕼᐊᒥ ᖃᓄᐃᓘᕐᓂᐊᕐᒪᖔᑕ ᓇᓗᓇᐃᖅᑑᒐᓗᐊᑦ ᐃᓚᖏᑦ ᓇᓗᓗᕿᓚᐅᖅᑑᒐᓗᐊᑦ ᑭᕼᐃᐊᓂ ᐊᒥᕼᐅᓂᒃ 

ᐱᕙᓪᓕᕈᑎᒃᕼᐊᓂᒃ ᐱᑕᖃᕐᒪᑦ.  

 

ᒪ’ᓈᕈᐊᖅᐸᒃᑲ ᐱᓕᕆᔨᓗᒃᑖᑦ ᐃᓄᒡᓚᐅᑉ ᐃᓕᓐᓂᐊᕐᕕᐊᓂ ᐊᔪᓐᖏᑦᑐᕐᔫᒐᑉᕼᐃ ᖃᐅᔨᒪᓂᐊᖅᐳᓯ ᐊᒻᒪ 

ᐃᓕᓐᓂᐊᖅᑐᕆᔨᕋᓛᑦ ᑲᑎᒪᔨᖏᑦ DEA ᐊᒻᒪᓗ ᑎᑭᕋᕐᔪᐊᓂ ᕼᐊᒻᒪᓚᒃᑯᑦ ᐃᑲᔪᓚᐅᕐᒥᒻᒪᑕ 

ᑲᑎᖃᑎᒋᔫᓗᐊᓚᐅᖅᖢᒋᓪᓗ ᓇᖕᒥᓂᖅ ᒪ’ᓈᖅᐸᒃᑲ ᑎᑭᕋᕐᔪᐊᕐᒥᐅᑦ ᑐᓐᖓᓇᐃᓐᓇᐅᔭᖅᑐᑦ ᐊᒻᒪ 

ᐊᔪᓐᖏᑦᑐᔾᔫᒻᒪᑕ ᒪᒃᑯᒃᑐᑦ ᐊᔭᐅᖅᑐᒃᑲᓐᓂᖅᑕᕐᓚᕗᑦ ᖁᑦᑎᖕᓂᓕᖕᓂ 12 ᑕᒪᓐᓇ ᐃᕼᐅᓕᕝᕕᐅᖏᒻᒪᑦ. 

ᑕᐃᒪᐃᒃᑲᓐᓂᐅᖕᒪᑕ ᐃᓕᓐᓂᐊᒐᒃᕼᐊᑦ ᐊᒃᕼᐅᒥᐊᖅ ᑎᑭᕋᕐᔪᐊᕐᒥᐅᓪᓗ ᒪᒃᑯᑦᑐᒋᑦ ᐊᔪᓐᖏᑦᑐᒋᕙᒃᑲ 

ᐃᓕᓐᓂᐊᕌᓂᒃᑐᑦ. ᒪ’ᓇ ᐅᖃᖅᑎᑦᓯᔩ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᑲᒃᑲ ᐱᔭᕇᖅᓯᓚᐅᖅᑐᑦ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᐃᖃᓗᑦᑑᑦᑎᐊᕐᒧᑦ, ᒥᔅ ᒍᕋᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 6(2): ᑲᑎᙵᖃᑎᒌᑦ ᐃᓅᓯᕐᒧᑦ ᑲᑎᒪᕐᔪᐊᕐᓂᖓ (ᑯᕌᔅ)  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕋᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓪᓛᒃᑯᑦ ᐃᖃᓗᑦᑑᑦᓯᐊᕐᒦᑦᑐᑦ ᐊᒻᒪᓗ ᓈᓚᑦᑐᑦ 

ᐅᓪᓛᒃᑯᑦ ᑕᕝᕙᓃᑦᑐᓕᒫᓪᓗ.  

 

ᐱᓇᓱᐊᕈᓯᕆᓚᐅᖅᑕᑎᓐᓂ ᐃᖃᓗᑦᑑᑦᑎᐊᖅ ᑲᑎᒪᓂᕐᔪᐊᒥᒃ “ᑲᑎᙵᓗᑕ ᐃᓅᓯᓕᒫᖅ” ᐊᑎᖃᖅᑐᖅ 

ᑐᓐᖓᓱᑦᑎᑦᓯᓚᐅᕐᒪᑕ. ᐃᓅᖃᑎᒌᑉᐳᒍᑦ−ᓛᖅᑐᒥᒃ. ᑖᒃᑯᐊ ᖁᔭᓐᓇᒦᖅᑐᒪᕙᒃᑲ ᐅᐸᓗᖓᐃᖅᓯᓚᐅᖅᑐᑦ ᐊᒻᒪ 

ᓄᓇᖃᖅᑐᑦ ᑐᓐᖓᓱᑦᑎᑦᓯᔪᑦ ᐊᒻᒪᓗ ᓄᓇᕗᒻᒦᓐᖓᖅᑐᑦ ᓇᒥᓕᒫᖅ ᐊᐃᓯᒪᓚᐅᖅᑐᑦ. ᓄᓇᖃᖅᑐᕐᓗ 

ᐃᓚᐅᕙᓚᐅᖅᑐᑦ ᓇᒻᒥᓂᖁᑎᖃᖅᑐᐃᑦ ᐃᑲᔪᖅᑐᐃᒋᐊᖅᑐᖅᓱᑎᒃ ᐃᓅᓱᑦᑐᓂᒃ, ᐃᓅᓱᑦᑐᖁᑎᑦᑎᓐᓂ.  

 

ᑲᑎᑦᑐᐃᓐᓇᐅᓚᐅᕐᒪᑕ ᐱᓇᓱᐊᕈᓯᕆᔭᑉᑎᓐᓂ. ᓄᓇᓕᐅᒐᑉᑕᐃᓛᒃ ᐃᑲᔪᖅᑕᐅ ᐃᑲᔪᖅᑕᐅᔪᓐᓇᖅᐳᑎᑦ ᑖᖅᑳᓂ 

ᐊᑐᐃᓐᓇᐅᔪᖃᖅᐸᑦ ᐱᖃᓐᓇᕆᔭᓐᓄᑦ, ᐃᓕᓴᐃᔨᓄᑦ, ᓇᓪᓕᒋᔭᕐᓄᑦ. ᐃᑲᔪᐃᓐᓇᕐᓂᐊᖅᐳᒍᑦ ᐃᓕᑉᓯᓐᓂᒃ 

ᐃᑲᔪᕈᓐᓇᖅᑐᓂᒃ ᖃᐅᔨᒪᒐᑦᑕ ᑕᖅᑳᓂ ᐃᓕᑦᓯᓐᓂᒃ ᐅᖃᖃᑎᖃᕈᓐᓇᖅᓱᓂᒃ, ᖃᓄᑐᐃᓐᓇᖅ ᐊᑦᓱᕈᓕᕋᓗᐊᕈᕕᑦ. 

ᓇᓪᓕᒋᕙᒃᑲ ᓄᓇᕗᒻᒥᐅᑦ ᐃᑉᐱᒋᔭᐅᑦᓯᐊᖅᐳᓯ ᑕᒪᐃᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᑕᒫᓐ, ᐅᑎᕈᑏᑦ, ᐊᐱᖅᑯᑎᐅᓯᒻᒪᔪᓄᑦ ᐅᖃᐅᓯᒃᑯᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᔅ 

ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 190 - 6(2): ᕿᓂᕐᓂᕗᑦ ᐱᓯᒪᑦᑏᓐᓇᕋᓲᑎᕗᓪᓗ ᓴᓇᔨᓂᒃ 

 (ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 

ᐊᑦᑑᑉᐱᕆ 31, 2022−ᒥ ᐊᑐᐃᓐᓇᕆᓚᐅᖅᑕᖏᑦ ᑭᐅᔾᔪᑎᒋᔭᓐᓄᑦ ᐃᖃᓗᐃᑦ ᑕᓯᓗᒃ, ᔪᐊᔾ ᕼᐃᒃᔅ 

ᐊᐱᖅᑯᓯᐊᓂᒃ.  

 

ᐅᖃᖅᑎᑦᓯᔨ, ᐃᖅᑲᓇᐃᔭᖅᑐᓕᕆᔨᒃᑯᑦ 65% ᐃᓐᓄᑦᑕᐅᓯᒪᔪᑦ. ᐃᖅᑲᓇᐃᔮᔅᓴᑦ ᐃᓐᓄᔅᓯᒪᓐᖏᑦᑐᑦ 

ᐃᓐᓄᑦᑕᐅᓯᒪᕙᑦᑐᑦ ᐃᖅᑲᓇᐃᔭᑲᐃᓐᓇᐸᑦᓱᓄᑦ ᑭᓯᐊᓂ ᐃᖅᑲᓇᐃᔭᖅᑎᒻᒪᕆᓐᖑᒍᓐᓇᖅᓱᑎᒍ. ᒫᓐᓇ 93−ᖑᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐃᓪᓗᖁᑕᐅᔪᑦ ᓴᓇᔭᐅᒋᐊᒃᑲᓐᓂᕆᐊᓖᑦ ᐊᓯᔾᔨᔭᒻᒪᑕ ᑕᖅᑭᑕᒫᑦ. ᐃᓯᖅᐸᓪᓕᐊᔪᓪᓗ 

ᐃᖅᑲᓇᐃᔭᖅᑏᑦ ᐃᓪᓗᒧᑦ ᓄᑦᑎᐸᓪᓕᐊᔪᓪᓗ. ᐅᖃᖃᑎᒌᓐᓂᖅ ᑕᒪᑐᒥᖓ ᐃᖅᑲᓇᔭᐃᖅᑐᓕᕆᔨᒃᑯᓐᓂ 

ᐅᖃᐅᓯᐅᕙᑉᐳᖅ.  

 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒫᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᒻᒧᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 

ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓕᓴᖅᓯᒍᒥᓇᓪᓚᕆᑉᐸᑉᐳᖅ ᐱᒃᑯᓇᖅᑐᓂᒃ. ᑕᐃᒪ 

ᐅᖃᖅᑎᑦᓯᔩᑦ ᖃᐃᖁᓯᒪᒐᒃᑯ ᖃᔪᖅᑐᕐᕕᒻᒥ ᐃᖅᑲᓇᐃᔭᖅᑎᖓ ᖃᐃᖁᓪᓗᒍ ᐃᓕᓴᕆᓗᒍᓗ 

ᐱᓕᕆᓯᒪᓪᓚᕆᔅᓯᒪᒻᒪᑕ ᐊᒻᒪᓗ ᐊᓯᔾᔩᓯᒪᓪᓚᕆᑉᐸᒻᒪᑕ ᐃᓄᓐᓂᑦ ᑕᐃᑯᖓ ᓂᕆᔭᖅᑐᐸᑦᑐᓂᑦ. ᑖᒃᑯᐊ 

ᓇᖏᖁᓂᐊᖅᐸᔅᓯ ᐊᑎᓯ ᑕᐃᒍᕈᔅᓯ:  

 

ᔮᓱᐊ ᒫᒃ.  

 

>>ᐸᑦᑕᒃᑐᑦ 

  

ᓈᑦᓯ ᒪᒃᕖ.  

 

>>ᐸᑦᑕᒃᑐᑦ 

ᐳᓈᑦ ᓇᐅᓪᓛᓕᒃ.  

 

>>ᐸᑦᑕᒃᑐᑦ 

 

ᐃᓕᓴᐱ ᐱᓱᒃᑎ.  

 

>>ᐸᑦᑕᒃᑐᑦ 

 

ᓴᑕᒪᓯᔅ ᐸᐸᑖᐸᓚᔅ.  

 

>>ᐸᑦᑕᒃᑐᑦ 

 

ᑕᖅᑭᐊᓗᒃ ᐲᑕ.  

 

>>ᐸᑦᑕᒃᑐᑦ 

 

ᐊᒫᓐ ᒫᓵᑦ.  

 

>>ᐸᑦᑕᒃᑐᑦ 

 

ᓄᑲ ᕙᓄ. 

 

>>ᐸᑦᑕᒃᑐᑦ 

 

ᔪᐋᓐ ᒫᓂᖕ.  

 

>>ᐸᑦᑕᒃᑐᑦ 

 

ᕋᐃᑦᓱ ᐸᓚᐃᔅ.  

 

>>ᐸᑦᑕᒃᑐᑦ 

 

ᔭᓯ ᕼᐊᐅᓪ.  

 

>>ᐸᑦᑕᒃᑐᑦ 

 

ᐅᖃᖅᑎᑦᑎᔩ, ᓯᕗᓪᓕᖅᐹᒥᒃ ᑖᒃᑯᐊ ᐃᓄᐃᑦ ᐃᓪᓗᒧᑦ ᑕᕝᕗᓐᖓᕆᐅᖅᑐᑦ ᑕᑯᓐᓇᑲᐃᓐᓇᖅᑐᑎᒃ ᑲᑎᒪᓂᑦᑎᓐᓂ 

ᑐᓐᖓᓱᑦᑎᑦᑎᐊᕈᒪᑐᐃᓐᓇᖅᐸᒃᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᑲᔪᖅᐸᓐᓂᔅᓯᓐᓄᑦ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᕋᕆᐊᖅᓯᒪᔪᓂᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐊᖏᖃᑎᒌᑦᑐᐃᓐᓇᐅᔪᔅᓴᐅᕗᒍᑦ ᑕᐃᖏᓐᓇᖃᑦᑕᖏᓐᓇᑦᑎᒍ 

ᐃᑲᔪᖅᐸᑦᑐᑦ ᓄᓇᓕᑦᑎᓐᓂ. ᐊᒥᓱᑦ ᓄᓇᖃᖅᑐᑦ ᐊᑎᖏᓐᓂᒃ ᐅᖃᖅᐸᑦᑑᒐᓗᐊᑦ ᖁᔭᓐᓇᒦᒃᐸᒃᓱᑎᒃ ᐊᒻᒪᓗ 

ᐃᓕᓴᕆᓪᓗᒋᑦ ᑖᒃᑯᐊ ᐳᓛᕋᕆᐊᖅᓯᒪᔪᑦ ᐱᓕᕆᓪᓚᕆᑉᐸᒻᒪᑕ ᖃᐅᑕᒫᑦ. ᖃᐅᑕᒫᑦ ᐅᓪᓗᖃᑦᓯᐊᓂᖅᓴᐅᖁᓪᓗᒋᑦ 

ᐃᓄᐃᑦ ᑕᐃᒫᒃ ᐃᑲᔪᖅᑐᐃᑦ ᑕᕝᕙᐅᖏᓂᒃᑯᕕᑦ.  

ᐃᓕᓴᕆᔪᒪᔭᕋ ᕋᐃᑦᓱ ᐸᓚᐃ, ᔫᓯᐊ ᒫᒃ, ᐃᓕᓴᐱ ᐱᓱᒃᑎ, ᑕᖅᑭᐊᓗᒃ ᐲᑕ, ᓄᑲ ᕙᓄ, ᔪᐊᓐ ᒫᓂᖕ, ᐳᓈᑦ 

ᓇᐅᓛᓕᒃ, ᓈᓐᓯ ᒪᒃᕖ, ᔅᑎᓵᑎᔅ ᑖᐱᑖᐸᓚᑦᔅ, ᔭᓯ ᕼᐊᐅᓪ, ᐊᒻᒪ ᐊᒫᓐ ᒪᓵᓐ. ᑐᓐᖓᓱᒋᔅᓯ ᐊᒻᒪ ᖁᔭᓐᓇᒦᒃ 

ᐃᓗᑎᓐᓂᑦ. ᐱᓕᕆᑦᓯᐊᓪᓚᕆᑉᐸᒃᑲᔅᓯ ᖃᐅᑕᒫᑦᓯᐊᖅ ᓴᓐᖏᔫᒐᑉᓯ ᐃᑉᐱᒍᓱᑦᑎᐊᖅᐸᑦᑐᓯᓗ, ᑐᓐᖓᓱᒋᑦᓯ. 

ᖁᔭᓐᓇᒥᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᐃᑲᔪᕐᓂᓯ ᐱᒻᒪᕆᐅᕗᖅ ᑕᒪᑦᑎᓐᓄᑦ ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐊᕐᕕᓂᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 231 - 6(2): ᐸᖅᓴᐃᔨᒃᑯᑦ ᕿᓂᖅᑏᑦ ᐊᐅᓚᔾᔪᑎᖏᑦ ᕿᒥᕐᕈᓇᑦᑎᐊᖅᑕᐅᓂᖓ  (ᖃᐃᕐᓂᖅ) 

 

ᖃᐃᕐᓂᖅ: ᐅᓪᓛᒃᑯᑦ. ᐅᖃᖅᑎᑦᑎᔩ.  

 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᑖᔅᓱᒧᖓ ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖓᓄᑦ. ᑕᐃᒪ ᐅᐱᕐᖔᖅ 

ᑕᒪᓐᓇ ᑐᐊᕕᓐᓇᖅᑐᓕᕆᓂᓛᒃ ᐱᒻᒪᕆᐅᖕᒪᑦ. ᐊᒻᒪ ᒫᓐᓇ ᐅᑭᐊᔅᓵᖑᑎᓪᓗᓂ ᐅᑭᐅᖑᓂᐊᖅᑎᓪᓗᓂ ᑕᒪᓐᓇ 

ᐱᖏᓐᓇᖅᑐᓕᕆᓂᖏᓛᒃ ᐱᕕᒡᔪᐊᖑᖕᒪᑦ.  

 

ᒥᓂᔅᑕ ᓯᕗᓪᓕᖅᐹᒥᒃ ᐊᐱᕆᔪᒪᔭᕋ. ᑕᐃᓐᓇ ᖃᐅᔨᓴᕐᓂᖃᕐᓂᐊᕐᓂᕋᓚᐅᖅᓯᒪᔭᖓ ᖃᓄᐃᓕᖓᖕᒪᖔᑦ ᒫᓐᓇᒧᑦ 

ᑎᑭᖦᖢᓂ ᑐᑭᓯᑎᓚᐅᖅᑎᒍᑦ ᑕᕝᕙᓂ ᐃᒡᓗᕐᔪᐊᒥ. ᑕᐃᓐᓇ ᖃᐅᔨᓴᕐᓂᕆᓂᐊᓚᐅᖅᓯᒪᔭᓯ ᑖᓐᓇ 

ᑐᐊᕕᕐᓇᖅᑐᓕᕆᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂᑦ ᒐᕙᒪᓕᕆᓂᕐᒥᓪᓗ ᐱᔨᑦᑎᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᐊᐱᖅᓱᒻᒪᑦ ᐊᒥᑦᑐᕐᒥᒃ ᓄᓇᓕᖓᓐᓂᒃ 

ᑎᑭᓯᒪᓚᐅᖅᑎᓪᓗᑕ ᑕᒪᓐᓇ ᐅᖃᐅᓯᕆᔭᐅᓚᐅᕐᒥᒻᒪᑦ.  

 

ᐅᖃᖅᑏ, ᑖᓐᓇ ᖃᐅᔨᓴᕐᓂᖅ ᑲᔪᓯᕙᓪᓕᐊᖅᑎᑕᐅᕙᓪᓕᐊᓚᐅᕐᒪᑦ ᐊᒻᒪᓗ ᑳᓐᑐᓛᒃᑯᑦ ᐱᔪᒥᓱᕈᑎᒥᑦ 

ᑐᓂᓯᓚᐅᕋᑦᑕ ᑕᐃᑲᓂ ᓰᑏᑉᐱᕆ 12−ᖑᔪᒥ, 2022 ᑕᒪᓐᓇᓗ ᖃᐅᔨᓴᕐᓂᖅ ᐊᒻᒪᓗ ᑐᓴᖅᐸᓪᓕᐊᒐᓱᐊᕐᓂᖅ 

ᖃᓄᐃᓕᖓᓕᕈᓐᓇᕋᔭᕐᒪᖔᖅ ᐱᒋᐊᕈᑎᒋᕙᓪᓕᐊᓗᒍ ᐱᓕᕆᕙᓪᓕᐊᓯᒪᔪᖅ ᐊᒻᒪᓗ ᑭᓯᐊᓂ ᐱᔭᕇᕈᒫᕐᓂᐊᖅᑐᓂ 

ᔮᓐᓄᐊᕆ 2023−ᖑᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ ᖃᐅᔨᓴᕐᓂᕆᔭᓰᓛᒃ ᑕᐃᒪ ᑖᓐᓇ ᓴᓂᕋᔭ ᒥᑦᑕᕐᕕᖃᖅᑐᖅ 

ᑎᖕᒥᓲᒃᑯᕕᖃᖅᑐᖅ, ᐅᓇᑕᖅᑐᒃᓴᖃᕐᕕᕕᓂᖅ ᐊᑭᓪᓕᐅᓂᕋᖃᑦᑕᕋᑦᑎᒍ ᑖᓐᓇ. ᒥᑦᑕᕐᕕᒃᐳᑦ ᖃᓄᖅ ᑕᑭᓂᖓᓂᒃ 

ᐅᖃᕈᓐᓇᑦᑎᐊᖅᑐᖓ ᓯᓕᖕᓂᖓᓂᒃ ᐅᖃᕈᓐᓇᑦᑎᐊᖅᑐᖓ ᑭᓯᐊᓂ ᑕᕝᕗᖓ.  

 

ᑕᐃᒪᓕ ᐅᖃᖅᑎᑦᑎᔩ, ᐆᒥᖓ ᑖᓐᓇ ᑳᓐᑐᓛᒃᒎᖅ ᑕᐃᒪ ᐅᖃᖅᑲᐅᒐᕕᑦ ᑳᓐᑐᓛᑯᒡᒎᖅ ᐃᖏᕐᕋᖕᒪᑦ. ᑭᒃᑯᓐᓂᓪᓕ 

ᑳᓐᑐᓛᒃᑎᑦᑎᓚᐅᕋᔅᓯ ᑕᐃᒪ ᑕᕝᕗᖓ ᖃᐅᔨᓴᕐᓂᖃᖅᑎᓪᓗᓯ ᑖᔅᓱᒥᖓ ᑐᐊᕕᕐᓇᖅᑐᓕᕆᓂᕐᒧᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᑎᒍᑦ): ᓄᓇᓕᖕᓂᒃ ᒐᕙᒪᒃᑯᓐᓂᒃ ᐱᔨᑦᑎᕋᖅᑎ, ᒥᔅᑕ ᔪᐊᓇᓯ. 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᓴᓂᕋᔭᒻᒦᑎᓪᓗᑕ ᐃᖅᑲᐅᒪᔪᖓ ᑖᓐᓇ ᒥᑦᑕᕐᕕᖓ 

ᐱᓕᕆᐊᕆᔭᐅᓚᐅᕐᒥᔪᖅ. ᓄᑖᕈᖅᑎᑕᐅᒋᐊᖅᑐᓂ ᐃᓛᒃ ᑐᐊᐸᖓ ᑲᒪᒋᔭᐅᑎᓪᓗᒍ.  

 

ᐅᖃᖅᑎ, ᑭᓯᐊᓂ ᑖᓐᓇ ᑳᓐᑐᓛᒥᑦ ᑎᒍᒥᐊᖅᑎᐅᔪᖅ ᐅᑎᕐᕕᒋᒋᐊᖃᕐᓂᐊᖅᑕᕋ ᓇᓪᓕᐊᖑᓪᓚᑦᑖᖑᒻᒪᖔᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᓪᓗ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᐅᖃᐃᓐᓇᖃᑦᑕᕐᒥᒐᒪ ᓴᓂᕋᔭᑦᑕᐅ ᕿᑎᐊᓃᑦᑎᐊᕈᔪᖕᒪᑦ ᓄᓇᕘᒥ. 

ᖁᑦᑎᒃᑐᒧᑦ ᑭᕙᓪᓕᕐᒧᑦ ᕿᑎᕐᒥᐅᓄᑦ, ᕿᑎᐊᓃᑦᑎᐊᕐᒪᑦ.  

 

ᑖᒃᑯᐊᓕ ᑕᐃᒪ ᒥᓂᔅᑕ ᐊᖏᖦᖤᕋᓗᐊᖅᐸᕋ ᑕᒡᕙᓂ ᐃᒡᓗᕐᔪᐊᒥ ᐊᒻᒪ ᑖᒃᑯᓄᖓ ᐊᒥᑦᑐᕐᒥᐅᓄᑦ ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᐱᔾᔪᑎᒋᓪᓗᒍ. ᒥᓂᔅᑕ ᐊᖏᕈᓐᓇᖅᐹ ᑕᑉᐱᑲᓂ ᓴᓂᕋᔭᕐᒥ ᑕᒪᓐᓇ 

ᖃᐅᔨᓴᕐᓂᕆᖃᑦᑕᓚᐅᖅᑕᓯ ᑎᒃᑯᐊᖅᑕᐅᔪᓐᓇᕋᔭᕐᒪᖔᑦ ᑖᓐᓇ ᓴᓂᕋᔭᖅ ᑐᐊᕕᕐᓇᖅᑐᓕᕆᓂᕐᒧᑦ?  

 

ᐃᒪᓐᓇᖃᐃ. (ᑐᓵᔨᑎᒍᑦ) ᕿᑎᓪᓗᐊᐸᓗᖓᓃᒻᒪᑦ ᑖᓐᓇ ᒥᓂᔅᑕ ᐅᖃᖁᕙᕋ ᓴᓂᕋᔭᒃ ᑐᓐᖓᕕᐅᓕᕈᒫᕐᓂᖓᓂᒃ 

ᑐᐊᕕᕐᓇᖅᑐᒥᒃ ᓴᖅᑭᖅᑐᖃᕌᖓᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ); ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᒪᒥᐊᓇᖅ ᑕᐃᓐᓇ ᑭᖑᓪᓕᕐᒥ ᐊᐱᖅᑯᑎᒋᕋᑖᖅᑕᖓ 

ᑖᓐᓇ ᑳᓐᑐᓛᒥᒃ ᑎᒍᒥᐊᖅᑎᐅᔪᖅ DST−ᖑᓂᕋᖅᑕᐅᔪᖅ ᑖᓐᓇ (ᑐᓵᔨᑎᒍᑦ) ᐄ, ᑖᒃᑯᐊ ᑎᒍᒥᐊᖅᑎᐅᓂᐊᖅᑐᑦ 

ᖃᐅᔨᓴᕈᑎᐅᔪᒥᒃ.  

 

ᐊᐱᖅᑯᑎᐅᖅᑲᐅᒻᒪᑦ ᓴᓂᕋᔭᖅ. ᓇᓗᓇᐃᖅᑕᐅᒐᔭᖁᓪᓗᒍ ᐃᓱᒪᖅᓴᖅᓯᐅᕈᑎᔅᓴᓂᒃ ᕿᒥᕐᕈᕙᓪᓕᐊᕗᒍᑦ. 

ᐊᑐᐃᓐᓇᐅᒐᔭᖅᑐᓂᒃ ᑕᒪᓐᓇ ᕿᒥᕐᕈᓂᕗᑦ ᐱᖃᓯᐅᔾᔨᓯᒪᔪᖅ ᑲᓇᑕᒥ ᑐᐊᕕᕐᓇᖅᑐᓕᕆᓂᕐᒧᑦ 

ᐱᓕᒻᒪᖅᓴᕐᓂᐅᕙᑦᑐᓂᒃ ᐊᒻᒪᑦᑕᐅᖅ ᕿᒥᕐᕈᖃᑦᑕᕐᓂᖃᕐᓗᓂ ᐅᓪᓗᒥᐅᔪᖅ ᖃᖓᑕᓲᒃᑯᑦ ᐊᑐᐃᓐᓇᐅᔪᓐᓇᖅᑐᑦ 

ᓄᓇᕕᒻᒥ ᒪᑯᐊᓗ ᑭᑐᑦ ᓴᓇᓯᒪᒋᐊᓖᑦ ᐱᑕᖃᑦᓯᐊᕋᓗᐊᕐᒪᖔᑕ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 232 - 6(2): ᓱᕈᖅᑎᖅᑕᐅᓂᑰᔪᑦ ᓄᓇᐃᑦ ᓄᓇᓕᖕᓂ (ᖃᕝᕕᒃ) 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᒃᑰᖏᑦᑐᖅ) ᐅᓪᓛᓂᒃ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᒃᑯᑦ) 

ᐅᖃᖅᑏ, ᐊᐱᖅᑯᑎᒃᑲ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ.  

 

ᒥᓂᔅᑕ ᖃᐅᔨᒪᒻᒪᑦ ᑐᓐᖓᕕᒋᔭᐅᔪᑦ ᐃᓚᖓ ᑲᑐᔾᔨᓗᑕ ᐱᓕᕆᐊᒃᓴᑦᑎᓐᓂ ᐊᕙᑎᑦᑎᓐᓂ ᑲᒪᑦᓯᐊᕐᓂᕐᒥᒃ ᐱᒻᒪᑦ 

(ᐃᑉᐱᒍᓱᑦᓯᐊᕐᓂᖅ ᓄᓇᒥᒃ ᓂᕐᔪᑎᒥᒃ ᐊᕙᑎᑦᑎᓐᓂᓪᓗ).  

 

ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥᐅᓕᒫᑦ ᓄᓇᓖᑦ ᓱᕈᓐᓇᖅᑐᖃᐅᖅᐸᒻᒪᑕ ᓄᓇᓕᐅᑉ ᐃᓗᐊᓂ ᓯᓚᑖᓂᓗ. 

ᓴᓂᑭᓗᐊᖅᑕᐅᖅ ᑕᐃᒪᐃᒻᒥᕗᖅ.  

 

ᐅᖃᖅᑎᑦᑎᔩ, ᒐᕙᒪᒃᑯᑦ ᐸᕐᓇᐅᑎᖓ ᐃᓕᓴᖅᑎᕗᖅ ᑕᒪᑐᒪᓐᖓᑦ ᐅᖃᖅᓯᒪᓪᓗᓂᓗ ᐅᖃᖅᓱᒋᑦ, “ᓄᓇᓖᑦ ᐊᒥᓱᑦ 

ᐊᔅᓱᕉᑎᖃᖅᐸᑉᐳᑦ ᕿᒪᑦᑕᐅᓯᒪᔪᓂᒃ ᕿᒪᐃᕕᐅᑐᐃᓐᓇᖅᓯᒪᔪᑦ ᐃᓚᖏᑦ ᓱᕈᓐᓇᖅᑐᖃᖅᑐᑎᒃ.” ᐊᕙᑎᓕᕆᔨᒃᑯᑦ  

 

ᐱᓕᕆᐊᔅᓴᖏᑕ ᐸᕐᓇᐅᑎᖏᓐᓂᒃ ᐅᖃᖅᓯᒪᕗᑦ ᑕᒪᒃᑯᐊ ᑕᒪᒃᑯᐊ ᓱᕈᓐᓇᖅᑐᖃᖅᑐᑦ ᖃᑦᓯᐅᓂᖏᓐᓂ ᓄᓇᕗᑦ 

ᒐᕙᒪᒃᑯᖏᓐᓄᑦ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᓴᖅᑭᑕᐅᒻᒪᑦ ᒪᓕᒐᓕᐅᕐᕕᒻᒥ ᐅᐱᕐᖔᖅ ᐃᒃᓯᕙᑎᓪᓗᑕ ᒥᓂᔅᑕ ᑭᐅᓚᐅᖅᑐᖅ 270−ᖑᔪᒡᒎᖅ 

ᓱᕈᓐᓇᖅᑐᖃᖅᑐᑦ ᓄᓇᕗᒻᒥ. ᐊᒻᒪᓗ ᐃᒡᓗᒧᒡᒎᖅ ᓵᖓᓅᐊᓛᕐᒪᒍ. ᖃᖓ ᑖᒃᑯᐊ ᐊᑐᐃᓐᓇᐅᓕᓛᖅᐸᑦ ᑐᓴᕋᑦᓴᒃ? 

ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑖᓐᓇ ᖁᔭᒋᔪᒪᕋ ᑕᒪᑐᒪ ᒥᒃᓵᓄᑦ 

ᐊᐱᖅᑐᑎᖃᕈᓐᓇᕐᒪᑦ. ᓇᓃᕈᓘᔭᕐᒪᑕᐃᒃᑯᐊ ᐊᒻᒪᓗ ᐱᓕᕆᕝᕕᒃᐳᑦ ᑕᒪᑐᒥᖓ ᑲᒪᐃᓐᓇᕋᓱᒃᑐᑦ. ᑕᐃᒃᑯᐊ ᐅᓂᒃᑳᑦ 

ᑎᑎᕋᖅᑕᐅᕌᓂᒃᐸᑕ ᒪᓕᒐᓕᐅᕐᕕᖕᒧᑦ ᓴᖅᑭᓛᖅᑕᒃᑲ ᑭᓯᐊᓂ ᑕᒪᑐᒪᓂ ᑲᑎᒪᕐᔪᐊᕐᓂᕐᒥᒃ ᓴᖅᑭᑕᐅᔾᔮᖏᑦᑐᑦ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓂᕆᐅᒃᐳᒍᑦ ᑕᐃᒃᑯᐊ ᑕᑯᓛᕐᓂᐊᕐᓂᑦᑎᓐᓂᒃ.  

 

ᐊᕙᑎᓕᕆᔨᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ ᐃᒫᒃ, ᓱᕈᖅᓯᒪᔪᓄᑦ 

ᐱᔭᕆᐊᑭᒡᓕᓕᖅᑎᑦᑎᔩᑦ ᑲᑎᒪᔨᖏᑦ ᓴᖅᑭᑕᐅᒃᑲᓐᓂᓚᐅᖅᓯᒪᔪᑦ 2022−ᒥ.  

 

ᑕᒪᓐᓇ ᐅᖃᐅᓯᕆᔭᐅᖕᒪᑦ ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᔪᑦ ᑖᒃᑯᐊᒎᖅ ᑎᒥᐅᔪᑦ 

ᐊᑕᐅᓯᐅᖏᑦᑐᓂᒃ ᐱᒋᐊᖅᓯᒪᔪᓂᒃ ᐱᓕᕆᐊᖃᖅᑐᑦ.   

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᓱᕈᖅᓯᒪᔪᓂᒃ ᐱᔭᕆᐊᑭᒡᓕᑎᑦᑎᔩᑦ ᑎᒥᖁᑎᖏᑦ ᑭᓱᓂᒃ 

ᐱᔭᕇᖅᓯᒪᖕᒪᖔᑦ ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ ᓇᐃᓴᐃᓯᒪᔪᑦ 

ᖃᑦᑕᐅᔭᕐᓂᒃ ᓄᓇᕗᓕᒫᒥᒃ ᐃᓚᓕᐅᖅᖢᒋᑦ ᑕᒫᓂ 277 ᓇᓗᓇᐃᖅᑕᐅᓯᒪᔪᑦ ᖃᑦᑕᐅᔭᓄᑦ ᓱᕈᖅᑕᐅᓯᒪᔪᑦ ᐊᒻᒪᓗ 

ᒫᓐᓇ ᐋᖅᑭᒃᓯᓇᓱᒃᑐᒍᑦ ᖃᓄᖅ ᑲᒪᒋᓂᐊᕐᒪᖔᑦᑎᒃᑯᑦ ᐊᑐᐊᒐᓕᐅᕐᓗᑕ. ᑕᐃᒃᑯᐊ ᑎᒥᙳᖅᑎᑕᐅᓯᒪᔪᑦ 

ᐱᔭᕆᐊᑭᓪᓕᑎᑦᑎᔩᑦ ᐊᑐᐊᒐᕐᓂᒃ. ᒫᓐᓇ ᑎᑎᕋᖅᐸᓪᓕᐊᔪᑦ. ᑕᐃᒃᑯᐊᓗ ᐊᑐᐃᓐᓇᐅᓕᖅᐸᑕ ᖃᓄᖅ 

ᑲᒪᒋᔭᐅᓂᐊᕐᒪᖔᑦ ᓴᓗᒻᒪᖅᓴᖅᑕᐅᓂᐊᕐᒪᖔᓪᓗ ᖃᑦᑕᐅᔭᖃᕐᕖᑦ ᓄᓇᕘᓕᒫᕐᒥ ᑐᑭᓯᐊᓂᖕᓂᐊᖅᐸᕗᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᑐᒪᓂ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᑕᒪᑐᒪᓂ ᐊᕐᕌᒍᒥ 

ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᖅᓯᒪᔪᑦ ᑖᒃᑯᐊ ᐱᔭᕆᐊᑭᒡᓕᓕᖅᑎᑦᑎᔩᑦ ᑲᑎᒪᖃᑎᖃᖃᑦᑕᕐᓂᐊᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂ. ᓇᓪᓕᐊᒃ ᒐᕙᒪᐃᑦ ᓴᓗᒻᒪᖅᓴᐃᓂᕐᒧᑦ ᑮᓇᐅᔭᖅᑐᕈᑎᓂᒃ ᐊᑭᓕᖅᓱᐃᓂᐊᕐᒪᖔᑦ ᓄᓇᕗᒻᒥ. 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸᑦ ᖃᓄᐃᓕᖓᖕᒪᖔᑦ ᑲᓇᑕᐅᑉ ᒐᕙᒃᑯᖏᑦ ᑕᒪᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 

ᓴᓗᒻᒪᖅᓴᕆᐊᖃᕐᓃᑦ ᑕᒪᓐᓇ ᓱᓕ ᐋᔩᖃᑎᒌᖕᓂᒃᑰᕈᑕᐅᔪᖅ ᒫᓐᓇ. ᐱᔾᔪᑎᒋᓪᓗᒋᑦ ᑕᐃᒃᑯᐊ ᓱᕈᖅᑕᐅᓯᒪᔪᑦ 

ᓱᕈᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᖁᑎᖏᓐᓂᒃ, ᑕᒪᓐᓇ ᐋᔩᕈᑎᒋᖃᓯᐅᔾᔭᐅᓯᒪᔪᖅ ᓱᓕ ᐱᓕᕆᐊᕆᔭᕗᑦ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᓴᓗᒻᒪᖅᓴᐃᓂᖅ ᐱᔾᔪᑎᒋᓪᓗᒍ ᓄᓇᕗᑦ ᐃᓗᐊᓃᑦᑐᑦ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᓪᓗ ᓱᓕ 

ᑲᑎᒪᖃᑦᑕᖅᑐᑦ ᑭᓇ ᐊᑭᓕᖅᓱᐃᓂᐊᕐᒪᖔᑦ ᑕᐃᒃᑯᓂᖓ ᓴᓗᒻᒪᖅᓴᐃᓂᐊᕐᒪᖔᑦ ᑕᐃᒃᑯᓂᖓ ᓱᕈᖅᑕᐅᓯᒪᔪᓂᒃ 

ᓄᓇᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᐊᐱᖅᑯᑦ 233 - 6(2): ᒪᓕᑦᑎᐊᕆᐊᓕᖕᓄᑦ ᐱᓕᕆᔨᖓᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑦ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᓄᖅᑲᕕᓕᕐᒪᒡᒎᖅ ᑕᐃᖕᓇ 

ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔨ ᑕᐃᒪᑐᖅ ᓄᖅᑲᕕᓯᒪᓕᕐᓗᓂ ᑲᔪᓯᑦᑎᐊᖅᐳᖅ. ᔫᓂᐅᔪᒥ ᐃᓇᖏᖅᑎᒃᓴᖓᓂᒃ 

ᕿᓂᓚᐅᕋᔅᓯ ᐊᒻᒪᓗ ᑕᐃᖕᓇ ᐃᓕᓵᖅᑐᖅ ᐱᒋᐊᕆᐊᖃᓚᐅᖅᑐᖅ ᓄᕕᐱᕆ 1, 2022−ᒥᑦ.  

 

ᐅᖃᖅᑏ, ᓄᕕᐱᕆ 4−ᓚᓪᓗᓂ ᑭᓇ ᑎᒃᑯᐊᖅᑕᐅᖕᒪᑦ ᑕᕝᕗᖓ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔨᐅᑉ 

ᐃᓂᖓᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓗ ᐊᐱᖅᓱᕐᖓᑦ ᑖᔅᓱᒥᖓ ᑕᐃᓐᓇ 

ᑭᖑᕝᕖᓂᐊᖅᓯᒪᔪᖅ ᐊᑎᖓᓱᓕ ᓴᖅᑭᒍᓐᓇᙱᑕᕋ ᐸᐃᑉᐹᑦ ᐱᔭᕇᙱᒐᓛᖕᒪᑕ ᓱᓕ ᓴᖅᑭᖏᑦᑑᔾᔮᖏᑦᑑᒐᓗᐊᖅ 

ᒫᓐᓇᒫᒃᑯᑦ ᑲᓂᑦᑐᒫᒃᑯᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᑐᖅ ᓇᓗᓇᐃᖅᓯᓵᓕᓛᖅᐳᑦ ᑭᓇ ᑕᕝᕗᖓ ᐃᓕᖕᒪᖔᒍᑦ.  

 

ᒥᓂᔅᑕ ᖃᐅᔨᒪᓪᓗᓂ ᑕᐃᖕᓇ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔨᐅᔪᖅ 2021 ᐅᓂᒃᑳᓕᐅᓚᐅᖅᓯᒪᖕᒪᑦ ᑖᓐᓇ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ ᐋᖅᑭᒋᐊᖅᑕᐅᖁᓪᓗᒍ ᓴᖅᑭᑕᐅᖃᑦᑕᕈᓐᓇᕐᓂᐊᕐᒪᑕ ᑕᒪᒃᑯᐊ 

ᑎᑎᕋᕐᕕᖓᓐᓄᑦ, ᒐᕙᒪᒃᑯᑦ ᐃᓗᐊᒎᓚᐅᕐᓗᓂᐅᙱᖔᕐᓗᓂ.  

 

ᖃᖓ ᐱᖁᔭᒃᓴᓂᒃ ᓴᖅᑭᑦᑎᓛᖅᐱᑦ ᑖᓐᓇ ᐊᑐᓕᖁᔭᖅ ᐊᑐᓕᖅᑎᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓗ ᑖᔅᓱᒥᖓ ᐊᐱᕆᒋᐊᕋᕕᑦ, ᑕᐃᓐᓇ 

ᐅᖃᐅᓯᕆᔭᖓ ᐱᖁᔭᓕᐊᕆᒍᒪᓯᒪᔭᖓ ᓴᖅᑮᖁᔨᓯᒪᓂᖓᓗ ᑕᒪᔅᓱᒥᖓ ᐅᖃᕈᓐᓇᖏᑦᑐᖓ ᖃᖓ ᑕᐃᒃᑯᐊ 

ᓴᖅᑭᕋᔭᕐᒪᖔᑦ ᐊᒻᒪᓗ ᑖᓐᓇ ᑭᖑᕝᕖᓂᐅᓴᔪᖅ ᖃᓄᖅ ᐊᑲᐅᓂᖅᓴᒥᒃ ᐊᐅᓚᓂᖃᕈᓐᓇᑦᑎᐊᕐᓂᖅᓴᒥᒃ 

ᐃᖅᑲᓇᐃᔭᖅᑎᐅᔪᓄᑦ ᐱᓂᕐᓗᒃᑕᐅᓐᓂᖅᑲᑕ ᑕᐃᒃᑯᐊ ᕿᒥᕐᕈᔭᐅᑦᑎᐊᓚᐅᕐᓗᑎᒃ ᑭᓯᐊᓂ ᑕᐃᒃᑯᐊ 

ᓴᖅᑭᒍᓐᓇᕋᔭᕐᒥᔪᑦ ᐋᖅᑭᒃᓯᒪᒃᐸᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅ ᐳᕈᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 2020/2021 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐅᕕᓃᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑦ ᒪᔾᔨ 6, 2021−ᒥᑦ. ᖃᖓ 2021/2022 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᖅᑭᑕᐅᓛᖅᐸᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐅᖃᖅᑏ. 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᕙᐅᑕᖅ. ᐊᕐᕌᒍᑕᒫᖅᓯᐅᑏᑦ ᖃᖓᓪᓚᕆᑦ ᓴᑭᓐᓂᐊᕐᒪᖔᑦ 

ᑐᑭᓯᓯᒪᖏᑦᑐᖓ ᓱᓕ ᑭᓯᐊᓂ ᓇᓗᓇᐃᑦᑎᐊᕋᔭᖅᑲᕋ ᓴᖅᑭᖏᑦᑑᔾᔮᖏᒻᒥᔫᒐᓗᐊᑦ ᐊᕐᕌᒍᑕᒫᖅᓯᐅᑏᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ−ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ, 

ᒥᔅᑐ ᓴᒻᒧᖅᑐᖅ. 

 

ᐊᐱᖅᑯᑦ 234 - 6(2): ᐃᒡᓗᓕᒑᕐᔪᖕᒥ ᐃᓐᓇᕐᓄᑦ ᐃᓕᓐᓂᐊᕐᕕᒋᔭᖓᑕ ᐃᒡᓗᖁᑖ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔩ (ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᕆᔭᐅᔪᖅ ᓄᓇᕗᑦ 

ᓯᓚᑦᑐᖅᓴᕐᕕᖕᒧᑦ.  

 

ᐅᖃᖅᑏ, ᐃᒡᓗᓕᒑᕐᔪᖕᒥ ᐃᓐᓇᐃᑦ ᐃᓕᓐᓂᐊᕐᕕᖓᑦ ᐊᒃᓱᐊᓗᒃ ᐱᐅᔪᓐᓃᕐᒪᑦ, ᒥᑭᑦᑐᑯᓘᓪᓗᓂᓗ 

ᐊᑕᐅᓯᑯᓗᖕᒥᒡᓗ ᐃᒡᓗᕈᓯᖃᖅᖢᓂ, ᒫᔾᔨᐅᓚᐅᖅᑐᒥᒃ ᑕᒪᑐᒪᓂ ᒥᓂᔅᑕ ᐅᖃᓚᐅᖅᓯᒪᔪᖅ ᓯᓚᑦᑐᖅᓴᕐᕕᒃᑯᒡᒎᖅ 

ᐊᒃᑭᑐᔪᖅᑐᕈᑎᓕᕆᔨᖓᑦ ᓄᓇᓕᖕᓄᑦ ᐳᓛᕆᐊᓛᖅᑐᖅ ᓇᓗᓇᐃᖅᓯᕕᐅᓗᓂᓗ ᖃᓄᐃᓕᐅᓛᕐᒪᖔᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᖕᓇ ᐊᑭᑐᔪᖅᑐᓕᕆᔨ ᖃᐅᔨᓴᐃᕌᓂᓛᕐᒪᖔᖓᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓐᓂ ᐃᒡᓗᓕᒑᕐᔪᖕᒥᑦ ᐊᒻᒪᓗ ᑭᓱᒥᒃ ᑐᑭᓯᓚᐅᕐᒪᖔᑦ ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᓚᑦᑐᖅᓴᕐᕕᖕᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ ᑖᓐᓇ 

ᑐᑭᓯᒋᐊᓚᐅᕐᓗᒍ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑐᑭᓯᓚᐅᕐᓗᓂᐅᒃ ᐊᐱᖅᑯᑎᒋᓛᕐᒥᔭᖓ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 235 - 6(2): ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓛᓴᒃᑯᓪᓗ ᓄᓇᕘᒥᐅᖑᖃᑎᒃᑲ, ᑕᒪᔅᓯᓗ.  

 

ᐅᖃᖅᑏ, ᒫᓐᓇ ᓇᖏᖅᓯᔾᔪᑎᖃᖅᑐᖓ, ᐊᐱᖅᓱᖅᑕᐅᓂᖃᓚᐅᖏᒻᒪᑦ ᐃᒻᒪᖄ ᐊᓪᓚᕝᕕᖓ 

ᓯᕗᒧᐊᒃᓯᒪᓂᖅᐹᖑᖅᑰᕐᒪᑦ, ᐊᓪᓚᑉᕕᐅᔪᓂ ᑖᕙᓂ, ᑖᓐᓇ ᐊᐱᖅᓱᑲᐃᓐᓇᕈᒪᓪᓗᒍ ᐊᐱᖅᓱᖃᕐᕕᒋᓪᓗᒍᐃᓛᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ (ᑐᓵᔨᑎᒍᑦ) ᑖᒃᑯᐊ ᐊᐱᖅᑯᑎᒋᔪᒪᔭᒃᑲ ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ ᐱᔾᔪᑎᓕᒃ 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ.  

 

(ᑐᓵᔨᒃᑰᕈᓐᓃᖅᑐᖅ) ᒪᐃ 30 ᐊᒻᒪᓗ ᔫᓐ 1−ᖑᑎᓪᓗᒍ. 

ᑕᒫᓂ ᐊᕐᕌᒍᒥ ᐃᖅᑲᓇᐃᔭᖅᑏᑦ ᑕᕝᕗᖓ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑎᓄᑦ ᐳᓛᓚᐅᕐᒪᑕ, 

ᐳᓛᔪᒻᒪᑕᐃᓛᒃ ᕿᑭᖅᑕᕐᔪᐊᒧᑦ ᐱᓕᕆᔭᖅᑐᖅᑐᑎᑦ ᐃᓄᐃᑦ ᐅᖃᐅᓯᖏᓐᓂᒃ ᓱᑯᑦᑎᐊᓃᓕᕐᒪᖔᑕ 

ᑕᑕᑎᕆᐊᓕᖕᓂᒃ ᐱᔾᔪᑎᖃᖅᑐᑎᒃ. ᑕᐃᒪᐃᓐᓂᖓᓄᑦ  

 

(ᑐᓵᔨᑎᒍᑦ) ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᓂᒃ ᖃᐃᑦᑎᓚᐅᖅᓯᒪᖏᑦᑐᑦ ᑭᓯᐊᓂ 

ᐃᓱᓕᓐᓂᐊᓕᕐᒪᑦ ᒪᐃ  30, 5−ᒨᑦᑎᐊᓕᖅᑎᓪᓗᒍ.  

 

ᐅᓇ ᐃᓱᒫᓘᑎᒋᔭᕋ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑦ ᕿᑭᖅᑕᕐᔪᐊᕐᒥᐅᑦ ᖃᐅᔨᒪᓚᐅᖏᒻᒪᑕ 

ᐳᓛᕆᐊᖅᑐᖃᕐᓂᐊᖅᑎᓪᓗᒋᑦ, ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ ᐊᑏ ᑎᑭᓚᐅᖏᓐᓂᕐᒥᓂᒃ 

ᓇᓗᓇᐃᖅᓯᖃᑦᑕᕐᓂᐊᖅᐳᑦ.  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᕈᓐᓃᖅᑐᖅ) ᐊᐱᖅᑯᑎᒋᓛᓕᖅᑲᕋᓕ ᒥᓂᔅᑕᒧᑦ (ᑐᓵᔨᑎᒍᑦ) ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐱᓕᕆᕕᖏᑦ ᑐᓴᐅᒪᔾᔪᑎᓕᕆᖃᑦᑕᕐᒪᖔᑦᑕ ᓄᓇᓕᖕᓄᐊᕐᓂᐊᕈᑎᒃ ᐊᒻᒪᓗ ᖃᐅᔨᓴᐃᓂᐊᕈᑎᒃ ᖃᓄᑎᒋ ᐃᓄᐃᑦ 

ᐅᖃᐅᓯᖏᓐᓂᒃ ᐅᖃᕈᓐᓇᑦᑎᐊᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒡᓗ ᐊᐱᕆᖕᒪᑦ ᑖᔅᓱᒥᖓ. ᑕᐃᒃᑯᐊ 

ᖃᐅᔨᓴᕐᓂᐊᖅᑐᑦ ᐅᖃᐅᓯᐅᑉ ᒥᒃᓵᓄᑦ ᓯᕗᓂᖓᓂᑦ ᑐᓴᖅᑎᑦᑎᓲᖑᔫᒐᓗᐊᖅ ᐃᖅᑲᓇᐃᔭᖅᑎᖏᑦ ᐊᒻᒪ 

ᑕᐃᒃᑯᓂᖓ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᔪᒪᓯᒪᔪᓂᒃ ᐅᖃᐅᓯᐅᑉ ᒥᒃᓵᓄᑦ.  

 

ᓯᕗᓂᖓᓂᒃ ᑐᓴᖅᑎᑦᑎᖃᑦᑕᖅᑐᑦ ᒫᓐᓇ ᐃᖅᑲᓇᐃᔭᖅᑎᑭᓗᐊᕐᓂᕐᒥᖕᓄᑦ ᐅᐸᒍᑎᔪᒃᓴᐅᑕᐅᔫᒐᓗᐊᑦ ᐃᒡᓗᓕᖕᒧᑦ 

ᐊᒻᒪ ᕿᑭᖅᑖᓘᑉ ᐅᐊᖕᓇᖓᓂᕐᒥᐅᓄᑦ. ᒫᓐᓇ ᐅᖃᕈᓐᓇᙱᓚᖓ ᖃᖓᓪᓚᕆᒃ ᓄᓇᓕᖕᓄᑦ 

ᐅᐸᒍᑎᑲᑕᓕᒃᑲᓐᓂᕐᓂᐊᕆᐊᒃᓴᖏᓐᓂᒃ ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑐᓴᖅᑎᑦᑎᒋᐊᕈᑎᒋᒐᕕᐅᒃ ᑕᒪᓐᓇ ᐊᐱᖅᑯᑎᓐᓄᑦ, ᐄᓛᒃ 

ᐅᖃᕋᑖᖅᑕᐃᑦ ᑕᐃᓐᓇ ᐃᖅᑲᓇᐃᔭᖅᑎᑭᔅᓴᓗᐊᕐᓂᖏᓐᓄᑦ ᑖᓐᓇ ᐃᑉᐱᒋᔭᐅᑦᑎᐊᕆᐊᖃᕐᓂᖓ ᑐᓴᕐᓇᕐᒥᔪᖅ.  

 

ᐆᒧᖓᓕ ᐊᓪᓗᕆᐊᕐᓗᖓ ᐅᖃᖅᑎᑦᑎᔩ (ᑐᓵᔨᑎᒍᑦ) ᑕᒪᑐᒪᓂ ᐱᓇᓱᐊᕈᓯᕐᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᑦ 905−ᒎᖅ ᖃᐅᔨᓴᖅᑕᐅᕌᓂᒃᓯᒪᓕᖅᑐᑦ ᐊᒻᒪᓗ 610 ᓱᓕ, ᖃᐅᔨᓴᖅᑕᐅᔪᒪᔪᑦ. 

 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ 

ᐃᖅᑲᓇᐃᔭᖅᑎᖏᓐᓂᑦ (ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐃᔭᖅᑎᒃᓴᑭᓗᐊᕐᓂᖏᓐᓂᒃ.  

 

(ᑐᓵᔨᑎᒍᑦ) ᑲᖏᖅᖢᒑᐱᒃ ᐊᒻᒪᓗ ᐊᓯᖏᑦ ᒥᑭᓐᓂᖅᓴᐃᑦ (ᑐᓵᔨᑎᒎᕈᓐᓃᖅᑐᖅ) ᐱᓕᕆᔭᖅᑐᕐᕕᐅ)ᓐᓇᖁᓪᓗᒋᓂᓛᒃ 

(ᑐᓵᔨᑎᒍᑦ) ᖃᖓ ᐅᐸᒃᑕᐅᓛᕐᒪᖔᖏᓐᓂᒃ ᑕᒪᓐᓇ 2022 2023 ᐊᕐᕌᒍᐊ ᐃᓱᓕᓚᐅᖏᓐᓂᖓᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃ ᐊᐱᖅᓱᒃᑲᓐᓂᕋᕕᑦ ᑖᒃᑯᐊ 

ᖃᐅᔨᓴᖅᑕᐅᔪᒪᓯᒪᔪᐃᑦ ᐅᓄᖅᑑᓂᖏᓐᓄᑦ ᖃᐅᔨᓴᕆᐊᖅᑐᕐᓂᐊᖅᑐᓂᒃ ᒫᓐᓇᒃᑯ ᑳᓐᑐᕌᒃᓯᓪᓗᑎᒃ 

ᖃᐅᔨᓴᖅᑎᑦᑎᔭᖅᑐᖃᑦᑕᕐᒪᑕ ᑭᓯᐊᓂᑦᑕᐅᖅ ᐅᖃᐅᓯᕐᓂᒃ ᖃᐅᔨᒪᑦᑎᐊᖅᑐᓂᒃ ᐱᓕᕆᔨᖃᕆᐊᖃᓲᖑᓂᖓᓄᑦ 

ᐊᒥᒐᓕᔭᖦᖢᑎᒡᓗ. ᑖᒃᑯᐊ ᐱᓕᕆᑎᑕᐅᖃᑦᑕᖅᑐᑦ ᑕᐃᒪᓐᓇᐃᑦᑑᓂᖓᓄᑦ ᐊᔪᕐᓇᕈᓐᓃᕌᖓᑦ 

ᓄᓇᓕᖕᓄᐊᖅᑕᕋᓱᖃᑦᑕᖅᑐᑦ ᑕᐃᒃᑯᓄᖓ ᖃᐅᔨᓴᖅᑕᐅᔪᒪᓯᒪᔪᑦ ᒪᓕᒃᖢᒋᒃ ᓄᓇᓕᖕᓂᒃ. ᑕᒪᒃᑯᓂᖓ 

ᖃᐅᔨᓴᕆᐊᓖᑦ ᑳᓐᑐᕌᒃᑎᒎᖃᑦᑕᕐᓂᖏᓐᓄᑦ ᒫᓐᓇ ᑕᖅᑭᑕᒫᖅᐸᑕ ᐊᑲᐅᓇᔭᖅᑑᒐᓗᐊᖅ ᐊᒻᒪ ᐄ, 

ᐃᑲᔪᖅᑐᖅᑎᐊᖅᑕᕋᓗᐊᕗᑦ ᑕᒪᒃᑯᐊ ᖃᐅᔨᓴᖅᑕᐅᔪᒪᔪᑦ.  

 

ᑲᔪᓯᓇᓱᐃᓐᓇᕐᓂᐊᖅᑐᖅ ᓄᖅᑲᔾᔮᖏᑦᑐᖅ ᑕᒪᒃᑯᐊ ᖃᐅᔨᓴᖅᑕᐅᔪᒪᔪᑦ ᐱᑕᖃᐃᓐᓇᕐᓂᐊᕐᒪᑕ ᓇᓗᓇᖏᒻᒪᑦ, 

ᐱᔪᓐᓇᖅᓯᑐᐊᕌᖓᒥᒃ ᐃᓄᒃᑐᑦ ᐅᖃᐅᓯᕐᓂᒃ ᑕᐃᒎᓯᓕᐅᖅᑎᒃᑯᓐᓂᒃ ᐱᓕᕆᐊᖑᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᖃᐅᓯᕆᕋᑖᖅᑕᓐᓄᑦ ᑳᓐᑐᕌᒃᖃᑦᑕᖅᑐᐃᑦ ᑳᓐᑐᕌᒃᑐᒃᓴᓂᒃ ᑕᕝᕘᓇ 

ᐱᓕᕆᖃᑦᑕᕐᓂᓯ. ᑕᒪᓐᓇ ᐃᓱᒪᒋᔭᐅᒋᐊᖃᓯᐅᔾᔭᐅᔪᔅᓴᐅᕙᒃᑲᓗᐊᖅᑯᖅ ᐃᓚᔪᓐᓇᖅᑕᒃᑲ, ᐅᖃᐅᓯᖃᑎᒌᙱᓐᓂᕗᑦ 

ᑎᑎᕋᐅᓯᕗᓪᓗ ᑕᐃᒎᓯᕗᓪᓗ.  

 

ᑕᒫᓂ ᐅᑭᐅᖅᑕᖅᑐᒥ ᐊᔾᔨᒌᙱᓐᓂᖓ ᐱᔾᔪᑎᒋᓪᓗᒍ ᐅᔾᔨᕆᔭᐅᑦᑎᐊᖃᑦᑕᕋᓗᐊᕐᒪᖔᖅ. ᖃᐅᔨᓇᖃᑦᑕᖅᓯᒪᓕᕐᒪᑦ 

ᑐᓴᖅᑐᓂ, ᐱᔪᓐᓇᓪᓗᐊᕋᓗᐊᖅᑐᓂ ᑭᓯᐊᓂ ᐅᑯᐊ ᐱᖓᓲᓕᖅᑲᖓᔪᓄᑦ ᑎᑭᐅᑎᑎᑕᐅᖃᑦᑕᖅᓯᒪᖏᓐᓂᖏᑦ 

ᐃᒻᒪᖃ ᖃᐅᓯᖃᖃᑎᒌᙱᓐᓂᑯᖏᓐᓄᑦ ᖃᐅᔨᓴᖅᑕᐅᓂᖃᖅᑎᓪᓗᒋᑦ, ᑖᓐᓇ ᐅᖃᐅᓯᕆᑲᐃᓐᓇᖅᑐᒍ. 

 

ᑭᓯᐊᓂᓕ ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᑖᒃᑯᐊ ᓈᓴᐅᑎᓕᒃ 23-ᒥ ᐃᓄᐃᑦ ᐅᖃᐅᖏᓐᓄᑦ ᓴᐳᒻᒥᑦᑎᓂᕐᒧᑦ 

ᒪᓕᒐᕐᒥᒃ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᖅᑏᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᕆᐊᖃᕐᖓᑕ ᐊᒻᒪᑦᑕᐅᖅ 

ᒥᓂᔅᑕᖓ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᕆᐊᖃᖅᑐᓂ ᑕᐃᒃᑯᓂᖓ. 2016-17-ᒥ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᔪᐃᑦ ᒪᐃ 31, 2018-ᖑᑎᓪᓗᒍ.  

 

ᑕᐃᒪᙵᓂᓪᓗ ᐊᕐᕌᒍᑕᒫᖅᓯᐅᑎᓂᒃ ᓴᖅᑭᖅᓯᔪᖃᓚᐅᖅᓯᒪᖏᑦᑐᖅ. (ᑐᓵᔨᑎᒎᖏᑦᑐᖅ) ᐅᖃᖅᑏ, (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ 2018-2019 ᐊᒻᒪ 2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ 

ᐊᑐᐃᓐᓇᐅᓕᓛᕐᒪᖔᑕ ᒪᓕᒐᓕᕐᕕᒻᒧᑦ ᓴᖅᑭᖅᑕᐅᒍᓐᓇᖅᓯᓗᑎᒃ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑕᒪᒃᑯᓂᖓ ᐊᐱᖅᑯᑎᖃᕐᒪᑦ ᑲᑎᒪᔨᐅᖃᑎᒐ. 

ᓇᓗᓇᐃᕐᕕᒋᔪᒪᕙᕋ ᑕᐃᒃᑯᐊ ᐅᖃᐅᓯᕆᓵᖅᑕᖏᑦ 2018-2019, 2020-2021, ᐱᓕᕆᐊᖑᕙᓪᓕᐊᔪᑦ.  

 

ᑭᓯᐊᓂ ᑕᐃᔅᓱᒪᓂ ᖃᕋᓴᐅᔭᐃᑦ ᒐᕙᒪᒃᑯᑦ ᖃᕋᓴᐅᔭᖏᑦ ᐊᑲᐅᙱᑦᑐᒧᐊᓚᐅᖅᓯᒪᖕᒪᑕ ᑕᐃᒃᑯᐊ ᑎᑎᕋᖅᓯᒪᔪᑦ 

ᖃᕋᓴᐅᔭᕐᓃᑦᑐᑦ ᐱᔭᐅᓇᓱᒃᑲᓗᐊᖅᖢᑎᒃ ᓇᓂᔭᐅᔪᓐᓇᐃᓪᓕᐅᖅᑲᓂᖏᓐᓄᑦ ᑕᐃᖕᓇ 

ᑎᑎᕋᖅᑕᐅᕌᓂᒍᓐᓇᐃᓕᖕᒪᑦ. ᓱᓕ ᒫᓐᓇ ᓇᓂᔭᐅᕙᓪᓕᐊᑐᐃᓐᓇᕐᒪᑕ ᐱᓕᕆᐊᖑᔫᒐᓗᐊᖅ. 

 

ᐃᒻᒪᖄ, ᖃᑯᒍᑦᑎᐊᖅ ᐱᐊᓂᒃᑕᐅᓛᖅᑐᒃᓴᐅᓕᖅᑐᖅ ᓴᖅᑭᓛᖅᑕᕗᑦ ᓇᓗᓇᐃᖏᖕᒪᑦ. ᐊᒻᒪ ᐃᑉᐸᒃᓴᖅ 2017-

2018, ᑐᓐᓂᖅᑯᑎᒋᓚᐅᖅᖢᒍ ᐅᓂᒃᑳᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓃᖔᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 236 - 6(2): ᓵᙵᔭᖃᕐᓂᖅ ᓲᖑᓴᖃᑦᑕᖅᑐᓂᒃ ᐃᓕᕋᓴᐃᓪᓗᑎᒃ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑭᒡᒐᖅᑐᖅᑕᒃᑲ ᓇᐅᔮᓂ 

ᓴᓪᓕᕐᓂᓗ.  

ᐅᖃᖅᑎᑦᑎᔩ, ᐅᓪᓛᖑᔪᖅ ᐊᐱᖅᑯᑎᒋᔪᒪᔭᕋ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓲᖑᓵᖃᑦᑕᕐᓂᖅ ᐱᑯᑦᑐᖃᑦᑕᕐᓂᖅ ᐃᓕᓴᕕᒻᒥ ᐱᐅᙱᒻᒪᑦ 

ᐃᓕᓐᓂᐊᕆᐊᕈᒪᖃᑦᑕᕈᓐᓃᕐᒪᑕᒎᖅ ᐃᓚᖏᑦ ᐱᕋᔭᑕᐅᑐᐃᓐᓇᖃᑦᑕᕐᖓᑕ ᐃᓕᓐᓂᐊᖅᑎᐅᖃᑎᖏᓐᓄᑦ, 

ᓄᓇᓐᓂᑐᐊᖅ ᑕᐃᒪᐃᖃᑦᑕᖏᒻᒪᑕ. ᑕᐃᒪᐃᓕᐅᖃᑦᑕᓕᖅᑐᐃᑦ ᓄᓇᕘᓕᒫᒥᐅᔮᖅᑐᖅ. 

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᑲᑎᒪᕐᔪᐊᕐᕕᒻᒥ ᑐᓴᐅᒪᒐᓗᐊᕐᒪᖔᖅ ᖃᓄᑎᒋ ᑐᓴᐅᒪᑎᒋᖕᒪᖔᖅ ᖃᓄᑎᒋ 

ᐊᑦᑐᐃᖃᑦᑕᕐᒪᖔᑕ ᑕᒪᒃᑯᐊ ᐱᕋᔭᓐᓂᐅᖃᑦᑕᖅᑐᐃᑦ ᐃᓕᓴᕕᐅᑉ ᐃᓗᐊᓂ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑕᒪᓐᓇ ᓲᖑᓵᖃᑦᑕᕐᓂᖅ ᑲᑉᐱᐊᓵᕆᖃᑦᑕᕐᓂᖅ ᐃᓕᓐᓂᐊᖅᑎᐅᖃᑎᒥᓂᒃ ᐱᒻᒪᕆᐊᓘᔪᖅ ᐃᓕᓴᕕᐅᑉ ᐃᓗᐊᓂ 

ᐃᓱᒫᓗᒋᓪᓚᕆᑦᑕᕗᑦ. ᐃᓱᒫᓗᒋᓪᓚᕆᑉᐸᑦᑕᕗᑦ ᐃᓕᓐᓂᐊᖅᑎᓂᒃ ᐱᓕᕆᖃᑎᖃᕋᓱᑉᐸᑦᑐᒍᑦ ᓱᒻᒪ 

ᑕᐃᒪᐃᓕᐅᕐᒪᖔᑕ ᖃᐅᔨᒐᓱᑦᑐᑕ. ᐱᐅᑎᒐᓱᐊᕆᐊᖃᕋᑦᑎᒍ ᐃᓕᓴᕕᒻᒥ ᐃᑲᔪᖅᓰᒍᑎᔅᓴᖅᑕᓕᒃ ᑕᖅᑳᓂ, 

ᐃᓕᓴᐃᔨᖁᑎᑦᑎᓐᓄᑦ ᐃᓕᓐᓂᐊᖅᑎᖁᑎᑦᑎᓄᓪᓗ, ᑕᐃᒪᐃᑐᒃᑰᕆᐊᖃᖃᑦᑕᖅᑐᓄᑦ.  

 

ᑲᑐᔾᔨᖃᑎᖃᖅᐸᒻᒥᔪᒍᑦᑕᐅᖅ ᕋᑦᑯᕌᔅᑯᓐᓂᒃ. ᑕᐃᒃᑯᐊ ᐋᓐᓂᖅᑐᓕᕇᑦ ᐃᓕᓴᐃᔾᔪᑎᖃᕐᒥᒻᒪᑕ ᐅᖃᓕᒫᒐᕐᓂᒃ 

ᐊᑎᓕᒃ “ᓲᖑᓴᒃᑕᐃᓕᑎᑦᑎᓂᕐᒧᑦ ᒪᓕᒐᒃᓴᖅ,” ᓄᖅᑲᖓᑎᑦᑎᒐᓱᐊᕈᑎᐅᔪᒥᒃ ᐱᕋᔭᓐᓂᐅᖃᑦᑕᖅᑐᒥᒃ 

ᐱᕋᔭᐅᑎᓂᐅᖃᑦᑕᖅᑐᓂᒃ ᐃᓕᓴᕕᒻᒥ. ᐊᒻᒪᑦᑕᐅᖅ ᐊᕐᕌᒍᑕᒫᑦᑕᐅᖅ ᒪᒃᑯᑦᑐᓂᒃ ᑲᑎᒪᑎᑦᑎᕙᒻᒥᔪᑦ ᐊᑎᓕᒻᒥᒃ 

“ᓂᐱᕗᑦ,” ᐅᖃᐅᓯᖃᖃᑦᑕᖅᑐᑦ ᑖᒃᑯᓂᖓᑐᐊᖑᙱᑦᑐᖅ ᓲᖑᓵᕐᓂᕐᒥᒃ. ᖃᓄᕐᓗ ᐃᓅᖃᑎᖃᑦᑎᐊᓂᕐᒥᕐᓗ 

ᐅᖃᐅᓯᖃᓲᑦ ᐊᒻᒪ ᐃᒻᒥᓃᖅᑕᐅᓕᒪᓂᕐᒥᒃ ᐊᒻᒪ ᐃᒻᒥᓂᒃ ᐱᓯᒪᑦᑎᐊᕋᓱᓐᓂᕐᒥᒃ ᐊᔪᕈᓐᓃᖅᓴᖅᑕᐅᖃᑦᑕᐃᑦ. 

 

ᑕᒪᓐᓇ ᓲᖑᓵᖃᑦᑕᕐᓂᖅ ᐃᓕᓴᕕᒻᒥ ᓄᖓᔾᔫᒥᑎᑕᐅᒋᐊᓕᐅᒐᓗᐊᖅ ᐲᔭᖅᑕᐅᒋᐊᓕᐅᒐᓕᐊᖅ. ᑭᓯᐊᓂᓕ 

ᑕᐃᒪᐃᑦᑐᖃᕋᐃᑉᐸᑦ ᐃᓕᓴᕕᑦᑎᓐᓂ ᓱᒋᐊᕐᔪᑎᖃᖅᑐᒍᑦ, ᐱᓕᕆᒋᐊᕐᔪᑎᓂᒃ ᐋᖅᑭᑦᑎᕆᓯᒪᔪᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓕᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᒥᓲᖕᒪᑕ ᐃᓕᓐᓂᐊᖅᑐᐃᑦ ᐃᓕᓐᓂᐊᕈᒪᖃᑦᑕᕈᓐᓃᖅᓯᒪᔪᐃᑦ 

ᓲᖑᓵᒡᕕᐅᓗᐊᖃᑦᑕᕐᒪᑕ ᐃᓕᓐᓂᐊᕐᕕᖕᒥ. 

 

(ᑐᓵᔨᑎᒎᓕᖅᑐᖅ) ᒪᒃᑯᑦᑐᖁᑎᕗᑦ ᐅᖃᖅᑏ, ᑕᐃᒃᑯᐊ ᑲᑉᐱᐊᓵᖅᑕᐅᖃᑦᑕᖅᑐᐃᑦ ᑲᑉᐱᐊᓵᕆᖃᑦᑕᖅᑐᐃᓪᓗ 

ᑕᐃᒪᐃᓕᐅᖃᑦᑕᖁᔭᐅᙱᓪᓗᑎᒃ ᐊᕐᕌᒎᖃᑎᒥᒃ, ᑕᐃᒪᐃᓪᓗᐊᖃᑎᒥᓂᒃ. ᒥᓂᔅᑕ ᐅᓂᒃᑳᖃᕈᓐᓇᖅᑲ ᖃᓄᓪᓚᑦᑖᖅ 

ᓄᖅᑲᖅᑎᑦᑎᒐᓱᐊᕈᑎᖃᖅᐸᒻᒪᖔᑕ ᐃᓕᓴᕕᐅᑉ ᐃᓗᐊᓂ?  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐱᓕᕆᐊᖅᑕᖃᐅᕋᓗᐊᖅᑎᓪᓗᒍ ᐃᓚᖏᑦ ᐃᓕᓐᓂᐊᖅᑐᐃᑦ ᑕᐃᒃᑯᐊ 

ᓲᖑᓴᒃᐸᑦᑐᐃᑦ ᖃᓄᐃᓕᐅᖅᑕᐅᖃᑦᑕᓐᖏᓗᐊᖅᑰᕐᒪᑕ ᓱᓕ (ᑐᓵᔨᑎᒍᑦ) ᑕᐃᒪᐃᓕᐅᖅᑐᖃᖅᐸᒻᒪᑦ 

ᐃᓕᓴᕕᖁᑎᑦᑎᓐᓂ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ ᑕᐃᒫᒃ 

ᐊᐱᖅᓱᕐᖓᑦ. ᑕᒪᓐᓇ ᓲᖑᓵᖅᑕᐃᓕᒪᑎᑦᑎᓂᖅ ᐅᖃᖅᑲᐅᒐᒪᐃᓛᒃ ᐱᓕᕆᔾᔪᑎᓂᒃ ᐋᖅᑭᑦᑎᕆᓯᒪᔪᒍᑦ ᒫᓐᓇ 

ᐃᓕᓐᓂᐊᕐᓇᐅᔪᒧᑦ. ᒪᑭᒋᐊᕐᓂᕐᒥᒃ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒥᒃ ᐊᔪᕆᖅᓱᐃᔾᔪᑎᖃᖅᑐᒍᑦ ᐃᓕᓴᕕᒻᒥ 

ᐱᓕᕆᖃᑎᒌᑦᑐᓄᑦ. ᐊᒻᒪᑦᑕᐅᖅ ᐃᓕᓴᐃᔩᑦᑕᐅᖅ ᓴᖅᑭᔮᑦᑎᐊᑎᑦᑎᓂᕐᒥᒃ ᐃᓕᓴᕕᖓᓂ ᐃᓪᓗᕈᓯᖓᓂ 

ᐊᔪᕆᐃᔨᔾᔭᐅᑎᖃᕐᒥᔪᒍᑦ. ᐊᒻᒪ ᐃᓚᖃᕆᓪᓗᒍ “ᐊᔪᙱᑦᑐᒍᑦ” ᐊᐅᐸᕈᑦᑐᒥᒃ ᐅᕕᓂᕈᖅᓯᒪᓐᓇᐅᓪᓗᓂ ᐅᓪᓗᖅ.  

 

ᐊᒻᒪᑦᑕᐅᖅ ᑐᑭᓯᔪᔭᕋ ᖃᓄᐃᓕᐅᕐᒪᖔᖅ ᐅᐸᖃᑦᑕᕈᒪᒍᓐᓃᖅᓯᒪᔪᓄᑦ, ᑕᐃᒪᐃᖁᔨᖃᑦᑕᖏᑦᑎᐊᕋᓗᐊᖅᑐᒍᑦ 

ᐃᓕᓐᓂᐊᖅᑐᖁᑎᑦᑎᓐᓂᒃ ᐃᓕᓐᓂᐊᕈᒪᐃᓐᓇᖃᑦᑕᖁᔭᕗᑦ ᐊᑦᑕᓇᖅᑐᒦᖏᓪᓗᑎᒃ. ᐃᑲᔪᖅᓯᖅᑕᐅᓂᕐᒥᓂᓪᓗ 

ᐃᑉᐱᓐᓂᐊᓗᑎᒃ. ᐃᓕᓐᓂᐊᖅᑐᖁᑎᕗᑦ ᖃᐅᔨᒪᒋᐊᓖᑦ ᐃᑲᔪᕈᑎᔅᓴᖅᑕᖃᕐᖓᑦ, ᓲᖑᓵᖃᑦᑕᖅᑐᓂᒃ 

ᑕᑯᔪᒪᖃᑦᑕᖏᒃᑲᓗᐊᖅᑐᒍᑦ. ᑕᐃᒪᐃᑦᑐᖃᕋᐃᑉᐸᑦ ᖃᐅᔨᒐᐃᒍᔅᓯ, ᐅᖃᐅᓯᕆᖃᑦᑕᖅᓯᐅᒃ ᐊᖅᑯᑎᔅᓴᖅᑕᓕᒃ 

ᐃᓕᓴᕖᑦ ᐃᓗᐊᓂ. ᐃᑲᔪᖅᓰᒍᑎᑦᑎᐊᕙᓐᓂᒃ ᐊᑐᐃᓐᓇᖃᖅᑐᐃᑦ.  

 

ᐊᑲᐅᙱᓕᐅᕈᑎᓂᒃ ᐋᖅᑮᖃᑎᒌᑎᑦᑎᖃᑦᑕᖁᔨᒐᑦᑕ, ᐃᓕᓐᓂᐊᑏᓪᓗᑦᑕᐅᖅ ᐊᑲᐅᙱᓕᐅᕈᑎᖃᕋᐃᑉᐸᑕ 

ᐋᖅᑭᖃᑎᒌᑦᑎᑕᐅᖃᑦᑕᕐᓗᑎᒃ ᐃᓕᓐᓂᐊᖅᑎᓕᒫᑦ ᐃᓕᓐᓂᐊᕆᐊᖁᖃᑦᑕᕋᓗᐊᕋᑦᑎᒍ. ᐅᓗᕆᐊᓱᙱᓪᓗᑎᒃ 

ᐊᑦᑕᓇᖅᑐᒦᓂᐊᖅᑐᒋᙱᓪᓗᑎᒃ ᐃᓕᓴᕕᒻᒥ. ᐊᒻᒪ ᐊᑦᑕᓇᖅᑎᑦᑕᐃᓕᒪᓗᑎᒍ ᐃᓕᓴᕕᓕᒫᕗᑦ. ᖁᐊᓇ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐃᓛᓐᓂᒃᑯᑦ ᑭᓇᑐᐃᓐᓇᖅ ᐱᕋᔭᑦᑕᐅᔪᖅ 

ᐃᒻᒥᓂᒃ ᑲᑕᑦᑎᐊᓲᖑᒻᒪᑦ ᐊᒻᒪ ᐋᓐᓂᕋᓱᓲᖑᓪᓗᑎᒃ ᐃᒻᒥᓃᕋᓱᐊᓲᖑᓪᓗᑎᓪᓗ ᐃᓛᓐᓂᒃᑯᑦ. ᑕᐃᒫᒃ 

ᐱᕋᔭᖃᑦᑕᖅᑐᐃᑦ ᖁᕝᕙᓯᔅᓯᕙᓪᓕᐊᑐᐃᓐᓇᖅᑐᓂ ᐱᕋᔭᓐᓂᖃᓕᓲᖑᒻᒪᑕ, ᑕᐃᒃᑯᐊ ᐋᓐᓂᓇᖅᑐᐃᑦ 

ᓄᖑᔾᔫᒥᑎᑕᐅᔭᕆᐊᓕᐅᒐᓗᐊᑦ.  

 

ᖃᐅᔨᒪᒐᓗᐊᖅᑲᐅᓇᖃᐃᑦ ᒥᓂᔅᑕ ᖃᓄᑎᒋ ᑕᐃᒪᐃᓕᐅᖅᑎᖃᖅᐸᒻᒪᖔᖅ, ᐊᑦᑐᐃᓪᓚᕆᑦᑐᐊᓘᕚᒻᒪᑕ 

ᐃᓕᓐᓂᐊᖅᑎᖁᑎᑦᑎᓐᓂᒃ ᒪᒃᑯᑦᑐᖁᑎᑦᑎᓐᓂᒃ. ᒪᓕᒐᓕᐅᕐᕕᒻᒧᑦ ᖃᐅᔨᒋᐊᓚᐅᕐᓗᓂ ᐅᓂᒃᑲᕈᓐᓇᓛᖅᑳ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖃᕋ ᐊᐱᕆᒻᒪᑦ. ᐃᓚᒍᒪᔭᕋ 

ᐅᖃᖅᑏ, ᐃᓕᓴᕕᕗᑦ ᐃᓱᒪᓕᕆᔨᖃᐅᑦᑎᐊᖅᑐᐃᑦ ᐊᒻᒪᑦᑕᐅᖅ ᐱᔨᑦᑎᕋᐅᑎᖃᕐᒥᔪᐃᑦ ᐊᒥᓱᑲᓪᓚᓐᓂᒃ 

ᐃᓱᒪᑦᑎᐊᕆᒐᓱᐊᕐᓂᒧᑦ ᑐᕌᖓᔪᓂᒃ, ᐃᑲᔫᑎᖃᕋᓱᓐᓂᕐᒥᒃ ᑕᐃᒫᒃ. ᐊᔅᓱᕈᓐᓇᑐᖅᓯᐅᖅᑐᖃᓕᕋᐃᑉᐸᑦ 

ᐃᑲᔪᖅᓰᒍᑎᔅᓴᖃᑦᑎᐊᖅᑐᐃᑦ ᐃᓕᓴᕕᓐᓂᒃ ᓴᖅᑭᖅᑎᕆᓯᒪᔪᒍ ᐃᑲᔪᖅᓰᒍᑎᔅᓴᐅᔪᓂᒃ. ᐊᒻᒪᓗ 12-ᓂᒃ 

ᐃᓕᓴᕕᖃᖅᑐᒍᑦ ᑕᑯᓐᓈᖃᑦᑕᐅᑎᓪᓗᑎᒃ ᖃᕋᓴᐅᔭᒃᑯᓪᓗ ᑕᑯᓐᓈᖃᑦᑕᐅᑎᓗᑎᒃ ᐃᑲᔪᖅᑕᐅᒍᓐᓇᖅᓯᓯᒪᔪᐃᑦ. 

ᐊᒥᓱᕈᕆᐊᖅᐸᓪᓕᐊᒍᒪᒻᒥᔭᕋᓗᐊᕗᑦ.  

 

ᑕᐃᔅᓱᒪ ᐊᐱᖅᓱᖅᑑᑉ ᓂᕈᐊᖅᑕᐅᓯᒪᕕᖓᓂᒃ ᓴᓪᓕᕐᒥ ᓇᐅᔮᕐᒥᓗᑦᑕᐅᖅ ᑕᐃᒪᐃᑦᑐᖃᓕᖅᑑᒃ ᑕᐃᒪᒃᑮᒃ, 

ᐃᑲᔪᖅᓰᔾᔪᑎᓂᒃ ᓄᓇᖏᓐᓂ. ᐊᒻᒪ ᖃᐅᔨᓴᕐᒥᔪᒍᑦ ᓴᖅᑭᓯᒃᑲᓐᓂᕆᐊᔅᓴᖅ ᐃᓱᒪᓕᕆᓂᕐᒧᑦ 

ᐱᓕᒻᒪᔅᓴᐃᒍᑎᔅᓴᖏᓐᓂᒃ, ᐊᒻᒪ ᖁᐊᖅᓵᖅᓯᒪᔪᓂᒃ ᐃᑲᔪᕐᓂᕐᒥᒃ ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ ᐊᒻᒪᑦᑕᐅᖅ ᓱᕈᓯᕗᑦ 

ᑲᒪᒋᒋᐊᖃᕋᑦᑎᒎᓚᔪᒥᒃ ᐱᓕᒻᒪᔅᓴᐃᓂᕐᒥᒃ ᐃᓕᓴᐃᔨᓄᑦ. 

 

ᐊᒻᒪᑦᑕᐅᖅ ᐱᓕᕆᔾᔪᑎᖃᕐᒥᔪᒍᑦ ᖃᐅᔨᒪᔾᔪᑎᐅᔪᒥᒃ ᐃᓕᓴᕕᒻᒥ ᐃᓱᒫᓗᓇᖅᑐᓂ ᓴᖅᑭᖅᑐᖃᓚᐅᖅᐸᑦ 

ᖃᐅᔨᒪᔾᔪᑎᐅᔪᓂᒃ ᐋᓐᓂᖅᑎᕆᔪᖃᕋᐃᑉᐸ ᑎᑎᕋᖅᑕᐅᖃᑦᑕᕆᐊᓖᑦ ᓇᓗᓇᐃᖅᓯᔾᔪᑎᑦᑎᓐᓄᑦ. ᑕᐃᒃᑯᐊᓗ 

ᖃᐅᔨᒪᒐᓱᐊᖃᑦᑕᓲᕗᑦ ᐱᕙᓪᓕᐊᓂᕆᔭᖏᑦ. ᐊᖏᕈᓐᓇᖅᑐᖓ ᓄᑖᕈᖅᓯᒪᔪᓂ ᐅᕗᖓ ᓴᖅᑭᖅᓯᒍᓐᓇᖅᑐᖓ 

ᐅᖃᐅᓯᕆᖅᑲᐅᔭᓐᓂᒃ ᐊᑐᐃᓐᓇᐅᓕᖅᑲᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋ. 

 

ᐊᐱᖅᑯᑦ 237 - 6(2): ᐅᓄᕐᓂᕆᔭᖏᑦ ᐃᓕᓴᐃᔩᑦ ᐃᓕᓐᓂᐊᕐᕕᖁᑎᑦᑎᓐᓂ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᑦ ᐊᐱᖅᓱᕈᒪᖕᒥᒐᒃᑯ. ᑕᐃᒪᑦᑕᐅᖅ 

ᐊᐱᖅᓱᕈᒪᖕᒥᔪᖓ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓕᓴᐃᔩᑦ ᐱᔾᔪᑎᒋᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐃᓱᒫᓗᕝᕕᐅᓯᒪᒐᒪ ᖃᑦᑎᐅᓂᖏᓐᓂᒃ ᐃᓕᓴᐃᔩᑦ ᐃᖅᑲᓇᐃᔮᖏᑦ ᐃᓐᓄᒃᑕᐅᓯᒪᖏᑦᑐᑦ. 

ᖃᑦᑎᑦ ᐃᓕᓴᐃᔩᑦ ᐃᓐᓄᑦᑕᐅᓯᒪᙱᓚᑦ ᐃᓕᓴᐃᔩᑦ ᐃᖅᑲᓇᐃᔮᖏᑦ ᑲᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ 

ᑕᐃᒫᒃ, ᐃᓕᓴᐃᔩᑦ ᒥᔅᓵᓄᑦ ᐊᒻᒪᑦ ᐃᓐᓄᑦᑕᐅᓯᒪᖏᑦᑐᑦ ᐃᓕᓴᐃᔩᑦ ᐃᓂᖏᑦ.  

 

ᐅᖃᖅᑏ, ᑲᑎᑦᑐᒋᑦ ᐃᓐᓄᑦᑕᐅᓯᒪᔪᐃᑦ ᐅᖃᐅᓯᕆᖅᑳᕐᓗᒋᑦ, ᕿᑭᖅᑕᓂ 88% ᐃᓐᓄᑦᑕᐅᓯᒪᓕᖅᑐᑦ. ᑭᕙᓪᓕᕐᒥ 

93%  ᐃᓐᓄᑦᑕᐅᓯᒪᔪᑦ. ᐊᒻᒪ ᕿᑎᕐᒥᐅᓂ 93%-ᑕᐅᑦ ᐃᓐᓄᑦᑕᐅᓯᒪᓕᕐᒥᔪᑦ. ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ 

83% ᐃᓐᓄᑦᑕᐅᓯᒪᔪᑦ ᑲᑎᑦᑐᒋᑦ 90% ᐃᓐᓄᑦᑕᐅᓯᒪᓪᓗᑎᒃ. ᒫᓐᓇ 85 ᐃᓐᓄᑦᑕᐅᓯᒪᖏᑦᑐᐃᑦ ᐃᖅᑲᓇᐃᔮᑦ 

ᑲᑎᒪᓕᒫᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

21 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄ. ᒥᔅᑕ ᓄᑕᕋ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓕᓴᐃᔨᐅᓕᒻᒪᒃᓴᓂᕐᒧᑦ 

ᓄᑖᖑᕆᐊᖅᑕᐅᓚᐅᖅᓯᒪᒻᒪᑦ ᐅᑭᐅ ᒪᕐᕉᒃ ᐊᓂᒍᓕᖅᑑᒃ ᐊᒻᒪ ᐊᕐᕌᒍ ᓯᕗᓪᓕᖅᐹᖓᓂ ᐃᓕᑕᕆᔭᐅᔾᔪᑎᖓ 

ᓯᕗᓪᓕᖅᐹᖅᓯᐅᑦ ᐊᒻᒪ ᐃᓕᓴᕆᔭᐅᔾᔪᑎᑖᕐᓗᑎᒃ ᐊᐃᑉᐹᓂᒃ. ᐊᒻᒪ ᐃᓕᓴᐃᒍᓐᓇᑦᓯᐊᖁᓪᓗᒋᑦ ᓄᓇᓕᑦᑎᓐᓂ. 

 

ᐅᓪᓗᒥᒧᑦ ᑎᑭᑦᑐᑦ ᑕᒪᒃᑯᐊ ᐱᔭᕇᖅᓯᓯᒪᔪᑦ ᐃᓕᑕᕆᔭᐅᔾᔪᑎᖃᖅᑐᑦ ᐃᖅᑲᓇᐃᔭᖅᑎᑕᐅᓯᒪᓕᖅᐸᑦ ᓄᓇᕗᒻᒥ 

ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. 

ᐊᓕᐊᓇᐃᓪᓚᕆᒃᑲᔭᖅᑐᖅ ᐱᔭᕇᖅᓯᓯᒪᔪᑦ ᐃᓕᓐᓂᐊᕐᕕᑎᓐᓂ ᐃᓕᓴᐃᖁᓪᓗᒋᑦ. ᑕᐃᒪ ᐊᑕᐅᓯᐅᖏᑦᑐᓂᒃ 

ᐱᔭᕇᖅᓯᔪᖃᓚᐅᕐᒪᑦ ᐊᕐᕌᒍᒋᔭᑦᑎᓐᓂ ᐊᒻᒪ ᐃᖅᑲᓇᐃᔭᖅᑎᑖᕈᓐᓇᑦᓯᐊᓚᐅᖅᑐᒍᑦ ᓄᓇᕘᓕᒫᒥ 

ᐃᓕᓐᓂᐊᕐᕕᑦᑎᓐᓄᑦ ᑕᐃᒃᑯᐊ ᖁᔭᓐᓇᒦᖅᐸᒃᑲ ᐱᔭᕇᖅᓯᓯᒪᓪᓗᑎᒃ ᐃᓕᓴᐃᔨᐅᓕᖅᓱᑎᓪᓗ 

ᐃᓕᓐᓂᐊᕐᕕᖁᑎᑦᑎᓐᓂᒃ ᐃᓗᖏᖅᓱᕐᓂᖏᓐᓄᑦ ᖁᔭᓐᓇᒦᓪᓚᕆᑦᑕᕗᑦ.  

 

ᖃᑦᓯᑦ ᐃᖅᑲᓇᐃᔮᖅᑎᑕᐅᓐᓂᖅᐸᑦ ᑖᒃᑯᐊ ᖃᐅᔨᒋᐊᕆᐊᖃᓛᕋᒃᑭᑦ ᐅᑎᕐᕕᒋᒋᐊᖃᓛᖅᑕᕋ ᑕᒫᓂᖃᐃ 

ᐊᕙᑎᐅᖅᑰᖅᑐᑦ ᐃᖅᑲᓇᐃᔭᖅᑎᓕᓚᐅᖅᑕᕗᑦ. ᓱᓕᒻᒪᖔᑦ ᐅᑎᕐᕕᒋᔪᓐᓇᓛᖅᑕᕋ ᓈᓴᐅᑎᖏᓐᓂᒃ ᐊᔾᔨᒋᓐᖏᑉᐸᒍ. 

ᖁᔭᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓕᕐᓗᒍ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᓂᕆᐅᒋᑦᓯᐊᕐᓂᐊᖅᐸᕋ.  

 

ᑖᓐᓇ ᐃᓕᓐᓂᐊᖅᑐᓕᕆᔾᔪᑎ ᖃᕋᑕᐅᔭᒃᑯᑦ ᐊᑐᖅᑕᐅᔪᓐᓇᖅᓯᓕᕐᒥᒻᒪᑕ. ᑕᒪᒃᑯᐊ ᐃᓕᓴᐃᔨᖃᓐᖏᑦᑐᑦ ᓄᓇᓕᓐᓂᒃ 

ᐃᓕᓴᐃᔨᑭᔅᓴᓗᐊᖅᑐᑦ ᑭᑐᒥᒃ ᐃᓕᓐᓂᐊᖅᑕᐅᔪᓐᓇᖅᑐᒥᒃ ᐊᔪᕐᓇᕋᔭᖅᑰᓐᖏᑦᑑᒐᓗᐊᑦ ᐃᓕᓐᓂᐊᖅᑎᑦ 

ᐃᓕᓐᓂᐊᑦᑎᐊᖁᓪᓗᒋᑦ ᖃᕋᑕᐅᔭᒃᑯᑦ ᐱᔪᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅᑑᕆᐊᖅᓯᒪᕕᑎ ᓄᓇᓖᑦ ᐃᓕᓐᓂᐊᖅᑕᐅᕙᑦᑐᑦ ᐃᓕᓴᕐᕕᓐᓂᒃ ᖃᕋᑕᐅᔭᒃᑯᑦ 

ᐊᑐᐃᓐᓇᐅᔪᓐᓇᖁᓪᓗᒋᑦ ᐃᓕᓴᐃᔨᑕᖃᓐᖏᑉᐸᑦ ᐊᔪᓐᖏᑦᑐᒥᒃ? ᐊᒻᒪᓗ ᖃᓄᐃᓕᒋᐊᖅᓯᒪᓐᖏᑯᑎᒃ ᒫᓐᓇᒧᑦ 

ᕿᒥᕐᕈᒍᓐᓇᖅᐸᐅᒃ ᐃᒻᒪᖃ ᐊᑐᖅᑕᐅᔪᓐᓇᖅᓯᒐᔭᕐᓗᑎᒃ ᐃᓕᓐᓂᐊᑎᑦᑎᔨᑦᑎᓐᓄᑦ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓛ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐊᒻᒪ ᐊᐱᖅᑯᑎᒋᔮᓄᑦ. ᐅᑯᐊ ᐃᓕᓐᓂᐊᕐᕕᕗᑦ 

ᐃᓐᓄᒃᓯᒪᓐᖏᑦᑐᑦ ᐃᓕᓴᐃᔩᑦ ᐃᓂᖏᑦ, ᐱᑕᖃᕐᓂᖏᑉᐸᑦ ᐱᓇᓱᐃᓐᓇᖃᑦᑕᓲᖑᒐᑦᑕ ᐊᓯᔾᔨᔭᑦᑐᖅᐹᓘᒻᒥᔪᖅ.  

 

ᑕᒪᒃᑯᐊᓗ ᐃᓕᓐᓂᐊᖅᑏᑦ ᐃᒻᒪᖃ ᐃᓕᓴᐃᔨᖃᓐᖏᒃᑯᑎᒃ ᒫᓐᓇᐅᔪᖅ ᐃᓕᓴᐃᔨᖃᐅᕐᒥᔪᑦ ᑳᓐᑐᓛᒃᑕᐅᓲᖑᔪᓂᒃ 

ᑭᖑᕝᕖᔪᔅᓴᓂᒃ ᐊᒻᒪᓗ ᐃᓕᓐᓂᐊᕋᑦᓴᓂᒃ ᐊᑐᐃᓐᓇᐅᑎᑦᓯᖃᑦᑕᖅᖢᑕ ᓄᓇᓕᓐᓂᑦ. ᐃᓚᖏᓪᓗ ᓄᓇᓖᑦ 

ᐅᖓᓯᑦᑐᒡᒍᑕᐅᔪᑦ ᐃᓕᓐᓂᐊᕐᓂᖃᖅᐸᒻᒥᔪᑦ ᓇᐅᒃᑯᑦ ᐱᕙᓪᓕᐊᓇᓱᑦᓴᐅᕙᑦᓱᒍᑦ ᖃᕋᓴᐅᔭᒃᑯᓪᓗ ᑕᕝᕙ. 

ᐊᑲᐅᓐᓈᓚᕆᒻᒥᔪᖅ ᐃᓕᓐᓂᐊᖅᑎᖁᑎᑦᑎᓐᓄᑦ ᐱᓗᐊᖅᑐᒥᒃ ᐃᓕᓴᐃᔨᒥᒃ ᐊᑐᐃᓐᓇᐅᔪᖃᕐᓂᖏᑉᐸᑦ ᑭᓱᓪᓘᓐᓃᑦ 

ᐃᓕᓴᐃᔾᔪᑎᖃᕈᒪᓐᓂᕈᑦᑕ. ᓄᓇᓕᑦᑎᓐᓃᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 238 - 6(2): ᓱᕈᓯᓄᑦ ᐃᑲᔪᖅᑎᒌᑦ (ᓚᐃᑦᓯᑑᓐ) 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᓪᓗᒥ ᐊᐱᖅᑯᑎᒐ ᐃᓄᓕᕆᔨᒃᑯᑦ ᒥᓂᔅᑕᓐᖓᓐᓄᑦ 

ᐱᔾᔪᑎᖃᖅᑐᑦ ᓱᕈᓯᓄᑦ ᐃᑲᔪᖅᑎᒌᑦ ᓱᕈᓯᕐᓂᒃ ᐱᓂᕐᓗᑦᑕᐅᔪᓂᒃ ᐊᒻᒪ ᐃᓖᔭᕆᔭᐅᓂᕐᒧᑦ ᐊᖏᖃᑎᒌᒍᑎ.  

 

ᐅᖃᖅᑎ, ᐅᑐᐱᕆ 29, 2020−ᒥ, ᐃᓄᓕᕆᔨᒃᑯᑦ ᑕᐃᔅᓱᒪᓂ ᓴᖅᑭᑦᑎᓚᐅᖅᐳᑦ ᓄᑕᖅᑲᑦ 

ᐱᑦᑎᐊᖅᑕᐅᖃᑦᑕᙱᑦᑐᑦ ᐊᒻᒪ ᐃᒃᓯᖕᓇᑰᓪᓗᑎᒃ ᑭᐅᓂᕐᒧᑦ ᐊᖏᖃᑎᒌᒍᑎᒥᒃ. ᐃᓚᖓᑦ ᑐᕌᕆᔭᐅᔪᖅ ᑕᕝᕙᓂ 

ᐊᖏᖃᑎᒌᒍᑕᐅᓯᒪᔪᒥ ᐱᐅᓯᒋᐊᖅᑎᑦᑎᔪᒪᓂᐅᓚᐅᖅᐳᖅ ᐊᐅᓚᑦᑎᕙᖕᓂᕐᒥᒃ ᑭᐅᓯᓂᕐᒥᒡᓗ ᐱᔾᔪᑕᐅᔪᓄᑦ 

ᐸᓴᒋᔭᐅᔪᓄᑦ ᓄᑕᖅᑲᓂᒃ ᐱᓂᕐᓗᒃᓯᔪᖃᖅᐸᖕᓂᖓᓄᑦ ᐃᒃᓯᓐᓇᑯᒋᔭᐅᔪᓄᓪᓗ. 

 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᐱᐅᓯᕚᓪᓕᖅᓯᒪᓕᕐᒪᖔᑦ 

ᑕᒪᒃᑯᐊ ᓱᕈᓯᑦ ᐱᓂᕐᓗᒃᑕᐅᖃᑦᑕᖅᑐᑦ ᖃᓄᖅ ᑲᒪᒋᔭᐅᖃᑦᑕᕐᒪᖔᖏᑦ ᐊᒻᒪᓗ ᐆᒃᑑᑎᖃᕈᓐᓇᖅᐸ ᖃᓄᖅ ᑖᓐᓇ 

ᐊᖏᕈᑎ ᐊᐅᓚᓂᖃᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) 

ᐊᐱᖅᑯᑎᑦᓯᐊᕙᐅᔪᖅ. ᑲᓇᑕᒥ ᓱᕈᓯᕐᓂᒃ ᐱᓂᕐᓗᐃᓂᖅ ᐊᒻᒪ ᓈᒻᒪᔅᓴᖏᓐᓂᕐᒧᑦ ᐊᖏᕈᑎᐅᔪᖅ 

ᑎᒍᒥᐊᖅᑎᐅᖃᑕᐅᔪᓄᑦ, ᑲᔪᓯᕗᖅ ᐊᒻᒪ ᐱᓕᕆᐊᖏᑦ ᐱᓕᕆᐊᖑᕙᓪᓕᐊᓪᓗᑎᒃ. ᑖᓐᓇ ᐅᖃᓕᒫᒐᖅ ᓱᓕ 

ᐱᓕᕆᐊᖑᕙᓪᓕᐊᔪᖅ, ᑭᓯᐊᓂ ᐃᖅᑲᓇᐃᔭᖅᑏᑦ ᐱᔾᔪᑎᖃᕐᒪᑕ ᑲᓇᑕᒥ ᓱᕈᓯᓂᒃ ᐱᓂᕐᓗᐃᖃᑦᑕᕐᓂᕐᒥᒃ ᐊᒻᒪᓗ 

ᑲᒪᑦᑎᐊᖏᓐᓂᕐᒧᑦ ᐊᖏᖃᑎᒌᒍᒻᒥᒃ ᔮᓐᓄᐊᕆᒥ ᑕᒫᓂ ᐊᕐᕌᒍᒥ ᓄᓇᕗᓕᒫᒥ ᐃᓕᓐᓂᐊᕆᐊᖃᓪᓚᕆᓚᐅᕐᒪᑕ 

ᐅᓂᒃᑳᓕᐅᕆᐊᖃᖅᑐᑎᒃ, ᐊᒻᒪᓗ ᑖᒃᑯᐊ ᐃᓄᓕᕆᔨᒃᑯᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ. ᖁᔭᓇᒦᖅᐸᕋ ᑭᐅᔾᔪᑎᐊᓄᑦ. ᑕᐃᒪ ᒫᓐᓇᒧᑦ 

ᐃᓕᓐᓂᐊᕈᑎᐅᓚᐅᖅᑐᑦ ᔮᓐᓄᐊᕆᒥ ᐅᓂᒃᑳᕆᐊᖃᓚᐅᕐᓂᖏᓐᓂᓪᓗ. ᐅᖃᖅᑎᑦᑎᔩ, ᐅᖃᒃᑲᓐᓂᕈᒪᕗᖓ ᑕᒪᓐᓇ 

ᐱᓕᕆᐊᒃᓴᑐᐃᓐᓇᐅᖕᒪᑦ ᐱᔨᑦᑎᕋᖅᑎᓕᒫᓄᑦ, ᐃᓕᓐᓂᐊᕐᓂᓕᕆᓂᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᓄᓕᕆᔨᒃᑯᑦ, 

ᒪᓕᒐᑎᒍᑦ ᒪᓕᒋᐊᖃᖅᑎᑕᐅᕗᑦ ᐅᖃᐅᓯᖃᕆᐊᖃᖅᖢᑎᒃ ᐸᓴᒋᔭᐅᔪᖃᖅᐸᑦ ᓄᑕᖅᑲᓂᒃ 

ᐱᓂᕐᓗᒃᓯᔪᖃᖅᑐᕕᓂᐅᑎᓪᓗᒍ ᐅᕝᕙᓘᓐᓃᑦ ᑲᒪᑦᑎᐊᙱᑦᑐᓂᒃ. ᖁᕕᐊᑉᐳᖓ ᑐᓴᕆᐊᔅᓴᖅ 

ᐃᓕᓐᓂᐊᖅᑎᑕᐅᓚᐅᕐᒪᑕ. 

 

ᐅᖃᖅᑎ, ᑖᓐᓇ ᓈᓴᐅᑎᖃᖅᑐᒥ 9.1 ᐊᖏᕈᒻᒥ ᑕᐃᑰᓇ ᐊᑎᖃᖅᑐᒃᑯᑦ ᐱᓕᕆᕝᕖᑦ ᐊᐅᓚᑦᑎᓂᕐᓂᒃ, ᐃᒪᓐᓇ 

ᐅᖃᖅᓯᒪᕗᖅ: 

 

"ᓄᓇᓕᖕᓂ ᐃᓄᓕᕆᔨ ᐊᒥᖅᑳᖃᑎᖃᕈᓐᓇᖅᑐᖅ ᑐᓴᐅᒪᔾᔪᑎᒃᓴᓂᑦ ᐃᑲᔪᕐᓗᒍ ᓄᑕᕋᐅᑉ ᐱᐅᓛᖓ ᐃᕐᓂᐊᖑᔪᑦ, 

ᐃᓚᐅᓗᑎᒃ: 

 ᑖᓐᓇ ᓄᑕᕋᖅ ᑲᒪᒋᔭᐅᓕᓚᐅᕐᒪᑦ. 

 ᖃᓄᑐᐃᓐᓇᖅ ᐊᓯᔾᔨᖅᑐᖃᖅᐸᑦ ᓄᑕᕋᐅᑉ ᑐᕌᕈᑖᓄᑦ ᐅᕝᕙᓘᓐᓃᑦ ᐸᖅᑭᔨᒧᑦ ᑐᑭᓯᒋᐊᒐᒃᓴᓄᑦ. 

 ᐊᑎᖓ ᑎᒥᖓᑕᓗ ᓇᓗᓇᐃᔭᖅᓯᒪᓂᖓ ᑭᓇᑐᐃᓐᓇᐅᑉ ᐊᔪᖅᑎᑕᐅᔪᖅ ᐊᒃᑐᖅᓯᔭᕆᐊᖃᙱᖦᖢᓂ 

ᓄᑕᖅᑲᒥᒃ;" 

 

ᐅᖃᖅᑏ, ᐅᖃᖃᑎᒋᓪᓗᒋᑦ ᐃᓕᓴᐃᔩᑦ, ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᖅᓯᒪᔪᑦ ᖃᐅᔨᒪᑎᑕᐅᖃᑦᑕᖏᓐᓂᖏᓐᓂᒃ 

ᓱᕈᓯᕐᒥᒃ ᐸᖅᑭᔭᐅᔪᖃᖅᑐᒥᓂᐅᑎᓪᓗᒍ ᐅᕝᕙᓘᓐᓃᑦ ᐊᖓᔪᖅᑳᒥᒃ ᐸᖅᑭᔨᒥᓪᓘᓐᓃᑦ 

ᐅᐸᒃᓯᔭᕆᐊᖃᓐᖏᑎᑕᐅᑲᐃᓐᓇᖅᑐᒥᓂᐅᑎᓪᓗᒍ ᐃᓅᓱᒃᑐᒥᒃ. 

 

ᐅᖃᖅᑏ, ᓱᕈᓯᖅ ᑲᒪᒋᔭᐅᑎᓪᓗᒍ, ᑕᒪᓐᓇ ᐃᓕᓐᓂᐊᕐᕕᒋᔭᖓᑦ ᐊᒃᓱᐊᓗᒃ ᐱᐅᙱᒻᒪᑦ. ᐊᒥᖅᑳᕈᑎᖃᙱᓐᓂᖅ 

ᓇᓗᓇᐃᔭᐅᑎᓂᒃ ᐃᓕᓴᐃᔨᖏᓐᓄᑦ ᓱᓕᓂᐊᕐᓂᕋᕈᑎᖃᕐᓂᐊᕐᒥᔪᑦ. ᐱᒻᒪᕆᐅᔪᖅ, ᐊᖓᔪᖅᑳᕆᔭᖅ ᐸᖅᑭᔨᓘᓐᓃᑦ 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᒥᒃ ᑕᑯᔭᕆᐊᖃᙱᓚᐅᑲᒃᐸᑦ, ᐃᓕᓐᓂᐊᕐᕕᒡᓗ ᖃᐅᔨᑎᑕᐅᔭᕆᐊᓕᒃ ᐊᖓᔪᖅᑳᕆᔭᖅ ᐸᖅᑭᔨᒧᑦ 

ᑕᑯᔭᖅᑐᕐᓗᓂ ᓄᑕᖅᑲᒥᒃ. 

 

ᑖᒃᑯᐊ ᐃᓕᓴᐃᔩᑦ ᐅᖃᖃᑎᒋᓯᒪᔭᒃᑲ, ᐃᓱᒫᓘᑕᐅᔪᖃᓲᖑᒻᒪᑕ ᑐᓴᖅᑎᑕᐅᓐᓂᖏᒃᑯᑎᑦ ᑎᒍᔭᐅᓐᓂᖅᐸᑦ 

ᓄᑕᖅᑲᖅ. ᑖᓐᓇ ᑎᒍᔭᐅᔪᖃᕌᖓᑦ ᓄᑕᖅᑲᒻᒥᑦ ᐊᑦᑐᐃᓂᖃᓲᖑᒻᒪᑦ ᐊᑦᑐᐅᓂᖃᓲᖑᒻᒪᑦ ᐃᓕᓐᓂᐊᓂᕐᒧᑦ. 

ᑐᓴᖅᑎᑕᐅᓐᖏᑎᓪᓗᒋᑦ ᐃᓕᓴᐃᔩᑦ ᐊᑦᑐᖅᑕᐅᓂᖃᓪᓚᕆᒍᓐᓇᒥᒻᒪᑦ. ᐱᓗᐊᖅᑐᒥᑦ ᑕᒪᒃᑯᐊ ᐱᓯᒪᑦᑎᑲᐃᓐᓇᖅᑐᖅ 

ᑖᒃᑯᓇᓐᖓᑦ, ᐃᓛᒃ, ᐊᖏᔪᖅᑳᕆᐅᔭᔪᑦ ᑕᑯᑎᑕᐅᔪᓐᓇᓐᖏᑲᐃᓐᓇᖅᓱᑎᒃ ᓄᑕᖅᑲᒥᑦ. 

 

ᐊᐱᕆᔪᒪᕙᕋ ᒥᓂᔅᑕ ᐅᖃᕈᓐᓇᖅᐸ, ᑖᒃᑯᐊ ᓄᓇᓕᓐᓂᑦ ᐃᓄᓕᕆᔩᑦ ᑐᓴᖅᑎᑕᐅᓯᒪᒋᐊᖏᑦ, 

ᑐᓴᖅᑎᑦᑎᖃᑦᑕᕐᓂᖏᑕ ᑐᓴᕋᔅᓴᒥᓂᒃ ᐃᓕᓴᐃᓄᑦ ᐱᐅᓂᖅᓴᒧᑦ ᐱᖁᓪᓗᒍ ᓄᑕᖅᑲᒧᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒫᒃ 

ᑐᓴᕈᒥᓇᓐᖏᑦᑎᐊᖅᑐᖅ ᑕᐃᒪᐃᓘᖅᑐᖃᖅᑲᑦ (ᑐᓵᔨᑎᒍᑦ) ᐊᖏᕈᑎᑕᖃᕐᒪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᐃᖅᑲᓇᐃᔭᖅᑎᐅᔪᑦ, ᐃᓕᓴᕐᕕᓐᓂ ᐅᓂᒃᑳᓕᐅᖃᑦᑕᒋᐊᖃᕐᓂᖏᓐᓂᒃ. ᐱᓗᐊᖅᑐᒥᒃ ᑐᑭᓯᐅᒪᓂᖃᑎᒌᑦᑎᓪᓗᒋᑦ 

ᐃᓚᐅᔪᓕᒫᑦ. ᐄ, ᑖᓐᓇ ᐋᖅᑭᒃᓯᒪᔪᖅ ᐊᖏᕈᕗᓪᓗ, ᐊᖏᕈᑎᕗᓪᓗ ᑕᐃᒃᑯᓇᓐᖓᑦ ᓱᓕ ᐊᑑᑎᖃᖅᑐᖅ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᓪᓗ ᐊᐱᖅᑯᑎᒋᓪᓗᒍ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᕕᐊᒋᔭᕋ ᒥᓂᔅᑕᐅᑉ ᑭᐅᔾᔪᑎᖓ ᑭᓯᐊᓂ ᑐᓴᖃᑦᑕᖅᓯᒪᒐᒪ 

ᐃᓕᓴᐃᔨᓂᒃ ᐱᔾᔪᑎᖃᖅᑐᑦ ᑐᓴᐅᒪᔭᕆᐊᖃᖅᑕᖏᓐᓂᒃ ᑐᓴᖅᑎᑕᐅᖃᑦᑕᖏᓐᓂᖏᓐᓂᒃ ᐃᓄᓕᕆᔨᐅᔪᓂᒃ 

ᐃᓕᓐᓂᐊᕐᕕᐅᑉ ᐃᓗᐊᓂ ᓱᕈᓰᑦ ᑎᒍᔭᐅᑎᓪᓗᒋᑦ ᑲᒪᔨᒃᓴᖏᓐᓄᑦ ᐅᕝᕙᓘᓐᓃᑦ ᐊᖓᔪᖅᑳᖏᑦ 

ᐸᐃᕆᔨᖏᓪᓗᓘᓐᓃᑦ ᑕᑯᖁᔭᐅᙱᑎᓪᓗᒋᑦ ᑖᔅᓱᒥᖓ ᓱᕈᓯᕐᒥᒃ. ᑕᐃᒪᐃᒻᒪᑦ ᐊᐱᖅᓱᕈᒪᓪᓗᒍ ᒥᓂᔅᑕ 

ᐅᖃᑦᓯᐊᑲᓐᓂᕈᓐᓇᕐᒪᖔᑦ ᑕᐃᒪᒃᑲᓗᐊᕐᒪᖔᑦ ᓱᓕ.  

 

ᐊᓯᐊᓅᕐᓗᖓ. ᐊᐱᖅᑯᑎᓄᑦ 9.2 ᓄᓇᕗᒻᒥ ᐊᖏᕈᑎᐅᓯᒪᔪᑦ ᖃᓄᐃᑦᑐᔅᓴᐅᓂᖏᑦ ᐱᓂᕐᓗᑦᑐᖃᖅᐸᑦ. 

ᐊᖏᕈᑎᐅᔪᑦ ᐱᓯᑦᑎᕋᐅᑎᖃᖅᑐᐃᑦ ᑭᒡᒐᖅᑐᖃᕐᓂᐊᖅᐳᑦ.  

 

“ᐊᕐᕌᒍᑕᒫᑦ ᑲᑎᒪᔨᕋᓛᓄᑦ ᕿᒥᕐᕈᖃᑎᖃᕐᓗᑎᑦ ᐊᖏᕈᑎᐅᑉ ᐱᕙᓪᓕᐊᓂᖓ, ᑐᑭᒧᐊᕈᑕᐅᕙᓐᓂᖓᓂ, 

ᐋᖅᑭᒋᐊᕈᑎᔅᓴᓂᓪᓗ ᐊᑦᑐᐊᓗᐊᕈᑎᐅᔪᓂᓪᓘᓐᓃᑦ.”  

 

ᐅᖃᖅᑎᑦᓯᔩᒃ, ᑕᒪᒃᑯᐊ ᐱᔭᕆᐊᓖᑦ ᑎᑎᕋᖅᓯᒪᔪᑦ ᐳᐃᒍᖅᑕᐅᕙᒻᒥᒻᒪᑕ.  

 

ᒥᓂᔅᑕ ᐅᖃᕈᓐᓇᖅᐹ ᑲᑎᒪᖃᑦᑕᓕᕋᓗᐊᕐᒪᖔᑕ ᐊᕐᕌᒍᑕᒫᑦ ᐊᒻᒪᓗ ᑖᒃᑯᐊ ᐃᓄᓕᕆᔨᒃᑯᑦ ᑭᒡᒐᖅᑐᖁᑎᖓ 

ᐃᓚᐅᑎᑦᓯᕙᑉᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᓪᓗ ᐊᐱᕆᒐᕕᑦ. (ᑐᓵᔨᑎᒍᑦ) ᐃᓱᒪᔪᖓ, 

ᑲᑎᒪᓂᐅᔪᒥ ᔮᓐᓄᐊᕆᒥ ᐱᔪᒻᒪᑦ ᓇᓗᓇᐃᓐᖏᑦᑐᖅ, ᓇᓗᓇᓐᖏᓚᖅ ᑲᑎᒪᖃᑦᑕᕐᒪᑕ ᐊᒻᒪ 

ᐱᓕᕆᐊᖑᔪᖃᖅᐸᖏᑉᐸᑦ ᑕᒪᓐᓇ ᐃᖅᑲᓇᐅᔭᖅᑎᓄᑦ ᑐᓴᖅᑎᑕᐅᑲᓐᓂᐊᖅᐸᕋ ᐊᑦᑕᓇᓐᖏᓛᒥ ᓄᑕᖅᑲᓄᑦ 

ᓇᔪᕝᕕᖃᑦᓴᐃᓐᓇᖁᓪᓗᒋᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 239 - 6(2): ᓄᑖᑦ ᑕᒪᐃᓐᓂᒃ ᐃᓚᐅᑎᑦᑎᓂᕐᒧᑦ ᐃᓕᓐᓂᐊᕐᕕᓄᑦ ᐅᖃᓕᒫᒐᓕᐊᖅ (ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑎᑦᓯᔩ. ᐊᕐᕕᐊᕐᒥᐅᓄᑦ, ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ): ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐊᐱᖅᓱᕈᒪᓪᓗᒍ. ᐅᖃᐅᓯᕆᓯᒪᔭᖓᓄᑦ. ᑖᒃᑯᐊ 

2022-2023 ᑎᑎᕋᖅᓯᒪᔪᖁᑎᒃᓴᒥᓂᒃ.  

 

ᐅᖃᖅᑎᑦᓯᔩ, ᒪᑉᐱᒐᐅᑉ ᐊᐃᑉᐹᓂᒃ ᐅᖃᐅᓯᖃᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑮᕙᓪᓕᐊᓂᐊᕐᒪᑕ 

ᐃᓚᓕᐅᖅᓯᑦᓯᐊᖅᑐᒥᒃ ᐃᓕᓴᐅᑎᖃᕐᓂᕐᒥᒃ ᑕᒪᒃᑯᓂᖓ ᐃᓕᑦᓴᕇᒃᑐᓂᒃ ᑐᓴᓕᒃᑐᓂᒃ, ᑕᒪᒃᑯᓇᓐᖓᕈᓘᔭᖅ. 

ᑕᒪᒃᑯᐊ ᑎᑎᕋᖅᓯᒪᔪᑦ ᑕᑯᑎᑦᓯᔪᑦ ᖃᓄᖅ ᐃᓕᓴᐃᔨᑦᓴᐅᒻᒪᖔᕐᒥ ᐊᔪᕈᑎᖃᖅᑐᓂᒃ ᐅᕝᕙᓗ ᐃᓕᓴᐅᑎᐅᕙᑦ? 

ᒥᓂᔅᑕ ᐅᖃᕆᐊᖅᓯᐊᕈᓐᓇᖅᐸ ᑕᒪᑐᒧᖓ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. ᓄᑖᒥᒃ 

ᐃᓚᓕᐅᑎᑦᓯᐊᓂᐊᕐᓂᕐᒧᑦ ᐅᖃᓕᒫᒐᒃᓴᑦ ᐃᓕᓴᐃᔨᓄᑦ ᑐᑭᒧᐊᕈᑎᑦᓴᐅᔪᑦ. ᐃᓕᓐᓂᐊᖅᑏᑦ 

ᐊᑦᑕᓇᖅᑐᒦᒋᐊᖃᖏᓐᓂᖏᑕᓗ ᐊᒻᒪᓗ ᖃᓄᖅ ᐱᓕᕆᖃᑎᒌᑦᓯᐊᖅᑐᑦᓴᐅᒻᒪᖔᑕ ᐊᑐᖅᑕᐅᕙᑦᑐᓂᒃ 

ᓇᒥᑐᐃᓐᓇᖅ ᓄᓇᕐᔪᐊᒥ. ᐃᑲᔪᕈᑎᐅᕙᒃᓯᒪᔪᓂᒃ ᐃᓕᓐᓂᐊᖅᑏᑦ ᐃᑲᔪᖅᑕᐅᒍᑎᒃᓴᖏᓐᓄᑦ ᐅᕙᑉᑎᓐᓄᑦ, 

ᑕᒪᑉᑎᓐᓄᑦ. ᖃᓄᐃᓘᕈᒪᓂᑦᑐᓐᓄᑦ. ᐅᑯᐊ ᐊᑐᐃᓐᓇᐅᑐᐃᓐᓇᖅᑐᑦ ᖃᓄᖅ 

ᐃᑲᔪᕐᓂᖃᕐᓂᕆᐊᑲᓐᓂᕈᓐᓇᓂᑦᑎᓐᓂ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ. ᐅᖃᖅᑎᑦᓯᔨ, ᐃᓕᓐᓂᐊᖅᑎᐅᔪᖅ ᐃᓕᑦᓯᕇᑦᑑᑉᐸᑦ ᐃᒥᐊᓗᒻᒧᑦ 

ᐊᔪᕈᑎᖃᖅᓯᒪᓐᓂᕈᓂ ᖃᓄᕐᓘᓐᓃᑦ ᐊᔪᕈᑎᖃᖅᐸᑦ. ᐊᖏᔪᖅᑳᕆᔭᖓ ᑐᑦᓯᕋᖅᐸᑦ ᐃᑲᔪᖅᑐᖅᓴᖃᖁᑉᓗᒍ 

ᓘᑦᑖᖑᔪᓪᓗ, ᐅᓇ ᐃᓕᓐᓂᐊᖅᑎᐅᔪᖅ ᐃᑲᔪᖅᑕᐅᓂᖃᕆᐊᓕᒃ. ᒥᓂᔅᑕ ᐊᖏᕈᓐᓇᖅᐸ ᐊᒻᒪᓗ ᐃᓕᓐᓂᐊᖅᑏᑦ 

ᐱᓪᓚᑦᑖᕋᔭᕐᓗᑎᒃ ᐃᑲᔪᖅᑕᐅᒍᑎᒃᓴᒥᒃ? ᖁᔭᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒃ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. ᐄ, 

ᐊᖏᕈᓐᓇᖅᐳᒍᑦ ᖃᐅᔨᓴᖅᐸᓐᓂᐊᕐᓂᑎᓐᓂᒃ ᐃᓕᓐᓂᐊᖅᑎᓂᒃ ᖃᐅᔨᓴᖅᑐᖃᕆᐊᖃᖅᐸᑦ ᐱᓕᕆᖃᑎᒋᓪᓗ. 

ᐃᓕᓐᓂᐊᕐᕕᑎᓐᓅᖃᑦᑕᖅᓯᒪᓪᓗᑕ ᖃᐅᔨᓴᖃᑦᑕᖅᓯᒪᓪᓗᑕ ᐃᓕᓐᓂᐊᖅᑐᖁᑎᑦᑕ ᑭᓐᖑᐸᒻᒪᑕ ᐊᔪᕈᑎᖃᖅᑐᓂᒃ 

ᐃᓕᓴᐃᒍᓐᓇᖅᑐᓂᒃ. ᑖᒃᑯᐊᓗ ᐃᓄᓕᕆᔨᒃᑯᑦ ᐱᓕᕆᒍᒪᑦᓴᐃᓐᓇᖅᐸᒻᒥᔪᑦ ᐃᓕᓐᓂᐊᕕᑦᑎᓐᓂ. 

ᐃᓕᓴᐃᔨᖁᑎᑦᑎᓐᓂᒃ ᐃᓕᓐᓂᐊᑎᑦᑎᔪᑦ ᖃᓄᖅ ᐃᑲᔪᖅᑕᐅᑲᓐᓂᕈᑎᔅᓴᖏᓐᓄᑦ ᐃᓕᓐᓂᐊᖅᑏᑦ. ᐊᓯᖏᓪᓗ 

ᐃᑲᔪᕈᑎᑦᓴᐃᑦ ᐱᒻᒥᒻᒪᑕ.  

 

ᐊᓯᖏᑦᑕᐅᖅ ᑭᓐᖑᖅᑕᐅᕙᑦᑐᑦ. ᐃᑲᔪᖅᐸᒻᒥᕗᒍᑦ ᐅᖃᐅᓯᓕᕆᓂᕐᒥᑦ ᐃᖅᑲᓇᐃᔮᓐᓂᕐᒧᑦ ᐃᖃᐃᓕᓴᐃᓂᕐᒥᒃ 

ᐊᒻᒪᓗ ᑐᓴᓖᑦᑐᓄᑦ ᐊᒻᒪ ᑐᓵᓐᖏᑦᑐᓄᑦ ᐃᓕᓴᐅᑎᐅᕙᑦᑐᓂᒃ, ᑎᑎᕋᐅᓯᐅᕙᑦᑐᓂᑦ. ᐃᑲᔪᕈᑎᑦᓴᐃᑦ 

ᐃᓕᓐᓂᐊᑦᑎᖁᑎᑦᑎᓐᓄᑦ.  

 

ᐃᑲᔪᖅᑕᐅᖁᔭᐅᒐᑉᑎᒍ. ᐄ, ᐊᖏᕈᓐᓇᖅᐳᒍᑦ ᐃᑲᔪᖅᓴᐃᓐᓇᕈᒪᓂᕐᒥᒃ ᑭᓱᓂᒃ ᐱᔭᕆᐊᖃᓪᓚᑦᑖᕐᒪᖔᑕ ᐊᑐᓂ 

ᐃᓕᓐᓂᐊᖅᑎᐅᔪᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑐᑭᓯᓇᓐᖏᓐᓇᒪᖃᐃ? ᐅᕝᕙᓘᓐᓃᑦ ᖃᐅᔨᓴᐃᓂᕐᒥᒃ  

ᑐᑭᓯᕌᖃᓵᓐᖏᑦᑐᖓ. ᓘᑦᑖᓂᒃᑯᐊ ᐃᓅᓕᓴᐃᔨᓪᓘᓐᓃᑦ ᐃᑲᔪᖅᑎᒋᔭᐅᖃᑦᑕᕐᒪᑕ ᖃᐅᔨᓴᖅᑕᐅᑎᓪᓗᒋᑦ ᑕᒪᒃᑯᐊ 

ᐊᔪᕈᑎᓖᑦ. ᓘᑦᑖᖅ ᓇᓗᓇᐃᖅᓯᓂᐊᖅᐳᖅ ᖃᓄᐃᑦᑐᒥᒃ ᐃᖢᐊᓐᖏᔾᔪᑎᖃᕐᒪᖔᖅ ᐊᒻᒪᓗ ᓘᑦᑖᑦ 

ᑖᒃᑯᓂᓐᖓᓕᒫᖅ ᓇᓗᓇᐃᔭᐃᔨᐅᔪᖅ. ᑖᓐᓇ ᐃᓕᓴᖅᑎ ᑕᐃᒫᒃ ᐊᑲᐅᓐᖏᓕᐅᕈᑎᖃᕐᒪᖔᖅ. ᖃᐅᔨᓴᐃᓂᖅ 

ᑕᒪᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᓘᑦᑖᖅ ᐃᓅᓕᓴᐃᔨᓪᓘᓐᓃᑦ ᑕᕝᕙᐅᖃᑦᑕᖅᐳᑦ.  

 

ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐸ ᐃᓕᓴᖅᑏᑦ ᐃᑲᔪᖅᑕᐅᖃᑦᑕᖁᓪᓗᒋᑦ ᓘᑦᑖᒧᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᓇᓗᓇᐃᖅᑕᐅᓚᐅᖅᑎᓪᓗᒋᓪᓗ. ᑕᐃᒫᒃ ᐊᑲᐅᓐᖏᓕᐅᕈᑎᖃᕐᒪᑦ ᐃᑲᔪᖅᓲᑎᑖᖃᑦᑕᕐᓂᖅ 

ᐃᑲᔪᖅᑎᑖᖅᑎᑕᐅᖃᑦᑕᕐᓂᐊᖅᐸᑦ ᑖᓐᓇ ᐃᓕᓴᖅᑎ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑐᑭᓯᓇᖅᓯᑎᒃᑲᓐᓂᕋᖕᓂ.  

 

ᐅᖃᖅᑎ, ᐊᖏᔪᖅᑳᕆᔭᐅᔪᒧᑦ ᑭᓯᐊᓂ ᐊᖏᖅᑕᐅᓚᐅᕐᓗᓂᐅᖃᑦᑕᕆᐊᓕᒃ ᑕᐃᓐᓇ ᐃᓕᓴᖅᑎ. ᑕᒪᒃᑯᓂᖓ 

ᐊᑲᐅᓐᖏᓕᐅᕈᑎᖃᕐᓂᖅᐸᑦ ᐃᓱᒪᒃᑯᑦ, ᓈᓚᑦᑎᐊᕈᓐᓇᓐᖏᓐᓂᖅ ᐅᕝᕙᓘᓐᓃᑦ ᐅᐃᒻᒪᐅᓗᐊᖅᐸᑦ ᑕᒪᒃᑯᓂᖓ 

ᐊᑲᐅᓐᖏᓕᐅᕈᑎᖃᖅᑐᑦ ᑲᒪᒋᔭᐅᓂᐊᖅᐸᑕ ᐊᖏᔪᖅᑳᖏᓐᓄᑦ ᑭᓯᐊᓂ ᐊᖏᖅᑕᐅᓯᒪᓗᓂᐅᔭᕆᐊᓕᒃ. ᐊᒻᒪᓗ 

ᑕᐃᒃᑯᐊ ᐅᐃᒻᒪᐅᓗᐊᖅᑐᑦ ᓲᕐᓗ ᐃᑲᔪᖅᑎᖃᕆᐊᖃᖅᐸᑦ ᐃᑲᔪᖅᑕᐅᔪᓐᓇᕐᓂᖓ ᒪᓕᒃᑕᐅᑐᐃᓐᓇᕋᔭᖅᑐᖅ. 

ᑕᐃᒪᓐᖓᓕᒫᑦ ᐃᓕᓴᖅᑏᑦ ᑲᑎᒪᖃᑎᖃᕈᓐᓇᖅᑐᑦ ᐃᓕᓴᖅᓯᐅᑉ ᐊᖏᔪᖅᑳᖏᓐᓂᒃ. ᐄ, ᐃᑲᔪᖅᑐᐃᔨᖃᖃᑦᑕᖅᑐᑦ 

ᑕᒪᒃᑯᐊ ᐃᑲᔪᖅᑕᐅᑲᓐᓂᕆᐊᓖᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 240 - 6(2): ᐃᑲᔪᖅᓱᖅᑕᐅᓂᖏᑦ ᓄᓇᓕᖕᓃᑦᑐᑦ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᓇᖏᖅᓯᑎᒃᑲᓐᓂᕈᓐᓇᕋᕕᓐᖓ ᐃᓕᓴᕆᒐᕕᓐᖓ. ᐊᐱᖅᓱᖔᕈᒪᓕᕆᓪᓗᖓ ᑖᔅᓱᒧᖓ 

ᒥᓂᔅᑑᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᓇᖏᖅᓯᔾᔪᑎᒋᔭᕋ ᐅᓇ ᑕᒪᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᓕᕆᔨᐊᓛᒥᒃ 

ᓄᓇᔅᓯᓐᓂ ᑕᐃᔭᐅᖅᑰᖅᑐᑎᑦ. ᑕᒪᒃᑯᐊ ᐃᓪᓗᓕᕆᔨᒃᑯᓐᓂ ᑲᑎᒪᔨᐅᔪᐃᑦ ᐱᓕᕆᖃᑦᑕᖅᑐᐃᑦ ᒥᔅᓵᓄᑦ 

ᓇᖏᖅᓯᔾᔪᑎᖃᖅᑐᖓ. ᑖᒃᑯᓇᓂ ᐃᒫᖃᐃ?  

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᔪᖅ ᓄᓇᓕᓐᓂᑦ ᐃᓪᓗᓕᕆᔨᐊᓛᑦ ᕿᑭᖅᑕᕐᔪᐊᒥ, ᑲᖏᖅᖠᓂᕐᒥᓗ 

ᑲᑐᔾᔨᖃᑎᒌᓐᓂᕋᖅᑕᐅᒻᒪᑕ ᐊᒻᒪᓗ ᐅᓪᓗᒥ. ᐱᕐᔪᐊᕌᓗᒻᒧᑦ ᐃᖅᑲᓇᐃᔮᖃᕐᒪᑕ ᖁᔭᓕᕙᒃᑲ.  

 

ᐅᖃᖅᑎ, ᐱᕐᔪᐊᖑᔪᑦ ᑖᒃᑯᐊ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐊᑭᓕᖅᓱᖅᑎᐊᖅᑕᐅᖁᔭᒃᑲ 

ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᕐᒪᑕ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑭᒃᑯᑦ ᓇᓗᓇᐃᖅᓯᔨᐅᒻᒪᖔᖅ ᖃᑦᓯᓂᒃ ᐊᑭᓕᖅᓱᖅᑕᐅᓂᐊᕐᒪᖔᖏᓐᓂᒃ. 

ᑲᑎᒪᔾᔪᓯᐊᖅᑖᖃᑦᑕᕐᓂᐊᓂᖏᓪᓗ ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᖃᖓ ᑕᒪᒃᑯᐊ ᐊᑭᑦᑐᕆᐊᓚᐅᕐᒪᖔᖏᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩᑦ. ᖁᔭᓐᓇᒦᒡᓗ ᐊᐱᕆᖕᒪᑦ ᑖᔅᓱᒥᖓ. ᑖᒃᑯᐊ 

ᓇᓗᓇᐃᖅᑕᐅᓯᒪᖃᑦᑕᕐᒪᑕ ᑲᑎᒪᔩᑦ ᑮᓇᐅᔭᖅᑖᕆᓂᐊᖅᑕᖏᑦ ᑲᑎᒪᔭᕌᖏᑕ ᒪᓕᒃᖢᒋᑦ ᑕᐃᒃᑯᐊ ᑲᑎᒪᔩᑦ 

ᐊᑐᐊᐸᖏᑦ ᓄᓇᓕᖕᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᐅᖃᕆᐊᒃᑲᓐᓂᕈᑎᒋᔪᒪᒐᒃᑯ ᑖᓐᓇ ᐊᑯᓂᐅᓗᐊᖅᑐᖅ  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓕᖓᓂᖓ 19,000 ᐊᕐᕌᒍᓕᒫᒧᑦ ᑲᑎᒪᔨᖃᐅᖅᐸᒻᒪᑕ ᐃᓚᖏᑦ 6-ᓯᐅᓪᓗᑎᒃ ᐃᓚᖏᑦ 9-ᒧᑦ 

ᑎᑭᓯᓯᒪᖅᑰᖅᑐᑎᒃ ᑲᑎᒪᔩᑦ. ᐱᓕᕆᐊᖃᖅᐸᑦᑐᑎᓪᓗ ᑲᓐᖑᓇᖅᑐᓕᕆᕙᑦᑐᑎᓪᓗ, ᐃᓯᖅᑎᑦᑎᔨᐅᓪᓗᑎᓪᓗ 

ᐃᓱᓕᐅᖃᑕᐅᓪᓗᑎᓪᓗ, ᐋᑕᐅᓯᒪᓐᖏᑐᐊᕋᒥ ᐃᓯᖅᑎᑦᑎᖃᑦᑕᓂᕐᒥᒃ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

(ᑐᓵᔨᑎᒍᑦ) ᑕᐃᒪᐃᓕᖅᑲᐅᑎᓪᓗᖓ ᐱᕐᔪᐊᒻᒪᕆᐊᓗᒃ ᑕᐃᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ 

ᓱᓇᒃᑯᑖᖃᐅᑦᑎᐊᕆᐊᓖᑦ. ᐱᔨᑦᑎᑦᑎᐊᕈᓐᓇᖁᓪᓗᒋᑦ ᓄᓇᖅᑲᑎᒌᓐᓄᑦ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᒻᒪᑦ: ᑖᒃᑯᐊ ᓄᓇᓕᓐᓂᑦ 

ᐃᓪᓗᓕᕆᔨᐊᓛᑦ ᓯᕗᓪᓕᐅᔾᔭᐅᓯᒪᓗᑎᒃ ᐃᖅᑲᓇᐃᔭᖅᑎᖃᑦᑎᐊᒡᓗᑎᒡᓗ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᒃᑯᐊ ᐱᓕᕆᐊᕆᔭᐅᕙᓪᓕᐊᒻᒪᖔᖏᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ [ᐅᖃᖅᑎ]. ᑖᒃᑯᐊᖏᓛᒃ ᐊᔾᔨᒌᖃᑦᑕᖏᒻᒪᑕ ᑎᒦᑦ 

ᓄᓇᓕᖕᓂ ᑲᑐᔾᔨᖃᑎᒌᑦ (ᑐᓵᔨᑎᒍᑦ) ᓄᓇᓕᖕᓂ ᐃᒡᓗᓕᕆᔨᒃᑯᑦ ᐅᕝᕙᓘᓐᓃᑦ ᑲᑎᙵᔪᓐᓃᖅᐸᓪᓕᐊᔪᑦ 

(ᑐᓵᔨᒃᑰᖏᑦᑐᖅ) ᐊᔾᔨᒌᓐᖏᒻᒪᑕ.  

 

ᑎᑎᕋᕐᕕᐊᒍᑦ ᐃᓚᖏᓪᓗ ᓂᕈᐊᖅᑕᐅᓂᑰᖃᑦᑕᕐᒥᖕᒪᑕ. ᑕᒪᒃᑯᐊ ᐊᔾᔨᒌᓐᖏᓐᓂᖏᑦ, ᐊᐅᓪᓛᕐᓂᖏᓐᓂᑕᓗ 

ᐊᔾᔨᒌᓐᖏᐊᕐᔪᖃᑦᑕᕐᓂᖏᑦ, ᒫᓐᓇ ᕿᒥᕐᕈᔭᐅᔪᑦ ᖃᓄᖅ ᐋᖅᑭᒋᐊᕋᔭᓐᖏᒻᒪᖔᑕ. ᐊᒻᒪᓗ ᕿᒥᕐᕈᔭᐅᑉᓗᑎᒃ ᖃᓄᖅ 

ᑕᒪᒃᑯᐊ ᐱᓕᕆᓂᖏᑦ ᐃᖢᐊᖅᓯᒋᐊᖅᐹᓪᓕᕋᔭᓐᖏᒻᒪᖔᑕ, ᐃᒃᓯᕙᐅᑕᖅ.  

 

ᑖᓐᓇ ᑲᑎᒪᔨᐅᖃᑎᒐ ᐊᖏᖃᑎᒋᔭᕋ ᑕᒪᒃᑯᐊ ᑲᑎᒪᖃᑦᑕᖅᑐᑦ ᐅᕿᓐᖏᑦᑐᒻᒪᕆᐊᓗᖕᓂᒃ ᐱᓕᕆᐊᖃᖃᑦᑕᕐᒪᑕ 

ᐱᓗᐊᖅᑐᒥᒃ ᐅᖃᐅᓯᖃᓕᕌᖓᑕ ᑭᒃᑯᑦ ᐃᓪᓗᑖᕆᐊᖃᖅᐸᑦ? ᑭᒃᑯᑦ ᐊᓂᑦᑕᕆᐊᖃᖅᐸᑦ?  

 

ᒪᑯᐊ ᐅᖁᒪᐃᑦᑑᓪᓗᑎᒃ ᐊᒻᒪ ᐅᑭᐅᓄᑦ ᐊᒥᓱᓄᑦ ᑕᒪᒃᑯᐊ ᐅᑎᕈᓯᐊᕆᖃᑦᑕᖅᑕᖏᑦ ᑲᑎᒪᔾᔪᓯᐊᕆᖃᑦᑕᖅᑕᖏᑦ 

ᐋᖅᑭᒋᐊᖅᓯᒪᓇᓵᓗᐊᓕᕐᒪᑕ.  

 

>>ᑕᒋᐅᖅᑐᖃᖅᑐᖅ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᐃᑯᓪᓕᐊᒃᑯᑦ.  

 

(ᑐᓴᔨᒃᑰᖏᑦᑐᖅ) ᐃᒃᓯᕙᐅᑕᖅ, ᑕᒪᒃᑯᑐᐊ ᑕᒡᕙ ᐃᓚᖏᑦ ᕿᒥᕐᕈᔭᐅᔪᑦ ᐊᒻᒪ ᐊᐱᕆᓂᐊᖅᐸᒃᑲ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑕᒪᑦᓱᒥᖓ ᕿᒥᕐᕈᖃᓯᐅᑎᒃᑲᓐᓂᖁᓗᒋᑦ ᑮᓇᐅᔭᓕᐊᖑᖃᑦᑕᖅᑐᓂᒃ ᑲᑎᒪᔨᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᓪᓗᒍᓪᓗ ᐃᓱᒫᓗᔅᓵᕈᑎᒋᓂᐊᕐᕙᓗᒃᑲᕕᐅᒃ.  

 

ᐄᖑᒋᐊᖃᓪᓚᕆᒻᒪᑦ ᑕᒪᒃᑯᐊ ᓄᓇᓕᑯᓗᐃᑦ ᐃᓛᒃ, ᓄᓇᑦᑎᓐᓂ ᐃᑲᔪᖅᑕᐅᒋᐊᖃᕐᖓᑕ ᐋᖅᑭᒋᐊᕆᐊᖃᖅᑐᑎᓪᓗ 

ᐃᓱᒫᓗᒋᔭᐅᒋᐊᖃᖅᑐᑎᓪᓘᒻᒪᑕᐃᓛᒃ. ᐱᓕᕆᔪᒪᔪᓪᓚᕆᐅᖃᑦᑕᕐᒪᑕ ᐊᓪᓛᒃ ᐅᓇᐅᒥᒻᒪᑦ. ᑕᕝᕙᓂᔅᓵᐃᓐᓈᓗᐊᕐᓂᑯᑦ 

ᑲᑎᒪᔨᖃᕈᓐᓇᐃᓕᕙᓪᓕᐊᑐᐃᓐᓇᖅᑐᑦ.  

 

(ᑐᓵᔨᑎᒍᑦ) ᑕᐃᒃᑯᐊ ᐃᓛᒃ ᑲᑎᒪᔨᐅᔪᒪᖃᑦᑕᕈᓐᓃᕐᒪᑕᓘᓃᓐᓂᒃᑯᐊ ᐊᑭᓕᖅᓱᖅᑕᐅᓂᖏᑦ 

ᓱᕐᕋᓚᐅᖅᓯᒪᓐᖏᓗᐊᖅᑎᓪᓗᒋᑦ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᐅᖅᑲᐅᑎᓪᓗᒍ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ 

ᐅᖃᖅᓯᒪᒻᒥᔪᑦ ᓯᕗᓪᓕᐅᔾᔨᓯᒪᓂᕋᖅᖢᑎᒃ ᓇᐅᑦᑎᖅᓱᕐᓗᑎᒃ, ᕿᒥᕐᕈᓇᕐᓗᑎᓪᓗ ᐊᑭᓕᖅᓴᑐᖃᐃᑦ ᐊᑐᐊᒐᖏᓐᓂᒃ, 

ᒪᓕᒐᖏᓐᓂᓪᓗ ᐃᓪᓗᓕᕆᔩᑦ ᐊᑭᓕᒃᓴᖏᑦ ᒥᒃᖠᒋᐊᒃᑲᓐᓂᖁᓪᓗᒋᑦ.  

 

ᐅᖃᖅᑏᑦ ᖁᕕᐊᓱᑦᑐᖓ ᐃᒡᓗᓕᕆᔨᕐᔪᐊᒃᑯᑦ ᒪᓕᒐᓕᐅᕐᕕᒻᒧᑦ ᓴᖅᑭᓚᐅᖅᑕᖓ ᐊᕐᕌᒍᑕᒫᖅᓯᐅᑏᑦ. ᐅᖃᖅᓯᒪᒻᒪᑕ 

ᕿᑭᖅᑕᕐᔪᐊᒥᓗ, ᑲᖏᖅᖢᒑᐱᒻᒥᓪᓗ ᐊᑭᓕᖅᓴᐃᔭᖅᑐᑦ ᐅᓄᖅᓯᕙᓪᓕᐊᒻᒪᑕ.  

 

ᖃᓄᖅ ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑎᒋᔭᐅᖃᑦᑕᒻᒪᖔᖅ ᑕᒪᓐᓇ ᐊᑭᓕᖅᓴᖃᕐᓂᖅ 

ᐱᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᖏᖃᑎᒋᕙᒋᑦ. ᑕᒪᒃᑯᐊ ᐱᓕᕆᐊᖑᔪᑦ ᐊᒥᓲᑎᓪᓗᒋᑦ 

ᐱᓕᕆᐊᑦ ᑲᑎᒪᔨᐅᖃᑕᐅᓂᕐᒧᓪᓗ ᐊᑭᓕᖅᑕᐅᓂᖓ ᒥᑭᓗᐊᖅᑎᓪᓗᒍ ᐅᖁᒪᐃᑦᑑᓂᖓᓗ ᑕᒪᒃᑯᐊ ᑲᑎᒪᔨᒧᑦ 

ᐆᒃᑐᕈᒪᓐᖏᔾᔪᑕᐅᓕᖃᑦᑕᕐᒪᑕ ᐊᒻᒪ ᐃᒻᒪᖃ ᑲᑎᒪᔾᔪᓯᐊᕋᔭᓚᐅᖅᑐᑦ ᐆᒃᑐᖃᑦᑕᖏᒻᒪᑕ.  

 

ᑕᒪᓐᓇ ᐊᖏᖃᑎᒋᕙᒋᑦ ᑕᒡᕘᓇ ᕿᒥᕐᕈᑲᓐᓂᕐᓂᐊᖅᐸᕗᑦ ᑕᒡᕘᓇ. ᑖᒃᑯᐊ ᖁᕕᐊᓴᖅᑐᖏᓛᖅ ᐊᒥᓲᓂᖅᓴᐃᑦ 

ᐃᒡᓗᒧᑦ ᐊᑮᑦᑐᒥᓂᒃ ᑕᐅᑐᖅᑰᕋᕆᔭᕋᓕ ᐊᒥᓱᓐᖑᖅᐸᓪᓕᐊᑎᓪᓗᒋᓪᓗ ᐃᒡᓗᐃᑦ ᓴᓇᔭᐅᔪᑦ ᓄᑕᐅᓂᖅᓴᓄᓪᓗ 

ᓄᒃᑎᕈᒪᔪᑦ ᐊᒥᓱᕈᖅᐸᓪᓕᐊᓂᐊᕐᒥᑎᓪᓗᒋᑦ ᐊᑮᑦᑐᒥᓂᒃ, ᐊᑮᑦᑐᖃᓐᖏᑦᑐᑦ ᑭᓯᐊᓂ ᓅᑦᑕᕋᐃᓐᓂᖅᓴᐅᖃᑦᑕᕐᓂᖏᑦ 

ᒪᓕᒃᖢᒋᑦ.  

 

ᑕᒪᓐᓇ ᐋᖅᑭᒃᐸᓪᓕᐊᖏᓐᓇᕋᓱᒋᔭᕋ ᐅᖃᖅᑎᑦᓯᔩᑦ. ᐱᓕᕆᔨᒋᔭᕗᑦ ᐃᒡᓗᓕᕆᔨᕐᔪᐊᒃᑯᓐᓂ ᓄᓇᓕᖕᒧᑦ ᑕᒪᑐᒧᖓ 

ᐊᑮᑦᑐᖃᓗᐊᖅᑐᓄᑦ ᐊᑭᓕᖅᑐᐃᑎᑦᑎᓂᕐᒧᑦ ᐱᓕᕆᐊᖃᕈᒪᔭᕌᖓᑦᑕ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖏᑦ, 

ᓯᕗᓕᖅᑎᖏᒃᑕ ᑎᑎᕋᕐᕕᖏᓐᓃᑦᑐᑦ ᖃᐅᔨᒃᑲᖅᑕᐅᔭᕌᖓᒥᒃ ᐃᑲᔪᕆᐊᖃᑦᑕᖅᑐᖅ ᐃᓱᒪᓕᐅᖃᖅᒌᒐᓱᒃᖢᑎᒃ 

ᖃᓄᖅ ᐊᑭᓕᖅᑐᐃᕙᓪᓕᐊᓂᖅᓴᐅᒍᓐᓇᔭᕐᒪᖔᑕ ᐱᓕᕆᖃᑎᒋᑉᓗᒋᑦ.  

 

ᐃᓛᓐᓂᒃ ᐊᑮᑦᑐᖅ ᐊᖏᓗᐊᖅᑐᐊᓘᔭᕌᖓᑦ ᓴᐱᓐᓇᖅᓯᓲᖑᖕᒪᑦ ᑭᓯᐊᓂ ᐊᑭᓕᖅᑐᐃᕙᓪᓕᐊᖑᔭᕐᓂᕐᒥᒃ 

ᐊᖏᔪᐊᓘᓐᖏᒃᑲᓗᐊᖅᐸᑦ ᒥᒃᓯᕙᓪᓕᐊᖑᔮᕐᔪᖕᓂᕐᒥᒃ ᐱᓕᕆᐊᖃᕐᓂᕐᒥᒃ ᐊᒻᒪ ᕿᓂᕐᓂᕐᒥᒃ ᐊᑮᑦᑐᖃᓗᐊᖅᑐᓂᒃ 

ᐊᑭᓕᖅᑐᐃᔨᓂᒃ ᑕᒪᒃᑯᑎᒎᓇᖅ ᐱᓕᕆᖃᑎᒋᔭᐅᖃᑦᑕᖅᑐᑦ ᐃᒡᓗᓕᕆᔨᐊᓛᑦ ᐱᓕᕆᔨᖏᑦ. ᐃᒡᓗᓕᕆᔨᕐᔪᐊᒃᑯᓪᓗ 

ᐱᓕᕆᔨᖏᓐᓄᓪᓗ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 241 - 6(2): ᒪᒃᑯᒃᑐᓄᑦ ᐊᒃᓱᕉᓴᒃᑎᑕᓄᑦ ᕿᒫᕝᕕᒃᓴᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᓂᐊᖅᑕᕋ ᐃᓄᓕᕆᔨᒃᑯᓐᓄᑦ ᓱᓕ ᒥᓂᔅᑕᖓᓐᓄᑦ 

ᒪᒃᑯᒃᑐᑦ ᕿᒫᕕᖓ ᐱᓪᓗᒍ.  

 

ᐅᖃᖅᑏ, ᑕᒪᓐᓇ ᐅᖃᐅᓯᕆᓚᐅᖅᓯᒪᔭᕋ ᒪᓕᒐᓕᐅᕐᕕᐅᑉ ᑕᓪᓕᒪᖓᓐᓂᒃ ᒪᓕᒐᓕᐅᕐᕖᑦ ᒪᓕᒐᓕᐅᖅᑏᑦ 

ᐃᒃᓯᕚᖅᑎᓪᓗᒋᑦ. ᒪᒃᑯᒃᑐᒃᑯᕕᖕᒥ ᐱᑕᖃᖁᓪᓗᒋᑦ ᕿᒫᕕᖕᒥᒃ. ᖃᓄᐃᑦᑐᓂᒃ ᒪᒃᑯᒃᑐᓄᑦ ᑐᕌᖓᔪᓂᒃ ᒫᓐᓇ 

ᓴᖅᑭᔮᖅᑎᑦᑎᕙ ᐱᓕᕆᕕᐊᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐃᓅᓱᑦᑐᒥᒃ ᐅᕝᕙᓗ 

ᓱᕈᓯᕐᒥᒃ ᐃᑲᔪᖅᑕᐅᔭᕆᐊᖃᖅᑎᓪᓗᒍ ᑐᐊᕕᕐᓇᑐᒃᑯᑦ ᐃᓄᓕᕆᔨᒃᑯᑦ ᑕᒫᓂ ᐋᖅᑭᒃᓱᐃᖅᑳᕈᓐᓇᐸᑦᑐᐃᑦ 

ᐃᓅᓱᑦᑐᒃᑯᕕᒻᒥ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᑦᑑᑦᑎᐊᕐᒥ ᐱᑕᓕᐅᒐᓗᐊᖅ ᑭᓯᐊᓂ ᒫᓐᓂ ᐃᖃᓗᓐᓂ ᐱᑕᖃᓐᖏᒻᒪᑦ. ᑭᓯᐊᓂ ᑐᐊᕕᕐᓇᖅᑐᖅᑕᖃᖅᑎᓪᓗᒍ 

ᐃᓄᓕᕆᔨᒃᑯᑦ ᑕᒫᓂ ᐱᓯᒪᑦᑎᑲᐃᓐᓇᕈᓐᓇᖅᑐᓂᒃ ᑲᒪᒍᓐᓇᓲᑦ.  

 

ᐃᓅᓱᑦᑐᐃᓪᓗ ᐃᓛᒃ ᐃᑲᔪᖅᑕᐅᖃᑦᑕᐸᒻᒥᔪᐃᑦ ᐱᓗᐊᖅᑐᒥᒃ ᐃᓱᒪᒃᑯᑦ ᐊᔅᓱᕈᓗᐊᖅᑲᑕ ᐅᕝᕙᓗ ᐃᓚᒥᓂᒃ ᐃᓛᒃ, 

ᐱᓕᕆᖃᑎᖃᖅᐸᑦᑐᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᓪᓗ ᑕᕝᕘᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓄᓕᕆᔨᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖓᑦᑕ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᔪᑦ $900,000−ᓂᒎᖅ ᓴᓂᕐᕙᐃᓯᒪᔪᑦ ᒪᒃᑯᒃᑐᓄᑦ ᐃᑲᔫᑎᒃᓴᓄᑦ ᐊᑐᖅᑐᒃᓴᓂᒃ.  

 

ᑖᓐᓇ ᐊᕐᕕᐊᑦ ᑕᐃᒃᑯᐊ ᐃᑲᔪᖅᑕᐅᖃᑦᑕᖅᑐᑦ ᑖᒃᑯᓇᓐᖔᖅᑐᓂᒃ ᑮᓇᐅᔭᓂᒃ ᐊᑐᖅᖢᑎᒃ. ᐊᒻᒪᓗ 

ᐃᖃᓗᑦᑑᑦᑎᐊᖅ ᐅᑲᓕᒃ ᒪᒃᑯᒃᑐᒃᑯᕕᒃ ᐊᐅᓚᔪᓐᓇᖁᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᒃᑲᓐᓃᑦ ᑎᒥᐅᔪᑦ ᑖᒃᑯᑎᒎᓇᖅ ᑮᓇᐅᔭᓂᒃ ᐱᓇᓱᖃᑦᑕᖅᐸᑦ ᐊᒻᒪᓗ ᖃᔅᓯᑦ 

ᑮᓇᐅᔭᑕᖅᑎᑕᐅᓯᒪᕙᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕐᖓᑦ. ᑕᒃᑯᐊ 

ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᑮᓇᐅᔭᐃᑦ ᑐᔅᓯᕋᐅᑎᐅᔪᑦ ᓱᕈᓯᕐᓄᑦ ᐃᓅᓱᑦᑐᓄᑦ ᐃᑲᔫᑎᐅᔪᓐᓇᖅᑐᐃᑦ. 

ᓇᑭᑐᐃᓐᓈᖃᑦᑕᕐᖓᑕ ᑕᐃᒃᑯᐊ ᑐᔅᓯᕋᖅᑐᐃᑦ. ᑕᒫᓂ ᐃᖃᓗᓐᓂᑑᓐᖏᑦᑐᖅ ᓄᓇᕘᒥ ᑕᐃᒃᑯᐊ ᐃᓅᓱᑦᑐᓄᑦ 

ᓱᕈᓯᕐᓄᓘᓐᓃᑦ ᐊᐅᓚᑎᑦᑎᓂᒃᑯᓪᓘᓐᓃ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᐃᓗᓕᖏᑦ ᐅᖃᐅᓯᕆᓗᐊᕈᓐᓇᖏᑦᑕᒃᑲ 

ᒫᓐᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓇᒦᑦᑕᐅᖅ ᒥᓂᔅᑕ. ᐊᐅᓚᒍᑎᔅᓴᓕᕆᓕᕈᑦᑕ 

ᐊᐱᖅᑯᑎᒋᒃᑲᓐᓂᓛᓕᖅᑲᕋ.  

 

ᐅᖃᖅᑎ, ᑐᐊᕕᕐᓇᓪᓚᕆᑦᑐᒥᒃ ᐃᓂᔅᓴᑦᑖᕆᐊᖃᕐᖓᑕ ᒪᒃᑯᑦᑐᐃᑦ ᐃᖃᓗᓐᓂ ᕿᒫᕕᑦᑖᕆᐊᖃᕐᖓᑕ. ᐅᖃᖅᑏᑦ, 

ᐅᒥᒻᒪᒃᑯᑦ 

ᒪᒃᑯᑦᑐᓕᕆᕖᑦ ᐱᔭᔅᓴᓕᕕᔾᔪᐊᕌᓘᖃᑦᑕᒥᒻᒪᑕ 80-ᓂᒃ ᐊᕐᕌᒍᑕᒫᖅ ᐃᑲᔪᖃᑦᑕᖅᑐᖅ ᐊᔅᓱᕈᓪᓚᕆᑦᑐᓂ.  

 

ᐅᖃᖅᑏ, ᐊᒥᓲᓗᐊᓪᓚᕆᓕᕐᖓᑕ ᒪᒃᑯᑦᑐᐃᑦ ᐋᓐᓂᐊᓖᑦ ᐊᒻᒪᓗᑦᑕᐅᖅ ᕿᒫᕕᖃᕋᑎᒃ 

ᐅᓐᓄᑯᑖᖑᖃᑦᑕᓂᖅᓴᐅᓕᖅᑎᓪᓗᒍ ᓂᓪᓚᐸᓪᓕᐊᓕᖅᑎᓪᓗᒍᓗ. ᑕᐃᒪ ᐊᔅᓱᕈᕐᓂᖅᓴᒻᒪᕆᐅᕗᑦ ᐊᖏᕐᕋᒥ 

ᐊᑦᑕᓇᖅᑐᒦᖃᑦᑕᑎᓪᓗᒋᑦ.  

 

ᒥᓂᔅᑕ ᐊᖏᕈᓐᓇᖅᑳ ᓄᓇᓕᓐᓂ ᑎᒥᐅᔪᓂᒃ ᐱᓕᕆᖃᑎᖃᕈᓐᓇᓂᐊᕐᓂᕋᕐᓗᓂ ᒪᒃᑯᑐᒃᑯᕕᒻᒥ ᕿᒫᕕᒻᒥ 

ᒪᑐᐃᖅᓯᔪᖃᕈᓐᓇᓛᕐᖓᑦ ᒫᓐᓇᐸᓗᒃᑯᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

ᐱᓕᕆᖃᑎᖃᐃᓐᓇᙳᓱᑦᑐᒍᑦ ᓄᓇᓕᓐᓂ ᓇᒦᒃᑲᓗᐊᖅᐸᑦ.  

 

ᐃᖃᓗᓐᓂᓗ ᑕᐃᒃᑯᐊ ᐱᓯᒪᑦᑎᑲᐃᓐᓇᕈᓐᓇᖅᑐᓂᒃ ᐊᖏᔪᖅᑳᕆᔭᐅᔪᓂᒃ ᕿᓃᓐᓇᕋᑦᑕ ᓄᓇᓕᓐᓂ. ᑖᓐᓇ 

ᐃᖅᑲᐃᑎᑦᑎᑲᓐᓂᔾᔪᑎᒋᕙᕋ ᐱᓯᒪᑦᑎᖃᑦᑕᕈᓐᓇᖅᑐᐃᑦ ᑐᔅᓯᕋᐃᓐᓇᖅᑐᒍᑦ ᐊᒻᒪᓗ ᖃᓄᖅᑑᑎᐊᖅᐸᑦᑐᐃᑦ.  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐃᓄᓕᕆᔨᒃᑯᑦ ᑐᐊᕕᕐᓇᖅᑐᓕᕇᓐᓇᖅᑎᓪᓗᒋᑦ ᐊᑲᐅᓂᖅᓴᒥᒃ ᓱᕈᓯᕐᓄᑦ ᐃᓅᓱᑦᑐᓄᓪᓗ 

ᐊᑦᑕᓇᖅᑕᐃᓕᒪᓂᕐᒧᑦ ᐱᓯᒪᑦᑎᒐᓱᐊᑦᑎᐊᖏᓐᓇᖅᑑᒐᓗᐊᑦ ᐱᓕᕆᖃᑎᖃᖅᑐᑎᒃ.  

 

ᑖᒃᑯᓇᙵᓪᓗ ᑎᒥᐅᔪᓂᒃ ᑕᕝᕙᓂ ᐃᖃᓗᓐᓂ ᐱᓗᐊᖅᑐᒥᒃ ᐱᓯᒪᑦᑎᓲᓂ ᓇᒧᙵᕕᔅᓴᖃᙱᑦᑐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 242 - 6(2): ᓄᑖᖅ ᑕᒪᐃᓐᓂᒃ ᐃᓚᐅᑎᑦᑎᓂᕐᒧᑦ ᐃᓕᓐᓂᐊᕐᕕᓄᑦ ᐅᖃᓕᒫᒐᓕᐊᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᑲᓐᓂᕈᒪᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ.  

 

ᑭᐅᔾᔪᑎᒋᖅᑲᐅᔭᖓ ᑭᖑᓪᓕᖅᐹᒥᒃ ᐅᖃᖅᑲᐅᒻᒪᑦ ᐊᓈᓇᒃᑯᒋᔭᐅᔪᐃᒡᒎᖅ ᖃᐅᔨᓴᖅᑕᐅᖁᔨᓲᖑᙱᒻᒪᑕ ᐃᓚᖏᑦ 

ᕿᑐᕐᖓᒥᓂᒃ. ᐅᖃᖅᑲᐅᒐᒪ ᐊᖏᔪᖅᑳᕆᔭᐅᔪᐃᑦ ᑐᔅᓯᕋᖅᑲᑕ ᕿᑐᕐᖓᒥᓂᒃ ᖃᐅᔨᓴᖅᑕᐅᖁᔨᓗᑎᒃ 

ᐊᔪᕈᑎᖃᙱᒃᑲᓗᐊᕐᒪᖔᑕ ᐃᓕᓐᓂᐊᓂᕐᒧᑦ.  

 

ᐅᖃᖅᑏ, ᖃᐅᔨᒪᓪᓚᕆᒃᑲᒪ ᐃᓕᓐᓂᐊᖅᑎ ᖃᐅᔨᓴᖅᑕᒥᓂᐅᓪᓗᓂ ᐃᓱᒪᒃᑯᑦ ᐊᔅᓱᕈᕈᑎᖃᕐᖓᑦ ᑎᒥᖓᒍᑦ 

ᐊᓈᓇᒃᑯᖏᑦ ᐊᑖᑕᒃᑯᖏᑦ ᐃᑲᔪᖅᑕᐅᖁᔨᔪᒥᓂᐅᓪᓗᑎᒃ ᐋᒡᒑᖅᑕᒥᓂᐅᓪᓗᑎᒡᒎᖅ. ᖃᓄᖅ ᑕᐃᒪ 

ᐋᒡᒑᖅᑕᐅᔪᖃᕈᓐᓇᖅᑲ ᐃᓕᓐᓂᐊᖅᑎᒥᒃ ᑕᐃᒪ ᐊᔪᕆᖅᓱᐃᔨᔾᔪᑎᓂᒃ ᐅᖃᓕᒫᒐᓕᐅᕈᓐᓇᒻᒪᕆᑦᑎᓪᓗᓯ. ᓱᒻᒪᓖᓐᓇ 

ᐃᓕᓐᓂᐊᖅᑎ ᐃᑲᔪᖅᑎᒥᒃ ᑐᓂᓯᔭᐅᒍᓐᓇᖅᑲ ᐱᐅᓂᖅᐹᒥᒃ ᐃᓕᓐᓂᐊᕐᓂᖃᕈᓐᓇᕋᔭᕋᓗᐊᖅᑎᓪᓗᒍ 

ᑕᐃᒪᐃᑎᑕᐅᓐᓂᙱᓚᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᒪᐃᓕᕙᓪᓚᐃᖃᐅᙱᑦᑐᖓ ᐊᓈᓇᒃᑯᒋᔭᐅᔪᐃᑦ ᖃᐅᔨᓴᖅᑕᐅᖁᔨᙱᑦᑐᐃᑦ. ᑕᐃᒪᐃᓕᓐᓂᕈᒪ 

ᐅᖃᓪᓚᕆᒍᒪᔪᖓᓕ ᐃᒫᒃ, ᐊᓈᓇᒃᑯᖏᑦ ᐊᑖᑕᒃᑯᖏᑦ ᖃᐅᔨᓴᖅᑕᐅᖁᔨᑉᐸᑕ ᕿᑐᕐᖓᒥᓂᒃ ᐃᓕᓴᕕᒻᒥ 

ᑕᐃᒪᐃᒍᓐᓇᓲᑦ ᐊᖏᖅᑳᕆᐊᖃᓲᖑᒻᒪᑕ ᑭᓯᐊᓂ ᐊᓈᓇᒃᑯᖏᑦ ᐊᑖᑕᒃᑯᖏᓪᓗ.  

 

ᐅᖃᖅᑏ, ᑐᓴᖅᑕᐅᑎᑦᑎᒍᒪᒐᒪ ᑕᕝᕙᓂ ᐊᕐᕌᒍᑦᑎᓐᓂ ᐊᑐᖅᓯᒪᔭᑦᑎᓐᓂᒃ. ᑕᐃᒪ ᐃᓕᓐᓂᐊᖅᑎ ᐃᓕᓴᐃᔨ 

ᖃᑦᑎᓂᒃ ᐃᓕᓐᓂᐊᖅᑎᖃᕆᐊᖃᕐᒪᖔᑕ ᐊᓯᔾᔨᖅᑕᐅᓯᒪᓕᕐᖓᑦ ᐊᒻᒪᑦᑕᐅᖅ ᐃᓕᓴᕕᒻᒥ ᐃᓕᓐᓂᐊᖅᑎᓄᑦ 

ᐃᑲᔪᖅᑏᑦ ᓴᖅᑭᖅᑕᐅᓯᒪᑦᑕᕆᕗᑦ 42.5 ᐃᖅᑲᓇᐃᔮᑦ ᐃᓂᒃᓴᑦ ᓯᐊᒻᒪᑦᑕᐅᓯᒪᕗᑦ ᐃᓕᓴᐃᕕᕈᓘᔭᑦᑎᓐᓂ 

ᐱᒋᐊᓕᖏᑦ ᐃᓕᓐᓂᐊᖅᑏᑦ ᒪᓕᑦᑐᒋᑦ. ᐱᒋᐊᖃᕐᓂᖅᑕᖃᒃᑲᓐᓂᕋᐃᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓰᖏᓐᓇᓲᑦ 

ᐃᓕᓐᓂᐊᖅᑎᓂᒃ ᐃᓚᖏᓐᓂᓪᓗ ᐃᓕᓴᐃᔨᖏᓐᓂᓪᓗ ᐊᓄᒍᐃᒐᓱᐊᖅᑎᑕᐅᓪᓗᑎᒃ ᐊᔅᓱᕈᕈᑎᒋᔭᖓᓂᒃ.  

 

ᑕᐃᓐᓇ ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᑉ ᐃᑲᔪᕈᓐᓇᑎᐊᖅᑕᕋ ᖃᐅᔨᒋᐊᒃᑲᓐᓂᕈᓐᓇᑎᐊᖅᑕᕋ 

ᐃᓕᓐᓂᐊᖅᑎᖁᑎᕗᑦ ᐱᐅᓂᖅᐹᒥᒃ ᐃᑲᔪᖅᓯᖅᑕᐅᖃᑦᑕᖁᒐᑦᑎᒍ. ᑕᐃᒪ ᐃᒪᐃᑦᑐᖃᕐᒥᔪᒍᑦ ᐃᓕᓐᓂᐊᖅᑎᖁᑎᕗᑦ 

ᖃᐅᔨᓴᖅᑕᐅᒐᐃᒻᒪᑕ ᐃᑲᔪᖅᑕᐅᒋᐊᖃᕐᒪᖔᑕ ᐃᓛᒃᑯᑦ ᐸᕐᓇᐅᑎᓕᐅᕆᔾᔭᐅᖃᑦᑕᓲᑦ ᐃᓕᓐᓂᐊᖅᑏᑦ ᖃᓄᖅ 

ᐃᑲᔪᖅᑕᐅᖃᑦᑕᓂᐊᕐᒪᖔᑕ. ᐊᐳᖅᑕᕈᑎᖏᓐᓂᒃ ᐊᓂᒍᐃᑎᑕᐅᒐᓱᑦᑐᑎᒃ.  

 

ᐃᓕᓐᓂᐊᖅᑎᖁᑎᕗᑦ ᐱᖃᑕᐅᓂᕐᒥᓂᒃ ᐃᑉᐱᓐᓂᐊᖏᓐᓇᖁᔭᕗᑦ ᐱᖃᑕᐅᓱᒌᓐᓇᕐᓗᑎᓪᓗ. ᑕᐃᒫᒃ ᑕᕝᕙ 

ᑐᕌᒐᖃᐃᓐᓇᖅᑯᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᖅᓯᒐᓱᐊᖃᑦᑕᓲᑦ ᖃᓄᒃᑲᓐᓂᖅ ᐃᑲᔪᖅᓯᕈᓐᓇᕐᒪᖔᑕ 

ᐃᓕᓐᓂᐊᖅᑎᓂᒃ.  

ᒪᓕᒐᓕᐅᖅᑎᐅᖃᑎᒐ ᑖᓐᓇ ᐱᓕᕆᖃᑎᒋᔪᓐᓇᑎᐊᖅᑕᕋ ᐅᖃᐅᓯᕆᖅᑲᐅᔭᖓ ᖃᐃᒍᓐᓇᖅᑲᒍ ᐃᑲᔪᖅᓰᓂᐅᑉ 

ᒥᔅᓵᓄᑦ ᐃᓕᓐᓂᐊᖅᑎᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᒥᓂᔅᑕ ᑐᓴᖅᑎᑦᑎᕋᑖᕐᖓᑦ ᐃᑲᔪᕈᑎᔅᓴᐅᔪᑦ ᒥᔅᓵᓄᑦ 

ᐊᑐᐃᓐᓇᐅᔪᓂᒃ. ᒥᓂᔅᑕ ᐊᐱᕆᒃᑲᓂᕐᓚᒍᐊᐃᑦ: ᐊᖏᖅᓯᒪᓂᐊᖅᐹ ᓇᓗᓇᐃᖅᓯᓇᓱᓪᓗᓂ ᓘᒃᑖᒥᒃ ᖃᐅᔨᔪᖃᖅᐸᑦ 

ᐃᓕᓐᓂᐊᖅᑎᒥᒃ ᑲᑕᒃᓯᒪᔪᒥᒃ, ᐅᔾᔨᕈᓱᒍᓐᓇᑦᑎᐊᙱᑦᑐᒥᒃ ᖃᕋᓴᒃᑯᑦ ᐃᓕᖅᑯᓯᖅᓱᙱᔾᔪᑎᓕᖕᓂᒃ, ᐅᕝᕙᓘᓐᓃᑦ 

ᖃᕋᓴᒃᑯᑦ ᐃᓕᖅᑯᓯᖅᓱᙱᔾᔪᑎᓕᖕᒥᒃ; ᐊᖏᔪᖅᑳᖏᑦ ᑐᒃᓯᕋᖅᐸᑕ ᐃᓕᓐᓂᐊᖅᑎᓄᑦ ᐃᑲᔪᖅᑎᒥᒃ ᐊᒻᒪᓗ ᓘᑦᑖᒥᒃ 

ᐋᓐᓂᐊᔪᒥᒃ ᑎᒥᒥᒍᑦ ᐊᔪᕈᑎᖃᖅᑐᒥᒃ, ᑖᓐᓇ ᐃᓕᓐᓂᐊᖅᑎ ᐃᑲᔪᖅᑕᐅᒐᔭᖅᐹ ᐃᓕᓐᓂᐊᖅᑎᓄᑦ ᐃᑲᔪᖅᑎᒥᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᐊᐱᕆᒻᒪᑦ. ᐊᒥᓱᓂᒃ 

ᐃᑲᔪᖅᑐᐃᔾᔪᑎᖃᖅᐳᒍᑦ ᑕᖅᑳᓂ; ᐃᓕᓐᓂᐊᖅᑎᓄᑦ ᐃᑲᔪᖅᑎᑐᐃᓐᓇᐅᖏᑦᑐᑦ, ᐊᒻᒪᓗ ᐃᓕᓐᓂᐊᖅᑎᓄᑦ 

ᐃᑲᔪᖅᑎᐅᔪᖅ ᐲᖅᑕᐅᑉᐸᑦ ᐃᓕᓐᓂᐊᕐᕕᒻᒥ ᐱᓕᕆᔨᐅᔪᓄᑦ, ᑐᓂᓯᒍᓐᓇᖅᑐᑦ ᐱᓕᕆᕕᒻᒧᑦ ᐊᒻᒪᓗ ᑕᒪᒃᑯᐊ 

ᐱᔭᐅᔭᕆᐊᓖᑦ ᕿᒥᕐᕈᔭᐅᓂᐊᖅᑐᑦ, ᐊᒻᒪᓗ ᑕᐃᑲᖓᑦ ᐱᓕᕆᑦᑎᐊᕈᓐᓇᖅᑐᒍᑦ ᐃᑲᔪᖅᑐᐃᓗᑕ ᐃᓕᓐᓂᐊᖅᑎᒥᒃ. 

 

ᐅᖃᖅᑎ, ᐃᑲᔪᖅᓯᕈᒪᐃᓐᓇᕋᑦᑎᒍᐃᓛᒃ ᐃᓕᓐᓂᐊᖅᑏᑦ, ᐃᓕᓴᐃᔩᑦ, ᐊᖓᔪᖅᑳᕆᔭᖏᑕᓗ ᑐᔅᓯᕌᖏᑦ 

ᖃᓄᑐᐃᓐᓇᖅ ᐋᖅᑭᒋᐊᖅᑕᐅᔪᖃᕆᐊᖃᖅᑲᑦ ᖃᓄᖅ ᐃᓕᓐᓂᐊᖅᑎᑕᐅᓂᐊᕐᒪᖔᖅ ᐃᓕᓐᓂᐊᖅᑎᐅᑉ ᐱᒋᐊᓕᖏᑦ 

ᒪᓕᑦᑐᒋᑦ ᐃᑲᔪᖅᑎᑖᕆᐊᖃᖅᑲᓘᓐᓃᑦ. ᐱᒋᐊᖃᕐᒪᖔᑕ ᖃᐅᔨᓴᖃᑦᑕᕈᒪᐃᓐᓇᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑑᔮᕋᑖᖅᑐᕐᖑᓇ ᐃᓕᓴᕕᒻᒥ ᐱᓕᕆᖃᑎᒌᑦ 

ᐋᖅᑭᔅᓯᒐᔭᖅᑐᑦ ᐃᓕᓐᓂᐊᖅᑎᐅᑉ ᐱᒋᐊᓕᖏᓐᓂᒃ ᓴᖅᑭᖅᑕᐅᒐᓱᓪᓗᑎᒃ... ᑭᒃᑰᓲᖑᒐᓗᐊᒃᑭᐊᖏᒃᑯᐊ 

ᑭᓇᑐᐃᓐᓇᖅ ᐊᔪᕈᑎᓕᒃ ᐃᑲᔪᖅᑕᐅᔾᔪᑎᒋᒐᔭᖅᑕᖏᓐᓂᒃ ᐃᓕᓴᕕᐅᑉ ᐃᓗᐊᓂ, ᑭᓯᐊᓂ ᐃᓕᓐᓂᐊᕕᒻᒥ 

ᖃᑐᔾᔨᖃᑎᒌᑦ ᐃᓱᒪᔅᓴᖅᓯᐅᕋᔭᖅᑐᑦ ᐃᑲᔪᖅᑎᖃᕆᐊᖃᕐᒪᖔᑦ.  

 

ᓇᓕᐊᒃ ᓯᕗᓪᓕᐅᒐᔭᖅᑲ ᓘᒃᑖᖅ ᐅᖃᖅᑲᑦ, ᐃᓕᓐᓂᐊᖅᑎ ᐅᓇ ᐃᒪᓐᓇ ᐃᑲᔪᖅᑕᐅᔭᕆᐊᖃᓕᖅᑐᖅ 

ᑲᔪᓯᑦᑎᐊᕈᓐᓇᓂᖅᐹᖑᓂᐊᕐᖓᑦ ᐃᓕᓐᓂᐊᕐᓂᖓ ᐃᑲᔪᖅᑕᐅᓗᓂ. ᓘᒃᑖᖅ ᑎᑎᖅᑲᖓ ᓴᙱᓂᖅᓴᐅᓂᐊᖅᑲ 

ᐃᑲᔪᖅᑕᐅᖁᔨᓂᖅ ᐅᕝᕙᓘᓐᓃᑦ ᐃᓕᓴᕕᐅᑉ ᑲᑐᔾᔨᖃᑎᒌᑦᑎᖏᑦ ᓴᙱᓂᖅᓴᐅᒐᔭᖅᑲ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᐄ, ᐃᓕᓴᕕᒻᒥ 

ᐱᓕᕆᖃᑎᒌᑦᑏᑦ ᐊᓈᓇᒃᑯᒋᔭᐅᔪᓂᒃ ᓘᒃᑖᓂᒃ ᐱᓕᕆᖃᑎᖃᕈᒪᐃᓐᓇᓲᑦ ᐃᑲᔪᖅᑕᐅᔾᔪᑎᔅᓴᖏᓐᓂᒃ 

ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ ᐋᖅᑭᓯᒐᓱᑦᑐᑎᒃ ᐃᑲᔪᖅᑎᒋᒋᐊᓕᖓᓂᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐊᓂᒍᕐᒥᒻᒪᑦ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᒥᓂᕐᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ 

ᒪᑐᐃᖅᓯᒍᑎᒥᓂᕐᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖃᑎᒌᔅᓯᒪᔪᑦ. ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᒪᓕᒐᓕᐅᖅᑎᖓ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 008 - 6(2): ᒪᓕᒐᒃᓴᖅ 11, ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ 

ᒪᓕᒐᖅ (ᓴᕕᑲᑖᖅ) 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᕗᖓ ᒪᓕᒐᒃᓴᖅ 11, ᑭᓱᕈᓘᔭᕐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ ᑖᓐᓇ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᓕᖅᑐᓂ ᐸᐃᑉᐹᒨᖅᑎᑕᐅᑲᓂᖅᓯᒪᓕᖅᑐᓂ ᑲᑎᒪᑐᐃᓐᓇᓂᕐᒧᑦ ᐊᑐᐃᓐᓇᐅᓕᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 11, ᓅᕖᕝᕙ 7−ᒧᑦ ᑲᑎᒪᔾᔪᑎᔅᓴᓯᓐᓄᑦ ᐃᓚᒋᔭᐅᓛᓕᖅᑯ. 

 

ᑲᑎᒪᔾᔪᑎᔅᓴᖅ 13. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᒪᓕᒐᓕᐅᖅᑎ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 063 - 6(2): ᒥᓂᔅᑐᖓᑕ ᐋᓐᓂᐊᖅᑐᓕᕆᔨᒃᑯᑦ 2021 ᑭᒃᑯᓕᒫᓄᑦ 

ᐋᓐᓂᐊᖅᑕᐃᓕᒪᓂᕐᒧᑦ ᒪᓕᒐᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ (ᒪᐃᓐ) 

 

ᓴᖅᑭᑕᐅᔪᖅ ᑎᑎᖅᑲᖅ 064 - 6(2): ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐊᐅᓚᑕᐅᓂᖓᓄᑦ ᖃᓂᒪᔪᑦ 

ᐸᖅᑭᔭᒃᑕᐅᓂᖏᓐᓄᑦ ᐸᕐᓈᖑᔪᒧᑦ (ᒪᐃᓐ) 

 

ᓴᖅᑭᑕᐅᔪᖅ ᑎᑎᖅᑲᖅ 065 - 6(2): ᐊᖓᔪᖅᑳᖅ ᑭᒃᑯᓕᒫᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᓕᕆᔨᖓᑕ 2021-

22 ᑕᕝᕚᑭᒧᑦ ᑲᒪᔾᔪᑎᑦ ᓯᒡᒐᓕᐊᖅᑐᕐᓇᖏᑦᑐᓪᓗ ᐃᓂᖏᓐᓄᑦ ᒪᓕᒐᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ ᐱᖓᓱᓂ ᐅᓂᒃᑳᓂ ᓴᖅᑭᖅᓯᒍᓐᓇᕋᒪ 

ᐱᖓᓱᓂᒃ ᐅᓂᒃᑳᓂᒃ; ᓯᕗᓪᓕᖅᐹᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 2021 ᐋᓐᓂᐊᖅᑕᐃᓕᓕᕆᓂᕐᒧᑦ ᒪᓕᒐᖅ 

ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑏᑦ ᐊᒻᒪᓗ ᐊᐃᑉᐹ, 2021-22 ᐊᕐᕌᒍᑕᒫᖅᓯᐅᑏᑦ ᐊᐅᓚᑕᐅᓂᖏᓐᓂᒃ 

ᐋᓐᓂᐊᕕᓕᐊᖃᑦᑕᖅᑐᓄᑦ ᐸᕐᓇᐅᑎᖏᓐᓄᑦ; ᐊᒻᒪᑦᑕᐅᖅ ᐱᖓᔪᖓᑦ ᐊᐅᓚᑦᑎᔨᒻᒪᕆᐅᑦᑕᐅᖅ 2021−22 

ᑕᕝᕚᑲᓕᕆᔨᐅᑉ ᓱᐴᖅᑐᕐᕕᐅᒋᐊᖃᙱᑐᐃᓪᓗ ᐃᓃᑦ ᒪᓕᒐᖅ ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓄᑦ, ᒥᔅᑕ ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᖅ 066 - 6(2): ᓄᓇᕘᑉ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᖓᑕ 2021-22 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑭᖅᓯᒍᓐᓇᕋᒪ 

ᒪᓕᒐᓕᐅᕐᕕᒻᒧᑦ 2021-2022 ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᖓᑕ.  

 

ᐅᖃᖅᑏ, ᐃᓄᑦᑎᑑᖏᑦ ᑖᔅᓱᒪ ᐊᕐᕌᒍᑕᒫᖅᓯᐅᑎᐅ ᐅᓂᒃᑳᓕᐊᒥᓃᑦ ᐃᓄᑦᑎᑑᓕᖅᑕᐅᒌᖅᑲᑕ ᐊᑐᐃᓐᓇᐅᓛᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 14. ᖃᐃᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᐊᐃᕕᓕᒃ 

ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 009 - 6(2): ᓱᐊᒃᑕᐅᓂᕆᔭᖏᑦ ᓯᕗᓕᖅᑎᐅᔪᑦ ᒥᓂᔅᑕᐃᑦ ᑲᑎᒪᔨᖏᑦ ᓄᓇᕘᒥ - 

ᖃᐅᔨᒃᑲᐃᒍᑦ (ᒪᓕᑭ) 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ, ᓅᕖᕝᕙ 7, 2022, ᐆᒥᖓ 

ᐱᒋᐊᖅᑎᑦᑎᓛᕋᒪ:  

 

ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒧᓪᓗ 

ᒪᓕᒐᓕᐅᖅᑎᖓᓄᑦ, ᑖᒃᑯᐊ ᓯᕗᓕᖅᑏᑦ ᐊᐅᓚᑦᑎᔨᖏᑦ ᐃᓂᖅᑎᖅᑕᐅᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᓛᕐᖓᑦ. ᒥᔅ ᐳᕉᔅᑐ 

 

ᑲᑎᒪᔾᔪᑎᔅᓴᖅ 15. ᖃᐃᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᓛᕐᖓᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᔅᓯᕋᖅᑯᖓ ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐅᑎᕆᐊᕈᒪᓪᓗᖓ 

ᑲᑎᒪᔾᔪᑎᔅᓴᒧᑦ 13-ᒧᑦ, ᑎᑎᖅᑲᓂᒃ ᓴᖅᑭᖅᑎᕆᓂᕐᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᑎᕆᐊᕈᒪᒻᒪᑦ ᐊᖏᖅᑕᐅᕙ 13-ᒧᑦ ᐅᑎᕆᐊᕈᒪᒻᒪᑦ. ᐋᒡᒑᖅᑕᐅᕚ? ᐋᒡᒑᑕᐅᙱᑦᑐᖅ 

ᑲᔪᓯᒋᐊᑐᐃᓐᓇᕆᑦ, ᒥᔅ ᐳᕉᔅᑐ.  

 

ᐅᑎᑲᐃᓐᓇᕐᓂᖅ ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 067 - 6(2): ᑕᐅᖅᓰᑦᑕᕐᓂᖏᑦ ᑎᑎᕋᖅᑕᒥᓂᒃ ᐊᑯᓐᓂᐊᒍᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᒪᓕᒐᓄᑦ ᐊᒻᒪᑦᑕᐅᖅ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐱᔾᔪᑎᖃᖅᖢᑎᒃ 

ᐅᑯᓂᖓ ᑎᑎᕋᖅᓯᒪᓂᖏᑦ 24 ᐊᒻᒪᓗ 82 ᐃᓗᐊᓃᑦᑐᑦ ᑮᓇᐅᔭᓕᕆᓂᕐᒧᑦ ᑲᒪᒋᔭᖃᐅᓯᓄᑦ ᒪᓕᒐᖅ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ. ᖁᔭᓐᓇᒦᑦᑕᐅᖅ ᐅᖃᖅᑏ. ᐊᑕᐅᓯᕐᒥᒃ ᑎᑎᕋᖅᓯᒪᔪᒥ 

ᓴᖅᑭᖅᓯᔭᔅᓴᖃᕋᒪ ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ.  

 

ᑖᓐᓇ ᑎᑎᕋᖅᓯᒪᔪᖅ ᑎᑎᕋᖃᑦᑕᐅᑎᓂᕆᓯᒪᔭᖏᑦ ᑲᑎᒪᔨᕋᓛᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᓄᑦ 

ᐱᔾᔪᑎᖃᖅᑐᐃᑦ ᓈᓴᐅᑎᓕᒻᒥ 24 ᐊᒻᒪᓗ 82 ᑮᓇᐅᔭᓕᕆᓂᕐᒧᑦ ᒪᓕᒐᕐᔪᐊᖓᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 15. ᖃᐃᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᓛᕐᖓᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 4, ᒪᓕᒐᒃᓴᖅ 8, ᐊᒻᒪ 

ᒪᓕᒐᒃᓴᖅ 10. ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓪᓗᓂ.  

 

ᒫᓐᓇ 10 ᒥᓂᑦᓯᒥᒃ ᑕᖄᖅᓯᒐᓛᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 10:59ᒥ 11:15ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᓴᕕᑲᑖᖅ)(ᑐᓵᔨᑎᒍᑦ): ᐅᓪᓛᒃᑯᑦ. ᐅᑎᖅᐳᒍᑦ ᑲᑎᒪᓂᑦᑎᓐᓄᑦ. ᑲᑎᒪᔨᑐᐃᓐᓇᐃᑦ ᒪᓕᒐᒃᓴᓂᒃ 

ᕿᒥᕐᕈᔭᔅᓴᖃᕋᑦᑕ ᐅᑯᐊ ᑲᒪᒋᓂᐊᖅᑕᕗᑦ. ᑲᑎᒪᑐᐃᓐᓇᖅᑎᓪᓗᑕ ᑲᒪᒋᓂᐊᖅᑕᕗᑦ ᒪᓕᒐᒃᓴᑦ 4, 8 ᐊᒻᒪ 10. 

ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᖅ) ᑲᔪᓯᒍᒪᕗᒍᑦ ᕿᒥᕐᕈᓂᑦᑎᓐᓂ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᔅᓴᖏᓐᓄᑦ ᑭᖑᓕᕇᖅᑕᕐᓗᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᒪᓕᒐᒃᓴᖅ 10, ᕿᒥᕐᕈᖅᑳᕈᒪᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-2024 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐊᐱᕆᒍᒪᓕᕐᒥᔭᕋ ᒥᓂᔅᑕ ᑯᓱᒐᖅ ᐱᓕᕆᖃᑎᓐᓂᒃ ᑕᒫᓂᖃᑎᖃᕈᒪᕕᑦ? ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᖏᖅᐸᑦ ᒥᓂᔅᑕ ᐱᓕᕆᔨᖏᑦ ᓵᑦᓯᓐᓃᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑕᒪᐅᖓᑎᒃᑭ ᑖᒃᑯᐊ ᐊᐱᖅᓱᖅᑕᐅᔪᔅᓴᑦ.  

 

ᑎᑎᕋᖅᓯᒪᓂᐊᕐᖓᑦ ᒥᓂᔅᑕ ᑯᓱᒐᖅ ᑭᒃᑰᒻᒪᖔᑎᒃ ᐃᖅᑲᓇᐃᔭᖅᑎᑎᒃ ᓇᓗᓇᐃᓚᐅᒃᑭ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑎᒐ ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒃ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᐃᐊᕋᓐ ᑎᐊᕗᕈ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒍᒪᑐᐃᓐᓇᖅᐸᔅᓯ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 

$110,510,000−ᓃᑦᑐᑦ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑖᓐᓇ ᐊᐱᕆᔪᒪᔭᕋ ᐊᒻᒪᕈᒻᒥᒃ ᐅᑯᐊᖅᓯᓂᖅ ᓄᓇᕗᑦ 3,000. 

ᓇᓗᓇᐃᖅᓯᒪᔪᖅ ᐃᒡᓗᑉᐸᐃᑦ 20-ᖑᔪᑦ ᖁᕐᓗᖅᑐᒥ ᓇᒃᐸᕐᓂᐊᖅᓯᒪᔪᑦ. ᑐᑦᑎᕖᓪᓗ ᐃᒡᓗᑉᐸᐃᑦ ᓇᒃᐸᕕᔅᓴᐃᑦ 

ᓇᓗᓇᐃᖅᓯᒪᓕᖅᑲᑦ? ᖁᐊᓇᖅᑯᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᐸᕐᓇᓕᖅᑕᕗᑦ ᓄᓇᐅᑉ 

ᐃᓂᒃᓴᕆᓂᐊᖅᑕᖏᑦ ᑖᒃᑯᓄᖓ ᐃᒡᓗᓄᑦ ᑕᐃᑲᓂ ᓄᓇᖓᓂ ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅ, ᐃᒃᓯᕙᐅᑖᖅ. ᐃᒪᓂᖑᓯᖅᐳᖅ ᐊᐃᑉᐸᖓᓂᐊᓂᒃ ᓱᓕᑭᐊᖅ ᐃᒡᓗᖅᐸᐃᑦ 

ᓇᒃᐸᖅᑐᔅᓴᐅᔫᒐᓗᐃᑦ ᑖᒃᓱᒪᓂ ᕼᐋᒻᒪᓚᒃᑯᑦ ᕼᐊᕙᒃᑐᒥ ᓄᓇᓂᒃ. ᐅᖃᖃᑎᒋᔪᒐᒃᑯ ᐅᓐᓂᐅᑎᕙᒻᒪᖓᓗ 

ᐱᖓᓲᔪᔅᓴᐅᒐᓗᐃᑦ ᓇᒃᐸᖅᑐᔅᓴᐅᔪᐃᑦ ᐊᐃᑉᐸᖓᓂ ᐊᑕᐅᓰᓐᓇᖅ ᓇᒃᐸᖅᓯᒪᓕᖅᑐᖅ ᐊᑐᖅᑕᐅᓕᖅᑐᖅ ᐃᓄᓐᓂᒃ. 

ᑖᒻᓇ ᕼᐊᕙᒃᑐᖅ ᕼᐋᒻᒪᓚᒃᑯᓐᓂ ᓄᓇᓂᒃ ᐃᕆᕆᐅᒐᓗᐊᕋᒥ ᐱᖓᓱᖑᖅ ᑖᒃᑯᐊ ᓇᒃᐸᖅᕕᔅᓴᐃᑦ ᐃᒡᓗᐃᑦ 

ᐃᕼᐅᐊᖅᓯᒪᔪᑦ ᐱᖓᓱᓂᒃ. ᑏᒥ ᐊᑕᐅᓰᓐᓇᖅ ᓇᒃᐸᖅᓯᒪᓕᖅᑐᖅ ᐊᑐᖅᑕᐅᓕᖅᑐᖅ ᐃᒻᒥᓂᒃ. ᐆᒪᓂ ᐅᖃᖅᑕᓂ 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᐅᑎᒃ ᐅᖃᖅᑕᑎᑦ, $4-ᒥᓕᐊᓐ ᑖᓐᓇ ᓈᔾᔪᑎᕙᑦᑐᖅ $4-ᒥᓕᐊᓐᓂᒃ. ᑖᑉᑯᐊ ᒪᕐᕉᒃ ᓇᒃᐸᖅᑕᐅᙱᑦᑐᑦ 

ᐊᑐᕐᓂᐊᓕᖅᑲᑦ ᑖᑉᓱᒧᖓ? ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᒪᔭᑉᑯᓪᓕ ᓴᓇᔭᐅᓂᐊᖅᑐᑦ ᑕᐃᑲᓂ 

ᖁᕐᓗᖅᑑᒥ ᐃᒡᓗᓄᑦ ᐃᒡᓗᓕᕆᔨᒃᑯᓐᓄᑦ ᐊᐅᓚᑕᐅᔪᒃᓴᐅᓂᐊᖅᑐᑦ 20-ᖑᖕᒪᑕ. ᐊᒻᒪ ᑕᐃᒃᑯᐊ ᖁᓖᑦ 

ᓴᓇᔭᐅᔪᒫᖅᖢᑎᒃ ᑖᒃᑯᓄᖓ ᐊᑐᒐᒃᓴᐅᓗᑎᒃ ᐃᖅᑲᓇᐃᔭᖅᑐᓄᑦ. ᑲᑎᖦᖢᒋᑦ ᑕᐃᑲᓂ ᑕᐅᑐᒃᑐᒍᑦ 30-ᓂᒃ 

ᖁᕐᓗᖅᑑᕐᒥ. 

 

ᑖᒃᑯᐊᓗ ᐃᓂᒃᓴᖏᑦ ᒫᓐᓇ ᐱᓕᕆᐊᕆᓕᖅᑕᕗᑦ ᐃᓛᒃ, ᐱᓕᕆᖃᑎᒋᔭᕗᑦ ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ. ᓄᓇᓕᕆᑎᓪᓗᑕ ᕼᐋᒻᒪᓚᖓᓗ ᑕᐃᑲᓂ ᖁᕐᓗᖅᑑᕐᒥ ᓄᓇᓕᕆᖃᑎᒋᓂᐊᖅᖢᑎᒍ, ᑖᒃᑯᐊ 

ᓄᓇᖓ ᓈᒻᒪᑦᓯᐊᕈᓐᓇᖁᓪᓗ ᑖᒃᑯᓂᖓ ᐃᒡᓗᓂ ᓴᓇᒋᐊᖅᐸᑕ. ᐃᒡᓗᒃᓴᐃᓪᓗ ᑎᑭᑉᐸᑕ  ᑕᐃᑯᖓ ᖁᕐᓗᖅᑑᕐᒧᑦ 

ᐊᑐᐃᓐᓇᕈᖅᓯᒪᔪᓐᓇᖁᑉᓗᒋᑦ. ᑕᐃᒪᓐᓇ ᒫᓐᓇ ᑕᐅᑐᒃᑐᒍ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᑎᕐᓗᑕ ᐊᑭᑑᑎᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᑦᑐᒋᑦ 

ᐊᑭᑐᔫᑎᒃᓴᓄᑦ $110,510,000 ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): L2-ᒧᐊᕐᓗᑕ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ $110,510,000 

ᐊᑐᖅᑐᒃᓴᖏᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᐊᓂᒃᑲᑦᑎᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, ᕿᓚᒥᒃᑯᑦ ᓄᖅᑲᐅᓯᕈᑎᓐᓂᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᕿᓚᒥᒃᑰᒐᓗᐊᖅ ᖁᔭᓐᓇᒦᕈᒪᓪᓗᒋᑦ ᒥᔅᑕ ᑕᕗᕈᓪ, ᐊᒻᒪᓗ NCC-ᒃᑯᑦ ᐊᓯᖏᓪᓗ 

ᐃᑲᔪᕐᓂᖃᓪᓚᕆᓚᐅᖅᑐᑦ ᓄᖅᑲᓱᐃᑦᑑᓪᓗᑎᒃ ᐸᕐᓇᐅᑎᓕᐅᖅᐸᓪᓕᐊᓪᓗ ᐃᒡᓗᓕᕆᓂᕐᒧᑦ ᐸᕐᓇᑎ ᓯᕗᒧᐊᖁᓪᓗᒍ. 

ᓂᕆᐅᑦᓯᐊᖁᑉᓗᒍ ᐱᓕᕆᖃᑎᖃᓛᕐᓂᕐᓂᒃ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒥᓪᓗ ᓄᓇᕗᑦ ᐱᐅᓛᒥᒃ 

ᐃᒡᓗᓕᕆᓂᖃᑦᓯᐊᖁᓪᓗᒍ.  

 

ᐊᖏᕈᑎᖃᖅᓯᒪᒐᑦᑕ ᐊᒥᓱᓂᒃ ᑖᒃᑯᐊ ᐱᓇᓱᑉᐸᓪᓕᐊᒍᒪᓪᓗᒋᑦ ᐊᒃᓱᕈᕐᓇᕐᓂᐊᖅᑐᑦ ᐅᖃᐅᓯᐅᕙᒃᑯᑦ. ᐃᒃᓯᕙᐅᑖᖅ, 

ᐊᖏᖅᓯᒪᓪᓚᕆᒃᑲᒪ ᐊᑕᐅᓯᐊᕐᓇᖓ ᑭᐅᓇᓱᒃᓱᖓ ᓈᓴᐅᑎᓂᒃ ᐃᓗᓕᖏᓐᓂᓪᓗ, ᐃᕝᕕᑦ ᐊᖅᑯᑎᒋᓪᓗᑎᒃ 

ᑕᐃᒪᐃᒍᒪᐃᓐᓇᕐᓂᐊᖅᖢᖓ ᐊᑲᐅᓈᓕᕌᖓᑦ. ᖁᔭᓐᓇᒦᒃᑲᓂᖅᐸᒋᑦ ᐃᑲᔪᖅᑐᐃᓂᔅᓯᓐᓄᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᑕᕝᕗᖓᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᔪᑦ. ᐊᒻᒪ ᑖᒃᑯᐊ ᒪᓕᒐᓕᐅᖅᑏᑦ 

ᑕᕝᕙᓃᑐᐃᓐᓇᕐᓗᓯ ᓄᖅᑲᖓᑲᐃᓐᓇᕋᓗᐊᕈᑦᑕ ᐃᓕᓐᓂᐊᖅᑐᓕᕆᔨᒃᑯᑦ ᖃᐃᓚᐅᖏᓐᓂᖏᓐᓂᒃ. 

 

>>ᓄᖅᑲᖓᑲᐃᓐᓇᖅᑐᑦ 11:23ᒥ 11:24ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅᐳᑦ ᑲᔪᓯᒃᑲᓐᓂᕈᓐᓇᓯᒃᐸᑦ, ᑐᙵᓱᒋᑦᓯ.  

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔪᒪᓪᓗᒍ ᒥᓂᔅᑕ ᒍᕌᔅ, ᐱᓕᕆᖃᑎᖕᓂᒃ ᑕᒫᓃᖃᑎᖃᕈᒪᕖᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᖏᖅᐸᑦ, ᒥᓂᔅᑕ ᐱᓕᕆᔨᖏᑦ ᓵᑦᓯᓐᓃᓱᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-2024 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᑕᑉᐸᐅᖓ ᐊᐃᑎᒃᑭᑦ.  

 

ᑎᑎᕋᖅᑕᐅᓯᒪᓂᐊᕐᒪᑦ. ᒥᓂᔅᑕ ᒍᕌᔅ, ᑭᒃᓲᓂᖏᓐᓂᒃ ᐅᖃᒃᑭᑦ ᐱᓕᕆᔨᑎᑦ, ᐱᒋᐊᕐᓗᑎᓪᓗ ᐅᖃᐅᓯᔅᓴᓐᓄᑦ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐅᒥᓐᓃᑦᑐᖅ ᑐᖏᓕᕋ 

ᐃᓕᓐᓂᐊᖅᑐᓕᕆᓂᕐᒧᑦ ᕇᐱᑲ ᕼᐊᐃᓐᓅ ᐊᒻᒪ ᑕᓕᖅᐱᓐᓂ ᕕᐅᕆ ᑯᐊᓐᕋᐃᑦ, ᑖᓐᓇ ᐊᐅᓚᑦᓯᔨᐅᔪᖅ 

ᐊᑭᑐᔫᑎᓄᑦ ᐱᓕᕆᐊᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᓂᔅᑕ ᒍᕌᔅ, ᒪᑐᐃᕈᑎᖕᓄᑦ. ᐱᒋᐊᕈᓐᓇᖅᓯᕗᑎᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᑕᒫᓃᑦᑕᕆᐊᑦᓴᖅ 

ᐅᓂᒃᑳᕆᔪᓐᓇᕐᓗᒋᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᓕᖁᓂᐊᖅᑕᖏᑦ 2023-2024 ᐊᑭᓱᔫᑎᒃᓴᑦ. ᑲᑎᑦᑐᒋᑦ 

$47,730,000. 

 

ᐃᓕᓐᓂᐊᕐᕖᑦ ᓄᓇᕗᒻᒥ, 45-ᖑᔪᑦ ᓄᓇᕗᒻᒥ, ᑕᑯᑎᑦᓯᕗᑦ ᐊᑭᑐᔫᑎᓐᓄᑦ ᐊᑐᕐᕕᐅᕙᓐᓂᖏᓐᓂᒃ 

ᐊᖏᕈᑎᑦᑎᓄᓪᓗ ᐃᓕᓐᓂᐊᖅᑐᓕᕆᓂᕐᒧᑦ. ᐃᓕᓐᓂᐊᕐᕕᕗᑦ 10,389-ᓂᒃ ᐃᓕᓐᓂᐊᖅᑎᖁᑎᖃᖅᐳᑦ 

ᓄᑲᖅᑎᖅᐹᓂᑦ ᖁᕝᕙᓯᓐᓂᓕᓐᓄᑦ 12-ᒧᑦ. 1,956-ᖑᓪᓗᑎ, 3,245 ᑭᕙᓪᓕᕐᒥ, ᐊᒻᒪᓗ 5,188 ᕿᑭᖅᑕᓂ. 

 

ᐃᒃᓯᕙᐅᑖᖅ, ᐊᑭᑐᔫᑎᒃᓴᑦ ᐱᓕᕆᐊᒃᓴᑦ ᑲᔪᓯᒋᐊᕈᒫᖅᑐᑦ 2023-2024 ᐊᕐᕌᒍᖓᓂ ᓄᓇᕗᒻᒥ. ᐃᑉᐱᐊᕐᔪᒃ 

ᐃᓅᔭᖅ ᐃᓕᓐᓂᐊᕐᕕᖓ, ᐊᖏᔪᒥᒃ ᐱᒻᒪᕆᒻᒥᒃ ᓄᑖᖑᕆᐊᑕᐅᒋᐊᖃᕐᒪᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᑦ 

ᑲᔪᓯᓂᐊᖅᐳᑦ ᐊᒻᒪᓗ ᑎᑎᕋᐅᔭᖅᑐᒃᓴᓂᒃ ᓇᕐᕚᕐᓗᑎᒃ, ᑎᑎᕋᐅᔭᖅᑕᐅᓂᖓ ᑲᔪᓯᒍᒫᖅᑐᖅ 2023-2024. 

 

ᑎᑎᕋᐅᔭᖅᓯᒪᓂᒃᓴᖓᑕ ᓴᒃᑰᑉ ᐃᓕᓐᓂᐊᕐᕕᖓᑕ ᓴᓪᓕᕐᒥ ᑐᓂᔭᐅᓚᐅᖅᓯᒪᒻᒪᑦ ᐋᒡᒌᓯ 2019-ᒥ, ᐱᓕᕆᐊᒃᓴᖅ 

ᓴᓪᓕᕐᒥ ᐊᑐᐃᓐᓇᖃᕐᓂᐊᖅᑐᖅ ᐃᒡᓗᒥᒃ ᖃᓄᐃᖏᑦᓯᐊᖅᑐᒥᒃ ᐊᒻᒪᓗ ᐱᔨᔅᓯᖃᐅᑎᖃᕈᓐᓇᖅᑐᓂᖅᓴᒥᒃ 

ᐃᓕᓐᓂᐊᖅᑎᓄᑦ ᐊᖏᔪᖅᑳᒥᓄᒡᓗ. ᑖᓐᓇ ᐱᓕᕆᐊᒃᓴᖅ ᒪᓂᒪᑎᑕᐅᒍᒫᖅᑐᖅ ᐅᑭᐅᒃᓵᖅ 2022-ᒥ.  

 

ᐃᖃᓗᓐᓂ ᐅᐃᕖᒃᑯᑦ ᐃᓕᓐᓂᐊᕐᕕᖓ ᑐᓂᔭᐅᓚᐅᖅᓯᒪᔪᖅ ᑳᓐᑐᕌᒃ ᒪᐃ 2021-ᒥ, ᑖᓐᓇ 

ᐊᑐᖃᑦᑕᕆᐊᑐᔾᔮᕈᓐᓃᖅᑐᖅ ᐊᖅᓴᕐᓂᐅᑉ ᐃᓕᓐᓂᐊᕐᕕᖓᓂᒃ ᐃᓄᑦᓱᒻᒥᓪᓗ ᐃᓕᓐᓂᐊᖅᑎᖏ. 

ᓴᓇᔭᐅᓯᒋᐊᕈᒫᖅᑐᖅ ᐊᐅᔭᖅᐸᑦ 2023, ᐱᓕᕆᐊᖑᔪᖅ ᑖᓐᓇ ᓇᓪᓕᐅᒃᑯᒫᖅᑎᖅᑕᐅᓂᖃᕈᒫᖅᑐᖅ. 

 

ᑕᓗᕐᔪᐊᖅ ᓇᑦᓯᓕᐅᑉ ᐃᓕᓐᓂᐊᕐᕕᒃᓴᖓ ᑎᑎᕋᐅᔭᖅᑕᐅᕙᓪᓕᐊᔪᖅ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᖃᖃᑎᖃᑦᓯᐊᖅᑳᕈᒪᓯᒪᕗᑦ ᓄᓇᓕᓐᓂ ᐃᓚᐅᔪᓂᓪᓗ. ᓄᕙᒡᔪᐊᕐᓇᖅ ᐊᒃᑐᐃᓂᖃᓚᐅᖅᑑᒐᓗᐊᖅ ᑭᓯᐊᓂ ᒫᓐᓇ 

ᖁᕕᐊᓱᑉᐳᖓ ᑲᔪᓯᒍᓐᓇᖅᓯᒪᓕᕐᒪᑦ. 

 

ᑖᓐᓇ ᓄᑖᖅ ᐃᓕᓐᓂᐊᕐᕕᒃ ᐋᖅᑭᒍᑎᐅᓛᖅᑐᖅ ᓂᓐᓂᐅᓗᐊᖅᐸᓕᕐᒪᑕ ᐃᓕᓐᓂᐊᕐᕕᐅᔪᖅ. 

ᐃᓕᓐᓂᐊᖅᑐᓕᕆᔨᒻᒪᕆᑦᑎᒍᑦ ᑲᔪᓰᓐᓇᖅᑐᒍᑦ ᓄᑖᖑᕆᐊᑦᓴᐃᓐᓇᖅᑐᒋᑦ ᑕᒪᒃᑯᐊ ᖃᕆᑕᐅᔭᕐᒧᑦ ᐊᑐᖅᑐᑦ. 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐅᖃᓘᓯᐅᑏᑦ, ᓯᕿᙳᔭᐃᑦ, ᐊᒻᒪᓗ ᐱᐅᓂᖅᓴᑲᕐᓂᕐᓂᒃ ᖃᕆᑕᐅᔭᓄᑦ ᐊᑐᖅᑐᓂ. ᒪᑯᓇᖓᑦ 

ᐃᑭᖅᑭᕕᒃᑰᕈᓐᓇᑏᑦ ᐊᒻᒪᓗ ᐊᒥᓱᕈᖅᓰᒍᑎᓂᒃ, ᐅᓪᓗᒥ ᐊᑐᖅᑕᐅᕙᓕᖅᑐᓂᒃ ᖃᕆᑕᐅᔭᕐᓄᑦ ᐊᖑᒪᑉᓯᐊᖁᓪᓗᒍ. 

 

ᐱᓕᕆᐊᖃᑦᓴᐃᓇᕐᓂᐊᖅᐳᒍᑦ ᑕᒪᒃᑯᓂᖓ ᓄᑖᖑᕆᐊᖅᓴᐅᑦᓴᐃᓐᓇᕆᐊᓕᓐᓂ, ᓲᕐᓗ ᒪᑯᐊ ᐱᖁᑎᒻᒪᕇᑦ ᐃᒡᓗᒥ. 

ᓲᕐᓗ ᑐᙵᕕᒋᑉᐸᒍ, ᐅᖅᑰᓴᐅᑎᖏᑦ, ᐊᐅᓚᐅᑎᖏᑦ, ᓯᓚᑎᖏᑦ, ᐊᑭᓐᓇᖏᑦ, ᐃᒐᓛᖏᑦ, ᐊᒻᒪᓗ 

ᐊᓂᖅᑎᕆᔾᔪᑏᑦ. ᑕᒪᒃᑯᐊ ᐃᓗᓕᖏᑦ ᓴᓇᔭᐅᓚᐅᓪᓚᕆᐊᖃᓲᖑᖕᒪᑕ ᑭᖑᕐᕕᑦᑕᐅᓗᑎᓪᓘᓐᓃᑦ, 

ᐊᑐᕈᒫᕐᓂᐊᖅᓯᒪᓂᖓᓐᓄᑦ ᑎᑭᓯᒪᓕᖅᐸᑕ. 

 

ᑕᒪᒃᑯᐊ ᑮᓇᐅᔭᖅᑎᐅᕈᑏᑦ ᓯᕗᓪᓕᐅᑎᒍᓐᓇᕐᓂᐊᖅᑕᕗᑦ ᐊᑭᑐᔫᑎᓂᒃ ᐃᓚᒋᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑐᓕᕆᔨᒃᑯᑦ. ᖄᒃᑲᓐᓂᐊᒍ ᑖᒃᑯᐊ ᑮᓇᐅᔭᖅᑐᕈᑎᑦᑎᓐᓂᒃ ᑮᓇᐅᔭᖃᕈᑎᒋᓂᐊᖅᑕᕗᑦ ᓴᓇᔪᖃᕆᐊᖃᖅᐸᑦ 

ᑭᖑᕐᕕᖅᑐᖃᕆᐊᖃᖅᐸᑦ ᐊᑦᑐᐃᓗᐊᑦᑕᐃᓕᒪᖁᓪᓗᑕ ᐃᓕᓐᓂᐊᕐᕕᒥ ᐃᓕᓐᓂᐊᖅᑕᐅᕙᑦᑐᓂᒃ. 

 

ᐃᒃᓯᕙᐅᑖᖅ, ᐱᓕᕆᕝᕕᕗᑦ ᐊᑕᐅᓯᐅᖏᑦᑐᒥᒃ ᒥᑭᔫᑎᓂᒃ ᐱᓕᕆᐊᒃᓴᖃᐅᖅᐸᒻᒥᔪᑦ ᑲᔪᓰᓐᓇᓂᐊᖅᓱᑎᓪᓗ 2023-

2024-ᒥ. ᑖᒃᑯᐊ ᑮᓇᐅᔭᖅᑐᕈᑎᒃᓴᑦ ᑐᕌᖓᑐᐃᓐᓇᖅᐸᖏᑦᑐᑦ ᐊᑦᑕᓇᖅᑕᐃᓕᓂᕐᒨᖓᔪᓂᒃ ᑭᓯᐊᓂᑦᑕᐅᖅ 

ᑭᒥᔫᑎᓂᑦᑕᖅᐅ ᓲᕐᓗ, ᐊᑦᓴᓗᐊᓄᑦ ᒪᔪᕐᕖᑦ ᐊᒻᒪᓗ ᐃᒃᓯᕙᐅᑕᓄᑦ ᑭᕕᑦᓯᔾᔪᑏᑦ ᐊᒻᒪᓗ ᐅᖁᓐᓂ 

ᓴᓗᒻᒪᖅᓴᐃᒍᙲᑦ. 

 

ᐊᕐᕌᒍᓕᒫᕐᓗ ᕚᓰᑦ ᑲᒪᒋᕙᒃᑲᑦᑎᒍ ᑐᒃᓯᕋᐅᑏ ᐊᒻᒪᓗ ᓯᕗᓪᓕᐅᔾᔨᓯᒪᓇᓱᓐᓂᐊᖅᑐᒍᑦ 2023-2024-ᒥ ᕚᓯᓂᑦ 

ᑭᙳᖅᑕᐅᕙᑦᑐᓂᒃ. ᓂᕆᐅᓐᓂᐊᖅᐳᖓ ᐊᐱᖅᑯᑎᓐᓂ ᐅᖃᐅᓯᖃᕈᓐᓇᕐᓗᖓᓗ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐊᑭᑐᔫᑎᓄᑦ ᐊᑐᖅᑐᒃᓴᖏᓐᓄᑦ 2023-2024. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᖃᖅᐹ? ᒥᔅ ᐳᕌᔅᑐ, ᐊᑏ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᑐᙵᓱᒋᑦ ᒥᓂᔅᑕ.  

 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᑐᐃᓐᓇᓂᕐᒥᒃ ᐃᓱᒪᒃᓴᖅᓯᐅᕈᑎᖃᖑᓱᑦᑎᓪᓗᒋᑦ ᑐᒃᓯᕌᕆᔭᖏᓐᓂᒃ 2023-24 

ᐊᑭᑐᔪᖅᑐᕈᑎᒃᓴᕐᓂᒃ ᒥᒃᓴᐅᓯᔭᐅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 2023-24-ᒥ 

ᑲᑎᑦᑐᒋᑦ $47.73 ᒥᓕᐊᓐ ᑖᓚᐅᒻᒪᑕ ᑮᓇᐅᔭᒃᓴᐅᔪᑦ ᑎᓴᒪᓄᑦ ᓄᓇᓕᓐᓄᑦ ᓇᓗᓇᐃᖅᑕᐅᓯᒪᔪᓄᑦ 

ᐱᓕᕆᓂᐅᔪᓄᑦ ᐃᑉᐱᐊᔪᒻᒥ, ᓴᓪᓕᕐᒥ, ᐃᖃᓗᓐᓂ ᐊᒻᒪᓗ ᑕᓗᕐᔪᐊᕐᒥ ᐊᒻᒪᓗ ᑎᓴᒪᓄᑦ ᑮᓇᐅᔭᖃᖅᑎᑦᑎᓂᕐᒧᑦ  

ᐊᑐᕈᒫᕐᓂᐊᖅᑐᓂᒃ ᐊᔾᔨᒌᓐᖏᑦᑐᓄᑦ ᓄᓇᕗᓕᒫᒥ ᐊᑭᑐᔪᖅᑐᖅᑐᓄᑦ ᑕᒪᒃᑯᓄᖓ  ᐊᖅᑭᐅᒪᑎᑦᑎᓂᕐᒧᑦ, 

ᐃᓕᓴᕕᓐᓂ ᓱᕈᓯᖅᑕᐅᑎᓕᕆᓂᕐᒧᑦ ᐊᒻᒪᓗ ᖃᕋᓴᐅᔭᕐᓄᑦ. 

 

ᓴᒃᑯ ᐃᓕᓴᕕᐅᑉ ᓄᑖᕈᕆᐊᖅᑕᐅᓂᖓ ᓴᓪᓕᕐᒥ ᐊᑯᓂᑲᓪᓚᒃ ᐱᓕᕆᐊᖑᓯᒪᓕᕐᒪᑦ ᒐᕙᒪᒃᑯᑦ 

ᐸᕐᓇᑕᐅᕕᖓᓃᒃᓯᒪᓪᓗᓂ ᐊᕐᕌᒍᒐᓚᑲᓪᓚᓐᓄᑦ. ᑖᓐᓇ ᐊᒃᓱᑲᓪᓛᓗᒃ ᓄᑖᕈᕆᐊᖅᓯᓂᐅᒻᒪᑦ ᐅᓪᓗᒥ 

ᐃᓕᓴᕕᐅᕙᑦᑐᒥᒃ, ᐊᕙᑎᖓᓗ ᑖᒃᓱᒪ ᐃᓱᒫᓗᒋᔭᐅᖃᑦᑕᖅᓯᒪᓪᓗᓂ. ᒪᓕᒐᓕᐅᖅᑏᑦ ᑕᑯᒻᒪᑕ ᑖᒃᓱᒪ ᐱᓕᕆᓂᐅᑉ 

ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᐊᖏᓪᓕᒋᐊᖅᑕᐅᓪᓗᐊᑲᓪᓚᒃᓯᒪᒻᒪᑕ ᑕᐃᒪᓐᖓᓂᑦ ᒥᓂᔅᑕ ᓴᖅᑭᔮᔪᑎᓪᓗᒍ 

ᑲᑎᒪᔨᕋᓛᑦ ᓵᖓᓂ ᑕᖅᑭᕆᓚᐅᖅᑕᑎᓐᓂ ᑕᐃᒫᓪᓗ ᑐᑭᓯᑎᑕᐅᒋᐊᕈᒪᕗᑦ ᑭᓱᓪᓚᑦᑖᑦ ᐱᔾᔪᑎᐅᓪᓗᑎᒃ 

ᐊᖏᓂᖅᓴᕈᖅᓯᒪᒻᒪᖔᑕ ᐊᑭᒃᓴᖓᓄᑦ ᒥᒃᓴᐅᓯᓯᒪᔭᖏᑦ. 

 

ᑖᓐᓇ ᐱᓕᕆᓂᐅᔪᖅ ᐃᓚᖃᕐᓂᐊᖅᑐᖅ ᓄᑖᖑᔪᒥᒃ ᓄᓇᕗᒻᒥ ᓯᓚᑦᑐᓴᕐᕕᐅᑉ ᓄᓇᓕᒻᒥ ᐃᓐᓇᕐᓄᑦ 

ᐃᓕᓴᕕᖁᑎᖓᓂᒃ. ᑐᑭᓯᓇᖅᓯᓯᒪᓐᖏᑦᑐᖅ ᖃᓄᖅ ᑖᓐᓇ ᐱᓕᕆᕕᐅᔪᖅ ᐱᓕᕆᖃᑎᖃᖅᓯᒪᒻᒪᖔᖅ ᓄᓇᕗᒻᒥ 

ᓯᓚᑦᑐᓴᑦᕕᑯᓐᓂᒃ ᖃᐅᔨᒐᓱᐊᖅᑐᑎᒃ ᖃᓄᖅ ᑎᑎᕋᐅᔭᖅᑕᐅᓯᒪᒋᐊᖃᕐᒪᖔᖅ ᑖᓐᓇ ᓄᑖᖑᒐᔭᖅᑐᖅ ᓄᓇᓕᒻᒥ 

ᐃᓐᓇᕐᓄᑦ ᐃᓕᓴᕕᒃ ᐊᒻᒪᓗ ᖃᐅᔨᒪᑦᑎᐊᕋᓱᐊᕐᓗᑎᒃ ᑕᐃᒃᓱᒪ ᓄᓇᓕᐅᑉ ᐃᓐᓇᖁᑎᖏᑦ ᐃᓕᓴᔪᑦ ᐱᐅᔪᓂᒃ 

ᐃᓂᒃᓴᖃᐃᓐᓇᕐᓂᐊᕋᓗᐊᕐᒪᖔᑕ ᐃᓕᓐᓂᐊᖅᑕᖏᓐᓄᑦ ᐃᓕᓴᕕᖓ ᓄᑖᕈᕆᐊᖅᑕᐅᑎᓪᓗᒍ ᓴᓇᕕᐅᑎᓪᓗᒍᓗ. 

 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᑕᑯᒻᒪᑕ ᑕᐃᓐᓇ ᐊᑐᕈᒫᕐᓂᐊᖅᑐᖅ ᑮᓇᐅᔭᖅ ᑐᒃᓯᕌᖑᔪᖅ ᑕᓗᕐᔪᐊᕐᒥ ᐃᓕᓴᕕᒃᓴᖓᑕ 

ᐱᓕᕆᐊᖑᓂᖓᓄᑦ, ᑖᓐᓇ ᓄᑖᑑᓪᓗᓂ ᐃᓕᓴᕕᒃᓴᖅ  ᐃᓚᓕᐅᑎᔭᐅᓯᔪᖅ ᒐᕙᒪᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔪᓄᑦ ᐸᕐᓇᐅᑎᖓᓂᒃ, ᐊᒃᓱᑲᓪᓛᓗᑦᑕᐅᖅ ᐊᖏᓪᓕᒋᐊᖅᑕᐅᓯᒪᓕᕐᒥᒻᒪᑦ ᑕᐃᒪᓐᖓᓂᑦ ᒪᓕᒐᓕᐅᖅᑎᓄᑦ 

ᕿᒥᕐᕈᔭᐅᔪᒻᒪᑕ ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐹᖅᓯᐅᑎᖏᑦ ᐊᑭᑐᔪᓄᑦ ᐊᑐᕉᒫᕐᓂᐊᖅᑐᑦ ᑕᖅᑭᕆᓚᐅᖅᑕᑎᓐᓂ. 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᐱᑎᑕᐅᓛᖅᑐᒋᓪᓗᑎᒃ ᑐᑭᓯᑎᑦᑎᒋᐊᕈᑎᓂᒃ ᐅᓪᓗᒥᒧᑦ ᐊᑭᒃᓴᖓᓄᑦ 

ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ ᑖᒃᓱᒪ ᐱᓕᕆᐊᖑᔫᑉ ᐱᔭᕇᖅᑕᐅᕕᒃᓴᖓ ᐊᑦᑐᖅᑕᐅᓯᒪᒻᒪᖔᑕ. 

 

ᐃᓕᓴᕖᑦ ᐊᒥᓱᑲᓪᓚᓐᓂᒃ ᓄᓇᓕᓐᓂ ᐃᓕᓴᕕᖏᑦ ᐃᓕᓐᓂᐅᓗᐊᖃᑦᑕᖅᓯᒪᒻᒪᑕ ᐊᕐᕌᒍᓄᑦ ᐊᒥᓱᑲᓪᓛᓗᓐᓄᑦ 

ᐊᒻᒪᓗ ᐊᓯᖏᑦ ᓄᓇᓖᑦ ᐃᓄᖏᑕ ᖃᑦᑎᐅᓂᖏᑦ ᐊᓯᔾᔨᖅᓯᒪᓕᖅᑐᑎᒃ, ᐊᕐᕌᒍᖃᑎᒌᖑᔪᓪᓗ ᖃᑦᑎᒡᒍᑎᐅᓂᖏᑦ 

ᓄᓇᓕᒻᒥ. ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒪᒻᒪᑕ ᓄᓇᕗᒻᒥ 15−ᖑᒻᒪᑕ ᐃᓕᓴᕖᑦ ᐊᑐᕐᓂᖃᖃᑦᑕᓕᖅᑐᑦ ᐅᖓᑖᓂᒃ 

85% ᐃᓕᓴᕕᖏᑕ ᐊᑐᖅᑕᐅᓕᕐᓂᕆᒋᐊᓕᖏᓐᓂᒃ ᐃᓚᒋᐊᖅᑕᐅᓂᐊᖅᐸᑕ ᐃᓕᓴᕕᖏᑦ ᓄᓇᓕᒻᒥ. 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᓴᓇᒐᓱᐊᖅᓯᒪᒻᒪᑦ ᓄᑖᓂᒃ ᐊᑭᑐᔪᓕᕆᔾᔪᑎᒃᓴᓂᒃ 

ᒪᓕᑦᑕᐅᖃᑦᑕᕋᔭᖅᑐᓂᒃ ᐊᔾᔨᒌᓕᖅᑎᓯᒪᔪᓂᒃ ᐃᓕᓴᕖᑦ ᐃᓪᓗᖁᑎᖏᓐᓄᑦ ᐊᒻᒪᓗ ᓂᕆᐅᒃᑭᓪᓕᓗᑎᒃ ᑕᒪᒃᑯᐊ 

ᒪᓕᑦᑕᐅᖃᑦᑕᕋᔭᖅᑐᑦ ᐊᔾᔨᒌᓕᖅᑎᓯᒪᔪᑦ, ᐃᓚᖃᕐᓗᑎᒃ ᓄᑖᓂᒃ ᐃᓕᓐᓂᐊᖅᑏᑦ ᖃᑦᑎᐅᒋᐊᖃᓕᕐᓂᖏᓐᓄᑦ 

ᐊᑕᐅᓯᕐᒥᒃ ᐃᓕᓴᐃᔨᖃᕐᓗᑎᒃ ᓇᓴᖅᑕᐅᔾᔪᑎᖓᓂᒃ, ᐊᒃᑐᖅᓯᑐᐃᓐᓇᕆᐊᖃᕐᒪᑕ ᐊᑭᑐᔪᓂᒃ ᐱᖁᑎᕐᔪᐊᓂᒃ 

ᐱᒋᐊᖃᕐᓂᕆᒐᔭᖅᑕᖏᒍᑦ ᓯᕗᓂᕆᓛᖅᑕᑎᓐᓂ. ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂᒃ, 

ᒪᓕᖓᓕᐅᖅᑏᑦ ᖁᕕᐊᒋᔭᖃᔪᔪᑦ ᑐᓴᕆᐊᒃᓴᖅ ᑕᒪᒃᑯᐊ ᓄᑖᑦ ᐃᓕᓴᕕᓕᐊᖑᔪᑦ ᐃᓚᖃᖃᑦᑕᕐᓂᐊᓕᕐᒪᑕ 

ᐸᐃᕆᕕᓐᓂᑐᐊᖑᓐᖏᑦᑐᖅ, ᑭᓯᐊᓂᓕ ᑕᒪᒃᑯᓂᖓᓗ ᐅᓪᓗᓕᒫᖅ ᒥᑭᔫᑕᐅᓂᖅᐹᓄᑦ ᐃᓕᓴᕕᒃᓴᓂᒃ ᐊᒻᒪᓗ 

ᐃᓄᒋᐊᓄᑦ ᓂᖅᑎᐅᖅᕕᒃᓴᓂᒃ. 

 

ᖃᐅᔨᔭᐅᓯᒪᒻᒪᖅ ᑖᓐᓇ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᖅᓯᒪᒻᒪᑦ ᐊᒥᓱᑲᓪᓚᓐᓂᒃ 

ᐃᓕᓴᕕᓕᕆᓂᒃᓴᓂᒃ ᐃᓱᒪᒃᓴᖅᓯᐅᕈᑎᐅᖁᔭᐅᔪᓂᒃ ᒐᕙᒪᒃᑯᑦ ᐊᑭᑐᔪᓄᑦ ᐸᕐᓇᐅᑎᓕᐅᓕᕐᒥᑉᐸᑕ. ᒪᓕᒐᓕᐅᖅᑏᑦ 

ᑲᔪᖏᖅᑯᑦ ᐱᑎᑕᐅᓛᕐᓂᕐᒥᓄᑦ ᓇᓗᓇᐃᖅᑐᕈᑎᓂᒃ ᓇᓕᐊᒃ ᐃᓕᓴᕖᑦ ᐱᓕᕆᐊᖑᓂᖏᑦ ᐃᓚᓕᐅᑎᔭᐅᓛᕐᒪᖔᑕ 

ᒐᕙᒪᒃᑯᑦ ᓯᕗᓂᑐᖃᑦᑎᓐᓄᑦ ᐊᑭᑐᔪᓄᑦ ᐸᕐᓇᐅᑎᖓᓂᒃ. 

 

ᐃᓚᒋᐊᖅᑕᐅᓂᖓ ᐃᖃᓗᓐᓂ ᐱᖓᓱᓂ ᓯᕿᓂᓕᒃ ᐅᐃᕖᑎᑐᑦ ᐃᓕᓐᓂᐊᕐᕕᐅᑉ ᐱᔭᕇᖅᑕᐅᕙᓪᓕᐊᓕᖅᑐᖅ 

ᐃᓪᓗᕈᓯᖅᑖᑲᓐᓂᑎᑦᑎᓂᐊᖅᑐᓂᒃ ᐃᓕᓐᓂᐊᑎᑦᑎᕕᒃᓴᕐᓂᒃ ᐊᒻᒪ ᐱᓐᖑᐊᕐᕕᑦᑖᕐᓗᓂ ᐊᒻᒪᓗ ᓄᑖᒥᒃ 

ᐸᐃᕆᕕᑦᑖᕐᓗᓂ. ᑮᓇᐅᔭᓂᒃ ᑐᒃᓯᕋᐅᑎᐅᔪᖅ ᓄᑖᖑᓂᖓᓂᒃ ᓱᕋᑦᑐᖃᓛᓪᓚᓂᖅᑲᑦ ᓴᓇᒋᐊᖅᓯᔾᔪᑎᒃᓴᕐᓂᒃ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐊᑭᑐᔪᖅᑐᕈᑎᒃᓴᖅ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑎᓴᒪᓂᒃ 

ᐊᑐᕈᒫᕐᓂᐊᖅᑐᓂᒃ 2023-2024-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ: ᒥᑭᔪᓄᑦ ᐊᑭᑐᔪᖅᑐᖅᑐᓄᑦ, ᑲᔪᓰᓐᓇᖅᑐᓄᑦ 

ᓱᕋᓚᐅᓐᖏᓐᓂᖏᓐᓂᒃ ᓴᓇᒋᐊᖅᓯᖃᑦᑕᓂᕐᒧᑦ, ᐃᓕᓴᕕᓐᓂᒃ ᓱᕈᓯᖅᑕᐅᑎᓕᕆᓂᕐᒧᑦ, ᐊᒻᒪᓗ ᖃᕋᓴᐅᔭᓄᑦ. 

ᑕᒪᒃᑯᐊ ᑲᔪᓰᓐᓇᑐᒃᑯᑦ ᐋᖅᑭᐅᒪᑎᑕᐅᖃᑦᑕᕐᓂᖏᑦ ᐃᓪᓗᐃᑦ ᐊᓯᖏᓪᓗ ᒐᕙᒪᒃᑯᑦ ᐱᖁᑎᖏᑦ, ᐊᒻᒪᓗ 

ᓄᑖᕈᕆᐊᖅᑕᐅᖃᑦᑕᕐᓂᖏᑦ ᓱᓇᒃᑯᑖᑦ ᐱᒻᒪᕆᐊᓘᒻᒪᑕ ᐊᑦᑕᓇᓐᖏᑦᑐᒥᒃ ᖃᓄᐃᓕᓇᓐᖏᑦᑐᒥᒃ ᐱᕕᖃᖅᑎᑦᑎᓂᖅ 

ᓄᓇᕗᒻᒥ ᐃᓕᓐᓂᐊᖅᑎᐅᔪᓄᑦ. ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒪᒻᒪᑕ ᐃᓪᓘᑉ ᐃᓗᐊᓂ ᐊᓄᕌᕈᑎᖏᑦ 

ᖃᐅᔨᓴᖅᑕᐅᓯᒪᓕᕐᒪᑕ ᑕᐃᒫᓪᓗ ᑲᔪᖏᖅᑯᑦ ᑐᑭᓯᑎᑕᐅᓛᕐᓂᕐᒥᓄᑦ ᓇᓕᐊᒃ ᐃᓕᓴᕕᐅᑉ ᐃᓗᐊᓂ ᐊᓄᕌᕈᑎᖓ 

ᐊᓯᓂᑦᑕᐅᓛᕐᒪᖔᑕ ᐅᕝᕙᓘᓐᓃᑦ ᓄᑖᕈᕆᐊᖅᑕᐅᓗᑎᒃ ᐊᒡᒋᖅᑐᒥᒃ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ. 

 

ᐃᒃᓯᕙᐅᑖᖅ, ᓄᓇᓖᑦ ᐊᔾᔨᒌᓐᖏᑦᑐᑦ ᐊᔾᔨᒌᓐᖏᑦᑑᑎᓂᒃ ᐱᔭᕆᐊᑐᔪᖅᓯᐅᕐᓂᖃᖃᑦᑕᕐᒪᑕ 

ᓱᕈᓯᖅᑕᐅᑎᖃᖅᑎᑦᑎᒐᓱᐊᖅᑐᑎᒃ. ᐃᓯᖅᓯᒪᕕᒃᓴᖃᓐᖏᓐᓂᖅ ᓱᕈᓯᖅᑕᐅᑎᓄᑦ ᓴᐳᒻᒥᕕᐅᒐᔭᖅᑐᓂᒃ ᓯᓚᒥᑦ ᐊᒻᒪᓗ 

ᓱᕋᑦᑎᕆᒍᒪᔪᓂᒃ ᐅᖃᐅᓯᐅᖃᑦᑕᖅᓯᒪᓕᕐᒪᑦ ᑲᔪᓰᓐᓇᖅᑐᓂ ᐃᓱᒫᓗᓇᕐᓂᕋᖅᑕᐅᓪᓗᓂ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᖃᓂᒃᓴᓂᖅᓴᐅᔪᒃᑯᑦ ᐱᓕᕆᖃᑎᖃᖁᔨᓪᓗᑎᒃ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᓖᑦ ᒐᕙᒪᕋᓛᖏᓐᓂᑦ ᑮᓇᐅᔭᓂᒃ ᐱᒐᓱᐊᕐᓗᑎᒃ 

ᑕᐃᑲᓐᖓᑦ ᐱᓕᕆᕕᖓᑕ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᓄᓇᓯᐅᑎᓄᑦ ᓄᖅᑲᖓᕕᓐᓄᑦ 

ᐱᓕᕆᓂᕆᔭᖓᓂᒃ, ᐃᓕᓴᕕᓐᓂ ᓱᕈᓯᖅᑕᐅᑎᓄᑦ ᐃᓯᖅᓯᒪᕕᒃᓴᐃᑦ ᐱᔭᐅᒐᓱᐊᕐᓗᑎᒃ. 

 

ᐃᒃᓯᕙᐅᑖᖅ, ᖃᕋᓴᐅᔭᓂᒃ ᐊᑐᕐᓂᖅ ᐃᓚᒋᔭᓪᓚᕆᐅᒻᒪᑦ ᐃᓕᓐᓂᐊᑎᑦᑎᓂᕐᒧᑦ ᐱᔨᑦᑎᕋᕐᓂᕐᒧᓪᓗ ᓄᓇᕗᓕᒫᒥ. 

ᒪᓕᒐᓕᐅᖅᑏᑦ ᐃᓕᑕᖅᓯᓯᒪᔪᑦ ᑲᔪᓰᓐᓇᖅᑐᒥᒃ ᓄᑖᕈᕆᐊᖅᑕᐅᖃᑦᑕᕆᐊᖃᕐᓂᖏᓐᓂᒃ ᐃᓕᓐᓂᐊᑎᑦᑎᔾᔪᑏᑦ 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᓯᖏᑦ ᑕᒪᑐᒧᖓ ᑐᕌᖓᔪᑦ ᖃᕋᓴᐅᔭᓕᕆᔾᔪᑏᑦ ᐱᖃᓯᐅᑎᓪᓗᒋᑦ ᐅᖃᕆᐅᖅᓴᐅᑏᑦ ᐊᒻᒪᓗ 

ᐱᑕᖃᕆᐊᖃᕐᓂᖏᓐᓂᒃ ᑕᓚᕖᓴᒃᑯᑦ ᐅᐊᑦᑎᔾᔪᑎᓂᒃ ᐊᒻᒪᓗ ᐃᓵᖅᑕᐅᓕᕐᓂᖅᑲᑦ ᖁᖁᐊᕈᑎᓂᒃ. 

  

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2023-2024−ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ. ᓇᓗᓐᖏᑦᑐᖓ ᐃᓛᒃᑯᑦ ᒪᓕᒐᓕᐅᖅᑏᑦ ᐅᖃᐅᓯᒃᓴᑲᕐᓂᐊᒥᒻᒪᑕ 

ᐊᐱᖅᑯᑎᒃᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᐱᖅᑯᑎᒃᓴᐃᑦ ᐃᓗᓕᖏᓐᓅᓚᐅᓐᖏᓐᓂᑦᑎᓐᓂ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ. ᐅᓪᓛᓴᒃᑯᑦ ᒥᓂᔅᑕ.  

 

ᑕᕝᕙᓂ ᐅᒃᐱᕈᑎᒋᕋᑖᖅᑕᖓᓂᒃ ᐅᖃᓪᓚᒍᒪᔪᖓ. ᐃᒪᓐᓇᖃᐃ. ᐃᒪᐃᓐᓇᐃᓕᒋᐊᖅᑳᖦᖤᕈᒪᖃᐃ. ᒪᓐᓇ 

ᓄᓇᓕᕋᓛᕉᖅ. (ᑐᓵᔨᑎᒍᑦ) ᐃᒃᓯᕙᐅᑕᖅ, ᐅᓇᖃᐃ ᐱᒋᐊᕈᑎᒋᓗᒍ. ᑕᐃᒃᑯᐊ ᐱᔨᑦᑎᖅᑕᐅᓐᖏᓗᐊᖅᑐᑦ ᓄᓇᓖᑦ 

ᑕᐃᒪᐃᓕᒐᒪ ᓄᓇᓕᐊᕋᓛᓂᒃᑯᐊ ᐱᔨᑦᑎᖅᑕᐅᓐᖏᓗᐊᕐᒪᑕ.  

 

ᑕᐃᒪᐃᓕᖅᑲᐅᑎᓪᓗᖓ ᒐᕙᒪᒃᑯᑦ ᑐᑭᓯᖁᔭᒃᑲ ᒥᓂᔅᑕᐃᑦ ᒪᑐᐃᖅᓯᔾᔪᑎᖏᓐᓂᒃ ᒪᒃᐱᖅᑐᒐᖅ 2, ᑕᓗᕐᔪᐊᕐᒥ 

ᓇᑦᑎᓕᐅᑉ ᐃᓕᓐᓂᐊᕐᕕᖓ. ᒫᓐᓇ ᐸᒻᒥᐅᓗᐊᕐᒪᑕ, ᐸᒻᒥᐅᕈᓐᓃᑎᓐᓇᓱᑦᑕᕗᑦ.  

 

(ᑐᓵᔨᒃᑰᕈᓐᓃᖅᑐᖅ) ᑕᒪᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᒻᒪᑦ. ᑖᓐᓇᓗ ᓴᓂᕋᔭᕐᒥ ᐃᓕᓐᓂᐊᕐᕕᖓᑦ ᒥᑭᓗᐊᓕᕐᒪᑦ. 

ᒥᑭᓗᐊᕐᓂᑯᖓᓄᑦ ᑖᒃᑯᐊ ᖁᑦᑎᒃᑐᒦᑦᑐᑦ ᐊᒻᒪ ᒥᑭᑦᑐᒦᑦᑐᐃᑦ ᑲᑎᓐᖓᖕᒪᑕ. ᐊᒻᒪᓗ ᑖᓐᓇ ᐊᐃᕕᓕᖕᒧᑦ 

ᒪᓕᒐᓕᐅᖅᑎᐅᔪᖅ ᐅᖃᓪᓚᖅᑲᐅᖕᒥᔪᖅ ᑕᒪᒃᑯᐊ ᐱᑦᑎᐊᖅᑕᐅᖃᑦᑕᖏᑦᑐᐃᑦ ᑕᕝᕙ ᐱᒋᕈᑕᐅᖃᑦᑕᕐᒪᑦ 

ᐃᓄᒋᐊᖕᓂᑯᖓᓄᑦ.  

 

ᑕᕝᕙᓕ ᑕᐃᒪᓐᓇ ᐅᖃᓪᓚᒃᑎᓪᓗᖓ ᐃᒃᓯᕙᐅᑕᖅ, (ᑐᓵᔨᑎᒍᑦ) ᑭᓐᖒᒪᓪᓚᕆᒃᑲᑦᑕ ᓄᑖᒥᒃ ᐃᓕᓐᓂᐊᕐᕕᕐᒥ. ᑕᐃᒪ 

ᐱᔪᒪᔪᑦ ᑭᓐᖒᒪᔪᓪᓗ ᐱᑕᖃᕆᐊᖃᓪᓚᕆᒃᑐᖅ. ᐊᒥᑦᑐᖅ ᓲᕐᓗ ᐆᒃᑑᑎᒋᓗᒍ ᓴᓂᕋᔭᖕᒥ. ᑕᐃᒪᐃᑦᑑᖕᒪᑦ ᑕᐃᒃᑯᐊ 

ᐃᓕᓴᖅᑏᑦ ᐃᓛᒃ, ᑲᔪᓯᑦᑎᐊᓐᓂᖅᓴᐅᓇᕙᒃᑐᖅ ᐃᓂᒃᓴᖃᑦᑎᐊᕈᑎᒃ. ᑕᐃᒪᓐᓇ ᑐᓐᖓᕕᖃᑦᑎᐊᕐᓗᑎᒃ 

ᑭᓯᐊᓂᐅᓲᖑᖕᒪᑕ ᐊᒻᒪᓗ ᒐᕙᒪᒃᑯᑦ ᐱᔭᒃᓴᖅᑖᕆᓯᒪᔭᖏᑦ ᒪᓕᒡᓗᒋᑦ ᑐᓐᖓᕕᖃᑦᑎᐊᕐᓂᐊᕈᑎᒃ ᐃᓕᓐᓂᐊᕐᕕᕐᒥ 

ᐱᒋᐊᕆᐊᓕᒃ.  

 

(ᑐᓵᔨᑎᒎᓐᖏᑦᑐᖅ) ᐱᑦᑎᐊᕐᓂᖅ ᓄᓇᓕᖕᓂ ᑕᐃᒪᐃᓐᓇ ᑕᒪᒃᑯᐊ ᐊᑭᑐᔫᑎᓄᑦ ᑕᐅᑐᓕᕌᖓᑦᑕ ᑭᒃᑯᑦ ᑕᐃᒪ 

ᐱᓐᖏᓚᑦ? ᑕᒪᑯᐊ ᐃᔅᓯᓇᒃᑰᓂᖅᓴᐅᔪᑎᒍᑦ ᑕᐃᒪᓐᓇ ᐱᓂᐊᖅᐹᑦ?  

 

ᖃᓄᐃᓘᕋᓱᒃᑲᓗᐊᕐᒪᖔᑦᑕ ᑕᕝᕙᓂ ᑭᒡᒐᖅᑐᐃᑎᓪᓗᑕ ᒪᑯᐊ ᐊᑭᑐᔫᑏᑦᑕᐅ ᐃᓱᒪᒋᔭᐅᖃᑦᑕᕋᓗᐊᖅᑎᓪᓗᒋᑦ, 

ᖃᓄᖑᑯᐊ ᐸᕐᓇᐃᖃᑦᑕᖅᑐᑦ? ᐊᑭᑐᔫᑎᓄᑦ ᐃᖅᑲᓇᐃᔭᖅᑎᐅᔪᐃᑦ ᕿᒥᕐᕈᔨᐅᖃᑦᑕᖅᑐᐃᑦ ᖃᓄᑭᐊᖅ 

ᕿᒥᕐᕈᖃᑦᑕᕐᒪᑕ.  

 

ᑖᓐᓇ ᑕᕝᕙ ᐊᖅᓴᕐᓂᖅ ᑕᒫᓂ ᐆᑦᑑᑎᒋᔪᓐᓇᖅᑰᖅᑕᕋ ᐃᓕᓐᓂᐊᕐᕕᒃ ᐊᖅᓴᕐᓂᖅ. ᓄᑖᖑᓂᖅᓴᐅᖅᑰᖅᑐᖅ 

ᓄᑖᖑᓂᖅᓴᐅᒻᒪᕆᖅᑰᖅᑐᖅ ᓴᓂᕋᔭᐅᑉ ᐃᓕᓐᓂᐊᕐᕕᐊᓂ. ᐋᖅᑭᒋᐊᖅᑕᐅᓂᐊᓕᕇᕐᒥᔪᖔᓰᓐᓇ. ᑕᒪᒃᑯᐊ ᑕᕝᕙ 

ᐊᖏᔪᓂᒃ ᓄᓇᓕᖃᖅᑐᐃᑦ ᑕᐅᑐᒃᑕᐅᓂᖅᓴᐅᓂᑯᖓᓄᑦ ᖃᓄᑭᐊᖅ ᐅᖃᓪᓚᖃᑦᑕᕋᒪ? 

ᓂᓐᖓᑦᑎᑦᑎᖃᑦᑕᕋᒪᖃᐃ?  

 

ᐋᒪᐃᑦ. ᖃᓄᐃᓘᖃᑦᑕᕋᒪᑭᐊᖅ ᐋᒃᑳᖅᑕᐅᖏᓐᓇᐅᔭᖅᑰᔨᖦᖤᖅᐱᑕᓕ. ᑕᒪᓐᓇ ᑕᐃᒪᐃᓪᓘᖅᑕᐅᑎᓪᓗᓯ ᑖᒃᑯᐊ 

ᒐᕙᒪᒃᑯᑦ, ᖃᓄᖅᑐᖅ ᐃᑲᔪᕆᐊᒃᑲᓐᓂᓚᐅᕆᑦᑎᑐᑦ ᑕᒪᒃᑯᓂᖓ ᓄᓇᓕᕋᓛᖑᓂᖅᓴᐅᔪᓂᒃ, 

ᐱᕙᓪᓕᕈᓐᓇᑦᑎᐊᖁᓪᓗᒋᑦ.  

ᑕᐃᒪᓐᓇ ᐅᖃᓪᓚᒃᑎᓪᓗᒍ ᐃᒃᓯᕙᐅᑕᖅ, ᐅᑯᐊ ᐅᕙᓐᓃᓐᖔᓐᖏᑦᑐᑦ. ᐅᑯᐊ ᑭᒡᒐᖅᑐᖅᑕᓐᓃᓐᖔᖅᑐᐃᑦ. 

ᐃᓕᓴᐃᔩᑦ ᑕᑉᐱᑲᓂ, ᐊᒡᓛᖃᐃ ᐅᖃᕈᒪ, ᐃᓕᓴᐃᔩᑦ ᐊᖏᔪᖅᑳᖓ ᑕᑉᐱᑲᓂ ᐅᔾᔨᕈᓱᑲᐅᑎᒋᓚᐅᖅᑐᖅ 

ᐃᓄᒋᐊᕌᓗᐃᑦ ᓴᓂᕋᔭᕐᒥᐅᑦ ᐃᓕᓐᓂᐊᖅᑐᐃᑦ.  

 

ᑖᒃᑯᐊ ᑕᑯᓇᔭᕈᑦᑎᒍ ᐃᒪᓐᓇ ᐅᖃᕈᓐᓇᖅᑰᓕᕐᒥᔪᖓ, ᑕᑉᐱᑲᓂ ᓴᓂᕋᔭᖕᒥ ᑖᒃᑯᐊ ᒥᑭᓛᒥᓂᕐ 4-ᒧᑦ 

ᐊᕐᕌᒍᖃᖅᑐᐃᑦ ᐃᓕᓐᓂᐊᓕᓵᖅᑐᐃᑦ ᑖᓐᓇ ᓇᓚᐅᑦᑖᕈᑕᐅᓯᒪᔪᖅ 2001−ᒥ, ᑕᐃᒪ 88 ᐃᓕᓐᓂᐊᓚᐅᖅᑐᐃᑦ 

ᑖᓐᓇ 2001−ᓕᓴᖅ.  

 

2020−ᒥ 164 ᐊᕐᕌᒍᓖᑦ ᒥᑭᓛᓂᑦ 4−ᒧᑦ ᐃᓕᓐᓂᐊᕐᕕᖕᒦᓕᖅᑐᐃᑦ. ᐊᒥᓱᓐᖑᒻᒪᕆᑦᑐᐃᑦ ᑕᑉᐱᑲᓂ 

ᐃᓕᓐᓂᐊᖅᑐᑯᓗᐃᑦ ᑕᑯᓇᔭᕈᒃᓯᐅᒃ ᐅᕝᕙ, ᐆᒥᖓ ᐱᔾᔪᑎᖃᖅᑐᖓ. ᑖᒃᑯᐊ ᓈᐃᓴᐅᑏᑦ 

ᓇᓚᐅᑦᑖᖅᑕᐅᖃᑦᑕᖅᑐᐃᑦ ᓄᓇᕗᒃᑯᓐᓂ ᕿᒥᕐᕈᔨᐅᖃᑦᑕᖅᑐᐃᑦ ᑕᒪᒃᑯᓂᖓ ᐃᓄᒋᐊᒃᓯᕙᓪᓕᐊᓂᖓᓂᖓ 

ᓄᓇᕗᑦ.  

 

ᑕᕝᕙ ᑖᓐᓇ ᑕᐅᑐᒃᑕᐅᖔᕆᐊᖃᖅᓱᒋᓕᕋᓗᐊᕋᒃᑭᑦ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᐃᑦ. ᐊᒥᓲᖕᒥᖕᒪᑕ 

ᐊᒥᓲᒐᓗᐊᕐᒥᖕᒪᑕ. ᑕᒪᓐᓇ ᕿᒥᕐᕈᔭᐅᑦᑎᐊᕆᐊᖃᖅᑐᒋᖦᖤᓕᕋᓗᐊᖅᐸᕋ ᖃᓄᖅᑐ 

ᐅᖃᓪᓚᑦᑎᐊᑯᓗᒡᓗᖓᐅᒍᒪᒐᓗᐊᕆᓪᓗᖓ ᑭᓯᐊᓂ ᐃᖢᐃᖅᓯᕙᓪᓕᐊᓕᕐᒪᑦ ᑕᕝᕙᓂ. ᒪᒥᐊᓇᐅᒐᓗᐊᖅ. 

ᒪᒥᐊᑦᑕᕆᐊᖃᓐᖏᒃᑲᓗᐊᕐᓗᖓ. ᒪᒥᐊᒃᑯᒪᖃᐃ ᑕᐃᒪᓐᓇ ᐅᖃᓪᓚᒃᑲᒪ. ᑕᐃᒪᐃᓐᓇ ᑐᓴᖅᑕᐅᔭᕆᐊᖃᕐᓕᒪᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᕗᑦ ᑕᑉᐹᓂ ᓴᓂᕋᔭᖕᒥ ᐊᒃᓱᕈᖃᑦᑕᕋᓗᐊᕐᒥᖕᒪᑕ.  

 

ᖃᓄᒃᑲᓐᓂᖅ ᐊᒃᓱᕈᒃᑲᓐᓂᕆᐊᒃᓴᖅ, ᖃᓄᒃᑲᓐᓂᖅ ᑭᒡᒐᖅᑐᖅᑎᐊᒃᑲᓐᓂᕆᐊᒃᓴᖅ 

ᐃᓱᒪᒃᓴᖅᓯᐅᖏᓐᓇᖃᑦᑕᓕᖅᑐᖓ. ᐃᒻᒪᖄᖃᐃ, ᑕᕝᕙᓂ ᕿᒥᕐᕈᓂᖃᓕᕈᑦᑕ ᑕᒪᓐᓇ ᑐᓴᖅᑎᑕᐅᓚᐅᖅᑕ. ᑕᒪᓐᓇ 

ᐱᒻᒪᕆᐅᖕᒪᑦ ᐅᖃᕋᑖᖅᐳᖓ ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ ᓄᓇᕘᒥ ᑕᕝᕙ ᑖᓐᓇ ᑐᓐᖓᕕᒋᔭᐅᓪᓚᑦᑖᖅᑐᖅ 

ᒐᕙᒪᒃᑯᓐᓂ. ᑕᐃᒪᓐᓇ ᐅᖃᓪᓚᒃᑎᓪᓗᖓᓕ ᑕᐃᒪ ᓂᖃᑐᑦ.  

ᓇᒧᓐᖓᐅᓕᖅᐱᑕ. ᓂᐸᖏᓚᐅᑲᒃᑲᒪ ᐆᒻᒪᑎᕋᓘᓐᓃᑦ ᑐᓴᖅᓴᐅᒻᒪᕆᓚᐅᑲᒃᑐᕐᓘᓐᓃᑦ ᑎᒡᓕᕐᓂᖓ.  

 

>>ᐃᒡᓚᖅᑐᑦ 

 

ᑕᐃᒪᓕ ᑐᓴᕐᓂᖏᑦᑑᒐᓗᐊᖅ ᑭᓯᐊᓂ ᑖᓐᓇ ᐅᖃᓪᓚᒃᑕᕋ ᑕᑯᔭᐅᔭᕆᐊᖃᓕᕋᓗᐊᕐᒥᒐᑦᑕ ᓴᓂᕋᔭᕐᒥᐅᑎᒍᑦ 

ᐃᓕᓐᓂᐊᕐᕕᒃᑖᕆᐊᖃᖅᑐᒍᑦ.  

 

ᑕᒡᕙᓂ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ ᐅᖃᓪᓚᖅᑲᐅᔪᖓ, ᐊᒥᓱᒻᒪᕆᐅᖅᑲᐅᔪᐃᑦ ᐃᑉᐸᒃᓴᖅ ᐃᓱᓕᑦᑎᔪᑯᓗᐃᑦ 

ᐅᐱᒋᑦᑎᐊᖅᐸᒃᓯ. ᖁᔭᓇᒦᒃ ᑕᕝᕘᓇ ᐱᕕᖃᖅᑎᕋᑖᕋᕕᓐᖓ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓐᓂᕆᕙ? ᑐᓴᓐᖏᓐᓇᒪ. ᒫᓐᓇ ᒪᒃᐱᒐᖏᑎᒍᑦ 

ᕿᒥᕐᕈᒋᐊᓕᕐᓚᕗᑦ. ᑖᔅᓱᒥᖓ ᐱᓕᕆᕝᕕᐅᑉ ᒥᔅᓴᐅᓴᓯᒪᔭᖏᑦ. G3−ᒥ ᐱᒋᐊᕐᓗᑕ. ᑮᓇᐅᔭᓕᕆᔨᒃᑯᖏᑦ ᑲᑎᑦᑐᒋᑦ 

$47,730,000. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᐅᕈᓘᔭᕐᓂᐊᕋᒪ ᑖᔅᓱᒪᑉ ᐃᓕᓐᓂᐊᒐᐃᑦ. ᓄᑖᓂ 

ᐃᓕᓐᓂᐊᕐᕕᑖᕆᐊᖃᕐᓂᖅ.  

 

(ᑐᓵᔨᑎᒍᑦ) ᐃᓕᓴᕖᑦ ᐊᑐᖅᑕᐅᓂᖃᓕᕋᐃᒻᒪᑕ 85% ᓄᑖᖅᑖᕈᓐᓇᖅᓯᓲᖑᒻᒪᑕ. ᖃᑦᑎᐅᓕᖅᑲᑦ ᐃᓕᓴᕖᑦ 

85%−ᒥ ᐊᑐᕐᓂᖃᓕᖅᑐᐃᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᖕᒪᑦ. ᐱᓯᒪᔪᒍᑦ ᐱᖓᓲᔪᖅᑐᒍᑦ ᐃᓕᓴᕕᖕᓂᒃ ᓯᕗᓂᑦᑎᓐᓂ ᐃᓱᒪᒃᓴᖅᓯᐅᕈᑎᒋᔭᐅᓛᖅᑐᐃᑦ. ᐱᖓᓱᓪᓗ 

ᐱᐅᑦᑎᐊᕈᓐᓃᖅᓯᒪᖕᒥᖕᒪᑕ ᐃᓄᒋᐊᑦᑐᐃᑦ, ᖁᕐᓗᖅᑑᒥ ᐃᓕᓴᕕᖓ ᐃᓚᒋᐊᖅᑕᐅᒐᔭᖅᑐᖅ, ᐊᕐᕕᐊᕐᒥ ᕿᓕᖅᑎᓕᒃ 

ᐃᓕᓴᕕᖓ ᕿᑐᖓᓃᑦᑐᖅ, ᓴᓂᕋᔭᕐᒥ ᐊᕐᓇᕐᔪᐊᖅ ᐃᓕᓴᕕᖓ ᐃᓚᒋᐊᖅᑕᐅᓗᓂ. ᐃᓕᓴᕖᑦ ᑕᐃᒃᑯᐊ 

ᓴᓇᒋᐊᖅᑕᐅᓪᓚᕆᐊᓖᑦ ᑭᒻᒥᕈᒻᒥ. ᕿᐊᖅᐸᓕᒃ ᐃᓕᓴᕕᖓ ᓴᓇᒋᐊᖅᑕᐅᓪᓗᐊᑲᓪᓚᕆᐊᓕᒃ. ᖃᒪᓂᖅᑐᐊᖅ 

ᒥᑭᔫᑕᐅᓂᖅᐹᓄᑦ ᐃᓕᓴᕕᖓ ᓴᓇᒋᐊᖅᑕᐅᒋᐊᓕᖅᐹᓗᒃ, ᐊᒻᒪ ᖁᓪᓗᖅᑑᒥᑦᑕᐅ ᐃᓕᓴᕕᖓ 

ᓴᓇᒋᐊᖅᑕᐅᓪᓚᕆᐊᒋᐊᖃᕐᒥᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᓄᕐᓕ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᒋᔭᖃᓲᖑᕙᑦ ᐃᓕᓴᕕᐅᑉ 

ᐱᑐᖃᐅᓂᖓᓂᒃ ᖃᓄᐃᓐᓂᕆᓕᖅᑕᖓᓂᓪᓗ ᓄᓇᓕᖓᑕᓗ ᐃᓄᒋᐊᒃᓯᓯᒪᓂᕆᔭᖏᑦ ᕿᒥᕐᕈᓕᕋᐃᒻᒪᑕ 

ᐃᓕᓴᕕᑦᑖᕆᐊᖃᓕᕋᐃᒻᒪᑕ ᓄᑖᒥᒃ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒥᓱᑲᓪᓚᓐᓂᑦ ᕿᒥᕐᕈᖅᑳᓲᖑᔪᒍᑦ ᐃᓕᓴᕕᐅᑉ 

ᐊᑐᖅᑕᐅᓂᕆᔭᖓᓂᒃ ᖃᓄᑎᒋ ᐊᒻᒪ ᐅᑯᓂᖓ ᖃᓄᑎᒋᓗ ᐳᓴᓐᑎᖏᑎᒍᑦ ᐊᑐᖅᑕᐅᒻᒪᖔᖅ. ᑕᐃᒃᑯᐊ 

ᐳᓴᓐᑎᖏᑦ ᐊᒥᓲᓂᖅᐹᓂᒃ ᐳᓴᓐᑎᖃᖅᑐᐃᑦ ᐱᖅᑳᓂᖅᓴᐅᓴᓲᖑᔪᑦ. ᑕᐃᒃᑯᐊ ᓈᓴᐅᑏᑦ ᒪᓕᑐᐃᓐᓇᓲᕆᒐᑦᑎᒍ. 

ᓇᓕᐊᒃ ᓴᖅᑭᖅᑕᐅᓂᐊᕐᒪᖔᖅ ᐸᕐᓇᑕᐅᓂᕐᒧᑦ. ᑕᐃᑲᓐᖓᓪᓗ ᐱᓕᕆᐊᔅᓴᓐᓄᑦ ᖃᓄᖅ ᐱᓕᕆᐊᕆᔭᐅᒐᔭᕐᒪᖔᑦ 

ᑲᑎᑎᕆᓲᖑᑦᑕᖅᑯᒍᑦ. ᐊᒻᒪᓗ ᐊᑐᖅᑐᑎᒍ ᑕᐃᒃᑯᐊ ᐸᕐᓇᐅᑎᓕᐅᒃᑲᓐᓂᕈᓯᕆᓲᒋᒻᒥᔭᕗᑦ ᐱᓕᕆᐊᕆᔭᕆᐊᓕᒻᒧᑦ. 

ᐱᖓᓱᓂᒃ ᑕᑯᓐᓈᖅᑐᑕ ᑖᒃᑯᐊ ᐱᖓᓱᑦ ᐊᑐᓲᕗᑦ ᑕᑯᓐᓈᓲᕗᑦ, ᖃᓄᑎᒋ ᐱᑐᖃᐅᓂᖓ ᐃᓪᓘᑉ ᐃᓕᓴᕕᐅᑉ, 

ᐊᑐᖅᑕᐅᓂᖓ ᐊᒻᒪᓗ ᖃᓄᐃᓕᕐᓂᖓ, ᓱᕋᔅᓯᒪᓕᕐᓂᖓᓘᓐᓃᑦ ᖃᓄᐃᓕᖓᓕᕐᓂᖓ ᕿᒥᕐᕈᐊᓲᕗᑦ. ᖃᕋᓴᐅᔭᒃᑯᑦ 

ᐴᖅᑲᑕᐅᓪᓗᑎᒃ ᐊᒻᒪ ᖃᕋᓴᐅᔭᕐᒧᑦ ᐴᖅᑲᖅᑕᐅᓯᒪᔪᐃᑦ ᐃᑲᔪᖅᓰᔾᔪᑎᒋᓲᕆᕗᑦ ᐸᕐᓇᑕᐅᓂᕐᒨᕈᓐᓇᕐᓂᐊᕐᖓᑦ. 

ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓇᒦᒃ ᐃᒃᓯᕙᐅᑕᖅ (ᑐᓵᔨᑎᒍᑦ) ᑎᑎᖅᑲᐃᑦ ᖃᐃᑕᐅᓯᒪᔪᐃᑦ ᐊᑭᑐᔪᖅᑐᕈᑎᔅᓴᓂᒃ ᒥᔅᓴᐅᓯᔭᐅᓯᒪᔪᑦ 

ᐃᓕᓴᕕᒻᒥ, ᐃᓕᓴᕕᓕᐅᕈᑕᐅᒐᔭᖅᑐᑦ ᑕᓗᕐᔪᐊᒥ $50−ᒥᓕᐊᖑᔪᓪᓗᑎᑦ $70−ᒥᓕᐊᓐ ᐅᖓᑖᓅᖅᓯᒪᓕᕐᖓᑦ. 

ᐊᒻᒪᑦᑕᐅᖅ ᓄᓇᓕᓐᓂᑦᑕᐅᖅ ᓇᓴᒋᐊᖅᑕᐅᑲᓪᓚᕆᐊᓖᑦ $65−ᒥᓕᐊᓐ ᐅᖓᑖᓂ ᐊᑭᖃᕐᓂᐊᖅᑐᒋᔭᐅᓪᓗᑎᑦ. 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᑦᑎᕆᓲᖑᕙᑦ ᐊᑭᑐᓗᐊᓐᖏᑦᑐᒃᑯᑦ, ᐃᓱᒪᑖᕋᓱᓐᓂᐊᓕᕋᐃᒐᒥ ᓄᑖᒥᒃ 

ᐃᓕᓴᕕᑦᑖᕆᐊᓕᖑᓇ ᐅᕝᕙᓘᓐᓃᑦ ᐃᓕᓴᕕᖓ ᓴᓇᒋᐊᖅᑕᐅᑲᓪᓚᕆᐊᓕᒃ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑯᐊᓐᓱᕙᐃᑦᒧᑦ ᑭᐅᔭᐅᖁᔭᕋᓗᐊᕋ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᓱᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᓐᓇ ᖃᓄᖅ 

ᐱᓕᕆᐊᖑᒐᔭᕐᒪᖔᖅ ᑲᑎᑎᖅᑕᐅᑎᓪᓗᒋᑦ ᐱᖓᓱᓂᒃ ᓇᓖᕋᕋᔅᓴᑦ ᕿᒥᕐᕈᐊᓲᖒᕗᑦ ᓄᑖᒥᑦ 

ᐃᓕᓴᕕᑦᑖᕆᐊᖃᕐᒪᖔᖅ ᐅᕝᕙᓘᓐᓃᑦ ᓴᓇᒋᐊᖅᑕᐅᒋᐊᖃᖅᑲᑦ ᐃᓕᓴᕕᒃ ᐅᕝᕙᓘᓐᓃᑦ ᓴᓇᒋᐊᖅᑕᐅᒋᐊᖃᖅᑲ 

ᐃᓚᔭᐅᓯᓐᓈᕐᓗᓂ. ᑕᐃᒫᒃ ᖃᐅᔨᓴᓲᕆᔭᕗᑦ ᐊᑭᖓᓂᒃ ᒥᔅᓴᐅᓯᔾᔪᑎᒋᓪᓗᑎᒍ ᐊᒻᒪ ᑕᑯᓐᓈᖅᑐᒋᑦᑕᐅᖅ ᑮᓇᐅᔭᑦ 

ᐊᑐᐃᓐᓇᕆᔭᕗᑦ ᐊᑐᕈᒫᕐᓂᐊᖅᑐᖁᑎᓂᒃ. ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᖃᐅᔨᒋᐊᖅᑎᒋᓲᕆᔭᕗᑦ. 

ᑖᒃᑯᐊᓗ ᐱᖓᓱᑦ ᐃᓱᒪᒋᖅᑲᐅᔭᖏᑦ ᐅᖃᐅᓯᕆᖅᑲᐅᔭᒃᑲ ᕿᒥᕐᕈᐊᑕᐅᓪᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᖅᑲᐃ ᐃᓕᔅᓯᒪᓕᕋᓗᐊᖅᑲᑦ ᐅᖅᓱᖅᑑᒥ ᖃᓄᐃᓐᓂᐅᔪᔪᒥᒃ 

ᐊᓂᒍᖅᓯᒪᔪᓂᒃ? ᒥᔅᑕ ᒪᓕᑭ. 



ᐅᓪᓗᑐᐃᓐᓇᖅ, ᓄᕕᐱᕆ 4, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓇᒦᒃ ᐃᒃᓯᕙᐅᑕᖅ (ᑐᓵᔨᑎᒍᑦ) ᑲᔪᓯᔾᔪᑎᖃᖅᑭᓰ ᑕᒪᓐᓇ ᐃᓱᒫᓗᓇᒃᑲᓂᕐᓂᐊᕆᕙ ᓂᐅᕕᐊᔅᓴᐃᑦ 

ᐊᑭᑦᑐᓐᓂᕆᕙᓚᐅᖅᑕᖏᑦ ᐊᑐᐃᓐᓇᐅᑦᑎᐊᕈᓐᓃᕐᓂᖏᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒪᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐄ, ᐊᑭᑐᓂᖅᓴᐅᓕᖅᑐᐃᑦ ᐃᓪᓗᔅᓴᐃᑦ ᐊᒻᒪᓗ ᐱᒍᒪᔪᐃᑦ ᐊᒥᓲᓂᖅᓵᓘᓕᕐᖓᑕ ᓂᐅᕕᐊᔅᓴᐃᑦ 

ᖃᑦᑏᓇᐅᓂᖅᓴᐅᓕᖅᑎᓪᓗᒋᑦ. ᑕᒪᓐᓇ ᐱᔭᕆᐊᑐᔪᖅᓯᐅᑎᒋᕙᓕᖅᑕᕗᑦ. ᐊᒻᒪᑦᑕᐅ ᐊᕙᓗᔅᓴᐃᑦ 

ᐊᑭᑦᑐᕆᐊᖅᓯᒪᒋᓪᓗᑎᑦ, ᕿᔪᐃᑦ ᐊᑭᑦᑐᕆᐊᖅᓯᒪᒋᓪᓗᑎᒃ, ᓴᕕᕋᔭᒃ 20-25%−ᒧᑦ ᐊᑭᑦᑐᕆᐊᖅᓯᒪᔪᑦ. 

ᐃᑭᐊᖅᑎᓴᓪᓗ ᐊᑭᑦᑐᕆᐊᖅᓯᒪᒻᒥᔪᑦ 22%. ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᑭᑦᑐᖅᐸᓪᓕᐊᑎᓪᓗᒋᑦ ᑖᒃᑯᐊ ᑮᓇᐅᔭᑦ ᑐᒃᓯᕋᖅᑕᐅᓯᒪᔪᑦ 

ᓈᒻᒪᓐᓂᐊᕋᓗᐊᖅᐸᖅᑲᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓕᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇᒧᑦ ᐊᑭᑦᑐᕆᐊᖅᓯᒪᔪᐃᑦ ᑲᑎᒪᔨᕋᓛᓂᒃ 

ᐅᓂᒃᑳᓚᐅᖅᑎᓪᓗᑕ ᐊᒻᒪ ᐅᕙᓂ ᓴᖅᑭᔮᓕᖅᑐᑦ ᑲᑎᒪᑐᐃᓐᓇᓂᕐᒥᒃ. ᐊᑭᑦᑐᕆᐊᖅᓯᒪᔪᐃᑦ 

ᐊᑭᑦᑐᕆᐊᕐᓂᐊᖅᑐᒋᔭᐅᔪᐃᑦᑕᐅᖅ ᒥᔅᓴᐅᓯᔭᐅᒻᒥᔪᑦ. ᑕᐃᒃᑯᐊ ᑳᓐᑐᓛᑦ ᐱᒐᓱᐊᕋᔅᓱᕈᖅᑲᑕ ᑕᐃᒪ 

ᓇᓗᓇᐃᓛᕐᒥᒻᒪᑕ. ᓈᒻᒪᖁᓇᓛᖅᑑᒐᓗᐊᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᑭᑦᑐᕋᐅᑏᑦ ᓴᖅᑭᑕᐅᓐᖏᑉᐸᑕ ᐊᑭᑐᓗᐊᖅᑐᒥᒃ ᐱᓇᓱᐊᖅᑐᖃᖅᐸᑦ 

ᓄᖅᑲᖅᑎᑕᐅᑐᐃᓐᓇᕐᓂᐊᕆᕚᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᑳᓐᑐᓛᒥᒃ ᐱᒐᓱᐊᖅᑐᐃᑦ 

ᖁᑦᑎᑎᑦᑎᔪᐊᓘᖅᐸᑕ ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᓐᓂᒃ ᑮᓇᐅᔭᓕᕆᔨᒃᑯᓂᓪᓗ ᐱᓕᕆᖃᑎᖃᕐᓗᑎᒃ. ᕿᒥᕐᕈᔭᕆᐊᖃᓕᕋᔭᖅᑐᖅ ᖃᓄᖅ 

ᑲᔪᓯᒋᐊᖅᑎᑕᐅᒍᓐᓇᕐᒪᖔᑕ ᐊᒻᒪᑦᑕᐅᖅ ᑮᓇᐅᔭᓂᒃ ᑐᔅᓯᕋᒃᑲᓐᓂᕈᓐᓇᕐᓂᐊᕐᒪᖔᑦᑕ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᑎᒍᑦ ᐅᕝᕙᓘᓐᓃᑦ ᐊᑕᐅᓯᖅ ᑭᖑᕙᕆᐊᖅᑕᐅᑲᐃᓐᓇᕐᓗᓂ ᐊᓯᐊ ᐱᔭᕇᖅᑕᐅᒍᓐᓇᓛᕐᖓᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐱᓕᕆᐊᖑᓂᐊᖅᑐᒥᒃ ᓄᖅᑲᑎᑦᑎᓂᐊᖅᐸᑕ ᓇᓪᓕᐊᖕᓂᒃ ᐱᓕᕆᐊᒥᒃ 

ᓄᖅᑲᑎᑦᑎᔭᕆᐊᒃᓴᖅ ᑕᐅᑐᒃᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓛ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ ᓄᖅᑲᖅᑎᑕᐅᒐᔭᖅᑐᔅᓴᐅᔪᖅ 

ᓄᑖᖑᓂᖅᓴᐅᒻᒪᑦ ᐊᑭᑐᔪᖅᑐᕈᑎᔅᓴᓃᓕᕐᖓᑦ ᐊᑯᓂᐅᓐᖏᓂᖅᓴᖅ. ᑕᓗᕐᔪᐊᒥ ᑕᐃᓐᓇ ᐃᓕᓴᕕᓕᐊᖑᒐᔭᖅᑐᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᔨᒃᑯᑦ 2023-2024 ᒥᔅᓴᐅᓯᓯᒪᔭᖏᑦ 

ᐊᑭᑐᔪᖅᑐᕈᑎᔅᓴᐃᑦ ᐊᕐᕌᓂ ᐱᓕᕆᐊᖑᓂᖓᓄᑦ ᓴᒃᑰᑉ ᐃᓕᓴᕕᐅᑉ ᓴᓪᓕᕐᒥ ᓴᓇᒋᐊᖅᑕᐅᓂᖓᑕ. ᑮᓇᐅᔭᑦ 

ᑕᐃᒪᓐᓇᐅᓂᖏᑦ ᑐᔅᓯᕋᖅᑕᐅᓯᒪᔪᐃᓂᓛᒃ ᖁᕝᕙᐸᓪᓕᐊᓯᒪᒻᒪᑕ ᓯᕗᓪᓕᐹᖅᓯᐅᑎᓂᒃ ᕿᒥᕐᕈᓚᐅᖅᓯᒪᒻᒪᑕ 

ᒥᔅᓴᐅᓯᔭᐅᓯᒪᔪᓂᒃ. ᖃᓄᐃᓕᖓᓕᖅᑲᓕ ᑖᒃᑯᐊ? (ᑐᓴᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑳᓐᑐᕌᒥ ᐱᒐᓱᐊᕋᔅᓴᒥ ᓴᖅᑭᖅᓯᓛᖅᑐᑦ ᓅᕖᕝᕙ 2022-

ᖑᓕᖅᑲᑦ ᐊᒻᒪ ᒪᑐᕕᔅᓴᖃᖅᑐᓂ ᔮᓐᓄᐊᕆ 16, 2023−ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪ ᐊᐱᖅᓱᖅᑐᖃᖃᑦᑕᖅᓯᒪᒻᒪᑦ ᓄᑖᑦ 

ᓴᖅᑭᖅᑕᐅᕙᓪᓕᐊᔪᐃᑦ ᐊᑐᖅᑕᐅᖃᑦᑕᓂᐊᕐᒪᖔᑕ ᐃᒥᖅ ᐊᑖᓂ ᐃᓪᓗᖓᑕ ᐊᑖᓂ 

ᓄᐊᖃᑦᑕᖅᑐᐊᓘᓐᓂᓚᐅᖅᓯᒪᒻᒪᑦ. ᖃᓄᖅ ᑕᐃᒪ ᖃᐅᔨᓯᒪᕕᓯ ᐃᔅᓴᔅᓴᕋᐃᑦᑐᓂᒃ ᑕᐅᓄᖓ 

ᐋᖅᑭᑦᑎᕆᓂᐊᕐᓂᕋᔅᓯᒎᖅ ᐃᒪᐅᒍᓐᓃᑎᑦᑎᔾᔪᑕᐅᒐᓱᓐᓂᐊᖅᑐᓂ? ᑕᐃᒃᑯᐊ ᖃᓄᐃᓕᖅᑲᑦ? (ᑐᓴᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓴᕕᐅᑉ ᓴᓇᔭᐅᓯᒪᓂᖓᓂᒃ 

ᐱᔾᔪᑎᖃᕐᖓᑦ, ᒥᔅᑕ ᑯᐊᓐᕋᐃᑦᒧᑦ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕗᐃᑦ.  

 

ᑯᐊᓐᕗᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. ᑕᐃᒃᑯᐊ 

ᐊᑐᖅᑕᐅᒐᔭᖅᑐᐃᑦ ᐃᒦᔭᐃᔾᔪᑕᐅᒐᓱᓪᓗᑎᒃ ᕿᐅᒃᑲᖓᓂᖓᓂᒃ ᐲᔭᐃᔾᔪᑕᐅᒐᓱᓪᓗᑎᒃ ᐆᒃᑐᕋᐅᖃᑦᑕᖅᓯᒪᔪᑦ 

ᑲᓇᑕᒥ ᓇᒥᕈᓘᔭᖅ. ᐅᖃᐅᔾᔭᐅᒋᐊᖅᓯᒪᔪᒍᑦ ᑖᓐᓇ ᐲᔭᐅᔾᔪᑕᐅᒍᓐᓇᖅᑐᕉᖅ ᕿᐅᒃᑲᓂᖓᓂᒃ ᐃᓕᓴᕕᐅᑉ ᐊᑖᓂ 

ᖃᐅᓯᖅᐸᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪ ᑎᑎᖅᑲᑦ ᖃᐃᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᐅᓯᖃᖅᑐᑦ ᓴᓪᓕᐅᑉ ᓴᒃᑰᑉ ᐃᓕᓴᕕᖓᑕ ᓴᓇᒋᐊᖅᑕᐅᓂᖓᓂᒃ. ᓇᓗᓇᐃᖅᓯᓯᒪᒻᒪᑕ ᒫᓐᓇ ᓯᓚᑦᑐᓴᕐᕕᐅᑉ 

ᐃᓕᓴᕕᖓ ᐃᓐᓇᕐᓄᑦ ᐃᓕᓴᕕᒎᖅ ᐊᑦᑐᖅᑕᐅᓂᐊᕐᖓᑦ ᓴᓇᔪᓄᑦ. ᖃᓄᐃᓕᐅᖅᓯᒪᕕᓯ ᐃᓕᓐᓂᐊᖅᑐᓕᕆᔨᒃᑰᓪᓗᓯ 

ᓄᓇᕗᒻᒥ ᓯᓚᑦᑐᓴᕐᑯᒃᑯᓐᓂ ᖃᓄᖅ ᐱᓕᕆᖃᑎᖃᖅᓯᒪᕕᓯ ᐃᓐᓇᐃᑦ ᐃᓕᓴᔪᑦ ᐃᓕᓴᕕᖃᐃᓐᓇᖁᓪᓗᒋᑦ ᓴᓪᓕᕐᒥ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ.  

 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᖃᐅᔨᓴᖅᑎᒋᕐᓗᑎᒃ 

ᓄᓇᓕᒻᒧᑦ ᐳᓛᕆᐊᓛᖅᑐᐃᑦ ᓅᕖᕝᕙ ᕿᑎᕈᔪᐊᓂ ᐅᖃᐅᓯᖃᕆᐊᖅᑐᕐᓗᑎᑦ ᐱᕙᓪᓕᐊᔭᐅᓂᖓᓂ. ᐊᒻᒪ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᓯᓚᑦᑐᓴᕐᕕᑯᓐᓂ ᐱᓕᕆᖃᑎᖃᖅᓯᒪᔪᑦ ᑎᑎᕋᐅᔭᖅᑕᐅᑎᓪᓗᒍ 

ᐃᓐᓇᕐᓄᑦ ᐃᓕᓴᕕᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓐᓇᕐᓄᑦ ᐃᓕᓐᓂᐊᕐᕕᐅᓂᐊᖅᑐᖅ ᓴᓪᓕᓂ ᑕᐃᑲᓂ 

ᑮᓇᐅᔭᖅᑑᑎᔅᓴᓂᒃ ᐃᓕᓯᒪᖃᑕᐅᒻᒪᑦ ᓄᑖᙳᖅᑎᕆᓂᕐᒥᒃ ᐃᓕᓐᓂᐊᕕᒻᒥ. ᑭᓯᐊᓂ ᑕᑯᓚᐅᙱᒃᖢᖓ 

ᖃᓄᐃᖓᓂᐊᕐᒪᖔᖅ ᐊᒻᒪ ᖃᓄᖅ ᐊᖏᑎᒋᓂᐊᕐᒪᖔᖅ ᓴᖅᑭᔮᙱᒻᒪᑦ. ᑖᔅᓱᒥᖓᖃᐃ ᓴᖅᑭᑦᑎᓯᒪᓕᖅᐳᖅ 

ᐱᓕᕆᕕᐅᔪᖅ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓇᒪᓂᒃᓴᖓ ᐃᓐᓇᕐᓄᑦ ᐃᓕᓐᓂᐊᕐᕕᐅᑉ 

ᓄᓇᕗᑦ ᓯᓚᑦᑐᓴᕐᕕᒃᑯᓐᓃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᑦ ᖃᐃᑕᐅᓯᒪᔪᐃᑦ ᑕᐅᑐᒃᖢᒋᑦ ᑕᐃᑲᓂ ᐊᑕᓯᒪᙱᑦᑎᐊᕐᒪᑦ. 

ᖃᓄᑭᐊᖅ ᑖᓐᓇ ᓇᓗᓇᐃᑦᑎᐊᒃᑲᓐᓂᕈᓐᓇᖅᐸᐅᒃ ᑕᐃᑲᓂ ᑎᑎᖅᑲᖅᑕᖃᙱᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ. ᓴᒃᑰᑉ 

ᐃᓕᓐᓂᐊᕐᕕᖓᓄᑦ ᐊᖏᓪᓕᒋᐊᖅᑕᐅᓂᖓᓄᑦ ᒪᒃᐱᒐᐅᑉ ᑭᖑᓪᓕᖅᐹᖓᓂᒃ ᑎᑎᖅᑲᒥᒃ ᑖᒃᑯᓄᖓ ᑲᑎᒪᔨᕋᓛᓄᑦ 

ᐅᖃᖅᓯᒪᔪᑦ ᐸᕐᓇᐅᑎᒥᒃ ᓇᑎᖓᑕ ᐃᓐᓇᕐᓄᑦ ᐃᓕᓐᓂᐊᕐᕕᐅᓂᐊᖅᑑᑉ. ᑖᓐᓇ ᐃᓪᓗ ᓯᓚᑎᑦᑎᐊᖓᓃᓛᖅᑐ 

ᐃᓕᓐᓂᐊᕐᕕᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕈᒥᓇᖅᑐᖅ ᑕᑯᓚᐅᙱᓐᓇᒃᑯ ᖃᓄᐃᓕᖓᓂᐊᕐᒪᖔᑦ ᐊᒻᒪ ᖃᓄᖅ 

ᐊᖏᑎᒋᓂᐊᕐᒪᖔᑦ ᓱᓕ ᑕᑯᓚᐅᙱᓐᓇᒃᑯ. ᑕᐃᒪᓐᓇᒧᑦ ᐊᐱᖅᓲᑎᒋᓵᖅᐸᕋ. ᐸᕐᓇᒃᑳᖓᑕ ᑖᒃᑯᐊ ᒐᕙᒪᐅᔪᐃᑦ 

ᐱᓕᕆᕕᐅᔪᐃᑦ ᓇᓗᓇᐃᔭᖅᓯᒪᑦᑎᐊᕐᓗᑎᒃ ᓱᓇ ᐃᓚᐅᓂᐊᕐᒪᖔᑦ ᑕᕝᕙᓂ ᐃᓕᓯᒪᖃᑦᑕᖅᐸᑕ ᐊᐱᖅᑯᑎᒃᓴᐃᑦ 

ᐊᒥᓲᖏᓐᓂᖅᓴᐅᔪᓐᓇᖅᑐᐃᑦ. ᑖᔅᓱᒥᖓ ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ.  

 

ᑕᐃᒃᑯᐊ ᓯᓚᑦᑐᖅᓴᕐᕕᒃ ᑕᐃᓐᓇ ᒫᓐᓇ ᐃᓕᓐᓂᐊᕕᖕᒥ ᐊᑕᔪᖅ ᐲᔭᖅᑕᐅᓂᐊᕐᒪᐃᓛᒃ 

ᐃᓕᓐᓂᐊᕐᕕᒃᓴᖅᑕᖃᕐᓂᐊᖅᐹ? ᑖᓐᓇ ᑭᖑᓪᓕᖅᐹᕆᓕᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ ᐃᒃᓯᕙᐊᑕᖅ. ᐊᐱᖅᑯᑎᕕᑦ ᐃᓚᖓ ᑐᓴᙱᑕᐃᓐᓇᕋᒃᑯ. 

ᐊᐱᕆᒃᑲᓐᓂᕈᓐᓇᖅᐱᐅᒃ ᐃᓚᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓵᖅᑐᖓ ᐃᓐᓇᐃᑦ ᐃᓕᓐᓂᐊᕐᕕᖓ ᐲᔭᖅᑕᐅᓂᐊᕐᒪᐃᓛᒃ ᐃᓐᓇᐃᑦ 

ᐃᓕᓐᓂᐊᕐᕕᒋᓂᐊᖅᑕᖓ ᒫᓐᓇᓗ ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐃᓕᓐᓂᐊᖅᖢᑎᒃ ᑕᐃᑲᓂ ᐃᓐᓇᐃᑦ 

ᐃᓕᓐᓂᐊᕐᕕᐊᓂ. ᑕᐃᒃᑯᐊ ᐃᓕᓐᓂᐊᖅᑐᐃᑦ ᐃᓂᒃᓴᖃᕐᓂᐊᕋᓗᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᐊᓐᕋᐃᑦ ᑖᓐᓇ ᑭᐅᒍᓐᓇᕈᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᐊᓐᕙᐃᑦ.  

 

ᑯᐊᓐᕋᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᒋᐊᖃᕐᓂᐊᖅᑐᒍᑦ ᐳᓚᕋᖅᑎᓪᓗᑕ 

ᐅᖃᐅᓯᕆᖅᑲᐅᔮᓄᑦ ᓅᕖᕝᕕᒥ ᓴᓪᓕᕐᓅᓛᕋᑦᑕ. ᐱᓕᕆᐊᖑᔪᖅ ᓱᒃᑲᐃᑦᑐᒥᒃ ᐱᕙᓪᓕᐊᕈᒫᖅᑐᖅ ᐃᓚᖏᓪᓗ 

ᐅᖅᓱᖅᑑᒥ ᖃᓄᖅ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓱᕈᑦᑕᐅᓯᒪᓕᖅᐸᑕ ᑖᒃᑯᐊ ᐃᓕᓐᓂᐊᕐᕕᐅᑉ ᐃᓚᖓ 

ᐊᑐᖅᑕᐅᔪᒫᖅᑐᖅ.  

 

ᐱᙳᐊᕐᕕᖓᓗ ᐃᓕᓐᓂᐊᕐᕕᐅᕙᒌᖅᑐᒥᒃ ᐃᓪᓗᕈᓯᖃᕐᒥᒻᒪᑦ. ᑖᓐᓇ ᓄᑖᖅ ᓴᓇᔭᐅᓚᐅᙱᓐᓂᖓᓂᒃ 

ᐱᖓᓱᐃᓕᖓᓪᓗᑎᒍ ᓴᓇᕙᓪᓕᐊᒍᒫᖅᑕᕗᑦ. ᖁᔭᓐᓇᒦᒻᒪᕆᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᑯᓪᓗᒍ ᓯᕿᙳᔭᕗᑦ ᐱᕙᓪᓕᐊᓂᑦᑎᓐᓂ ᐅᓂᒃᑳᖁᔨᓕᕋᒪ. ᐃᖅᓱᖅᑏ, 

ᑖᒃᑯᐊ ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᔪᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᕋᓛᑦ ᐅᓂᒃᑳᖏᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 

10 ᐱᕙᓪᓕᐊᓂᑦᑎᓐᓂᒃ ᐅᓂᒃᑳᓕᐅᕈᒪᕗᖓ. ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖓ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᖅᓯᒪᒻᒪᑦ. ᐊᐃᑉᐱᖅᑕᐅᕚ? ᒥᔅ ᓄᑕᕋᖅ. ᓈᒻᒪᒻᒪᑦ ᐱᒋᐊᖅᑕᐅᔪᖅ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᑐᐃᓐᓇᕐᓗᖓ ᑲᑎᒪᔨᓕᒫᑦ ᐅᓪᓗᒥ 

ᑲᑎᒪᓂᐊᖅᑐᑦ 2-ᒨᖅᑲᑦ ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᑦ, ᓅᕖᕝᕙ 5:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 8 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᖅᑎᑕᐅᓯᒪᓂᕋ ᒪᓕᓪᓗᒍ ᐱᒋᐊᖅᑎᑕᐅᓯᒪᔪᒧᑦ 11-6(2), ᑖᓐᓇ ᐃᓪᓗ ᒪᑐᕗᖅ, 

ᓯᕙᑖᕐᕕᕈᕋᓱᓐᓂᖓᓂ, ᓅᕖᕝᕙ 5, 10-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᑦ 12:06ᒧᐊᖅᑎᓪᓗᒍ 

 

 

 


